
ᑕᑦᕘᓇ ᐱᓕᕆᐊᑦᑎᒍᑦ ᐃᖅᑲᐅᒪᕙᕗᑦ ᓇᓪᓕᒋᔭᕗᑦ ᐊᒻᒪ 
ᑭᒃᑯᑐᐃᓐᓇᐃᑦ ᑲᔪᒋᑦᓴᕐᑕᕗᑦ ᐅᑦᔨᕐᓱᖁᓪᓗᒋᑦ ᐅᓪᓗᒥᒧᑦ 

ᑲᔪᓯᐅᒪᓂᐊᓗᖓᓄᑦ ᐊᓐᓂᕐᑎᕐᑕᐅᓂᕆᕙᒃᑕᖏᓐᓂᒃ ᐃᓄᐃᑦ 
ᐊᕐᓇᐃᑦ ᐊᒻᒪ ᐅᕕᒃᑲᐃᑦᓗ ᐊᒻᒪᓗ ᐊᓯᖏᑦ. 

ᐊᖏᔪᖅᑳᑉ ᐅᖃᐅᓯᖏᑦ:  
ᔨᐅᕆ ᓵᑉ  
ᑖᒃᑯᓇᓂ ᑕᖅᑭᓂ ᐊᓂᒍᕋᑖᕐᑐᓂ 
ᐸᐅᒃᑑᑎᒃᑯᑦ ᑲᔪᓯᐅᒪᐃᓐᓇᕐᓯᒪᔪᑦ 
ᐊᔭᐅᓯᓯᒪᓪᓗᑎᒃ ᐱᔪᓐᓇᐅᑎᖏᓐᓂᒃ 

ᐊᒻᒪ ᖃᓄᐃᖏᑦᓯᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐅᕕᒃᑲᐃᓪᓗ 
ᐊᒻᒪ ᐊᓯᖏᑦ.  ᐱᒻᒪᕆᐅᓚᐅᕐᒥᔪᖅ ᒪᐃᖑᑎᓪᓗᒍ ᓄᓇᕘᑉ 
ᒪᓕᒐᓕᐅᕐᕕᖓᓂ ᐊᓚᒃᑲᕐᑕᐅᓂᖓ ᐊᐅᑉᐸᕐᑐᐃᑦ ᐊᒪᐅᑏᑦ.  
ᖁᔭᒋᕙᕋ ᐲᔭᐃ ᐊᕿᐊᕈᖅ ᓄᓇᕘᑉ ᓯᕗᓕᕐᑎᖓ ᐊᒻᒪ 
ᒥᓂᔅᑕᐅᔪᖅ ᒪᒍᕋᑦ ᓇᑲᓱᒃ ᐃᓄᓕᓕᕆᔨᒃᑯᑦ ᒥᓂᔅᑕᖓᑦ 
ᐃᓚᖃᓚᐅᕐᒪᑕ ᐸᐅᒃᑑᑎᒃᑯᑦ ᑲᑎᒻᒪᔨᖓᓐᓂᒃ ᓗᐃ ᒪᐃᒃᒥᒃ 
ᖃᐃᖅᑯᔨᓯᒪᑎᓪᓗᑕ ᐊᒻᒪ ᖁᔭᒋᕙᕗᑦ ᑭᒃᑯᓕᒫᑦ ᓇᔫᑎᓚᐅᕐᑐᑦ 
ᐊᓚᒃᑲᕐᑕᐅᑎᓪᓗᒋᑦ ᐊᐅᑉᐸᕐᑐᐃᑦ ᐊᒪᐅᑏᑦ. 

ᐱᒻᒪᕆᐅᓚᐅᕐᒥᔪᖅ ᑲᑎᒻᒪᖃᑕᐅᑎᓪᓗᓄᒃ ᑐᑭᒧᐊᒃᑎᒃᓯᔨᒪᕆᒃᓗ 
ᕈᔅᒥᐅᕆ ᑰᐳ ᓂᐅᔪᐊᒃᒥ ᓯᓚᕐᔪᐊᕐᒥ ᑲᑐᑦᔨᖃᑎᒌᖏᑦ 
ᑲᑎᓐᖓᑎᓪᓗᒋᑦ 22−ᕆᓕᕐᑕᖓᓐᓂ ᐱᑦᔪᑎᖃᕐᓱᑎᒃ 
ᓄᓇᖃᖅᑳᕐᓯᒪᔪᓂᒃ. ᑕᐃᒃᑯᓇᓂ ᑕᓪᓕᒪᓂ ᐅᓪᓗᕐᓂ ᐅᐱᒍᓱᒃᑐᖓ 
ᐊᐅᔭᐅᕐᓯᓚᐅᕋᒪ ᐃᓄᐃᑦ ᐊᕐᓇᐃᑦ ᐱᑦᔪᑎᒌᓪᓗᒋᑦ ᐊᒻᒪ 
ᑐᓴᕆᐊᕐᓯᒃᓱᑕ ᓯᓚᕐᔪᐊᕐᒥᐅᓂᒃ. 

ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓄᕐᒧᑦ 
ᑲᑎᒻᒪᔨᕋᓛᖏᓐᓂ ᑲᑎᒻᒪᔨᓚᕆᐅᖃᑕᐅᒐᒪ ᒪᐃᖑᑎᓪᓗᒍ 
ᓇᐃᓂᒥ ᓄᓇᑦᓯᐊᕘᒥ ᑲᑎᖃᑕᐅᓚᐅᕐᒥᔪᖓ 
ᐃᓚᖏᑦᓱᒋᑦ ᑲᓇᑕᐅᑉ  ᐊᖏᔪᖅᑳᒻᒪᕆᖓ ᐊᒻᒪ 
ᒐᕙᒪᑐᖃᒃᑯᓐᓂ ᒥᓂᔅᑕᐅᔪᑦ ᐊᒻᒪᓗ ᐃᓄᐃᑦ ᓯᕗᓕᕐᑎᖏᑦ. 
ᐅᖃᐅᓯᖃᓗᐊᖑᐊᓚᐅᕐᑐᒍᑦ ᓯᕗᓪᓕᐅᑦᔭᐅᑎᑕᐅᔪᓂᒃ ᓱᕐᓗ 
ᐋᓐᓂᐊᖃᖏᑦᑐᓕᕆᓂᖅ, ᑮᓇᐅᔭᒃᑯᑦ 

ᐱᕙᓪᓕᐊᑎᒃᓯᓂᖅ, ᐃᓄᒃᑐᑦ ᐊᑐᕐᑎᑕᐅᕙᓪᓕᐊᒃᑲᓐᓂᓕᖁᓪᓗᒍ, 
ᑲᓇᑕᐅᑉ ᐃᒻᒥᓂᕐᓱᕐᓂᖓ, ᓴᐳᑦᔭᐅᓂᖓ ᐊᒻᒪ 
ᐊᑦᑕᓇᒃᑕᐃᓕᒪᑎᕐᓯᓂᖅ.  ᐅᑦᔨᕐᓇᓗᐊᕐᒥᔪᖅ 
ᓯᕗᑦᓕᐅᑦᔭᐅᒋᐊᓕᒃᓂ ᐃᓚᒋᓕᐅᑎᑕᐅᓚᐅᕐᒪᑦ 
ᐊᖏᕐᕋᖃᖏᑦᑐᓕᕆᓂᖅ.  ᑐᑭᓯᒋᐊᑲᓐᓂᕈᒻᒪᓂᕈᕕᑦ ᐅᓇ 
ᓇᕿᓪᓗᒍ follow this link.

ᓂᕈᐊᓐᓇᐅᑉ ᑭᑯᓂᐊᒍᑦ ᔫᓂᒥ ᐸᐅᒃᑑᑎᒃᑯᑦ ᑲᑎᒻᒪᔨᖏᑦ 
ᐋᑐᕚᒥ ᓇᔫᑎᒃᓱᑎᒃ ᑲᑎᖓᒋᐊᖓᓕᓚᐅᕐᒥᔪᖅ.  
ᑐᑭᓯᕚᓪᓕᕐᕕᒋᓚᐅᕐᑕᕗᑦᓕ ᑲᑎᒻᒪᔨᕈᑖᖅᑲᒻᒦᑦ ᐊᒻᒪ 
ᐃᓱᓕᒃᓯᕋᑖᕐᑐᑦ ᐃᓱᒪᒋᔭᖏᓐᓂᒃ ᖃᓄᖅ ᐸᐅᒃᑑᑎᒃᑯᑦ 
ᓯᕗᒧᐊᒋᐊᖃᒻᒪᖔᑕ. ᑐᓐᖓᓱᒃᑎᑕᐅᓚᐅᕐᑐᖅ ᒐᕙᒪᑐᖃᒃᑯᓐᓂ 
ᒥᓂᔅᑕ ᒫᒃ ᒥᓗ ᒥᓂᔅᑕᕆᔭᐅᓚᐅᕐᓯᒪᔪᖅ ᒐᕙᒪᑐᖃᒃᑯᑦ ᐊᒻᒪ 
ᓄᓇᖃᖄᕐᓯᒪᔪᑦ ᐱᓕᕆᖃᑎᒌᓐᓂᖏᓐᓄᑦ ᐊᒻᒪ ᒥᓂᔅᑕ ᑖᓐ 
ᕙᓐᑎᐅ ᐋᔨᖃᑎᒌᓚᐅᕐᑐᕗᑦ ᒐᕙᒪᑐᖃᒃᑯᓐᓂᒃ ᖃᓄᐃᒃᑐᓂᒃ 
ᓯᕗᑦᓕᐅᔨᒋᐊᖃᖃᑎᒌᓐᓂᑎᓐᓂᒃ.  ᐳᕿᕐᑕᓕᒃᑯᑦ ᐊᖏᔪᖅᑳᒪᕆᖓᑦ 
ᕿᒥᕐᕈᖃᑎᒋᓚᐅᕐᒥᔭᕗᖅ ᐱᓕᕆᐊᕆᔭᐅᔪᓂᒃ ᐊᒻᒪ 
ᑲᔪᓯᓯᒪᓕᕐᑐᓂᒃ ᐱᓕᕆᖃᑎᒌᓐᓂᕐᑎᒍᑦ ᐊᖏᖃᑎᒌᑦᔪᑎᑎᒍᕐᑐᓂᒃ 
ᐊᑎᓕᒃᒥᒃ ᐱᓇᓱᖏᑎᒌᓐᓂᖅ. 

ᔪᓚᐃᒥ ᑲᑎᒪᖃᑕᐅᒍᐊᑕᕐᓯᓐᓇᓚᐅᕐᒥᔪᖓ ᐃᓄᐃᑦ 
ᐅᑭᐅᕐᑕᕐᑐᒥ ᑲᑐᑦᔨᖃᑎᒌᖏᑦ ᑲᑎᓐᖓᑦᓱᑎᒃ ᑲᑎᒻᒪᓚᐅᕐᒪᑕ 
ᐃᓗᓕᔅᓴᒥ ᐅᑯᑭᑦᑐᓂ.  ᓯᓚᑦᔪᐊᕐᒥᐅᓄᑦ ᖃᐅᔨᒪᔭᐅᖁᓪᓗᒋᑦ 
ᑲᑐᑦᔨᖃᑎᒌᓐᓂᕗᑦ ᑲᔪᓯᑎᒃᓯᒋᐊᕐᓂᕗᑦ ᐃᓄᐃᑦ 
ᐱᔪᓐᓇᐅᑎᖏᓐᓂᒃ.  ᐊᔭᐅᕐᓯᓚᐅᕐᑐᖓ ᑐᓴᐅᒪᔭᐅᑦᓯᐊᖁᓪᓗᒋᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᐅᖃᐅᓯᕆᑦᓱᒋᑦ ᖃᓄᕐᑑᕈᑕᐅᒃᑲᓐᓂᕆᐊᓖᑦ 
ᐅᖃᒪᐃᑎᖃᕐᑎᓪᓗᑕ ᐃᒪᕕᒃᒥ ᐊᐅᓚᑕᐅᓂᖓᓂᒃ ᐊᒻᒪ 
ᓱᓇᒃᑯᑎᑭᓗᐊᕐᓂᑎᓐᓂᒃ ᐊᒻᒪ ᐊᖑᓇᓱᒃᓂᕐᒧᑦ ᐊᒻᒪ 
ᓂᕿᑦᓴᖃᐃᓐᓇᕆᐊᖃᓐᓂᕐᒥᑦ ᐊᒻᒪᓗ ᑖᒃᑯᓇᓂ ᐊᕐᕌᒍᓂ ᖁᓕᓂ 
ᐅᑦᔨᕆᔭᐅᒋᐊᕐᑎᓪᓗᒋᑦ ᖃᖅᑳᕐᓯᒪᔪᑦ ᐅᖃᐅᓯᑐᖃᖏᑦ.   

ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓂᕐᒧᑦ ᑲᑎᒻᒪᓕᕋᓛᑦ ᑲᑎᒻᒪᑎᓪᓗᒋᑦ ᓇᐃᓂᒥ 
ᓄᓇᑦᓯᐊᕘᒥ ᐊᖏᔪᖅᑳᖅ ᔨᐅᕆ ᓵᑉ ᐊᒻᒪ ᐃᓄᐃᑦ ᓯᕗᓕᕐᑎᖏᑦ ᐊᒻᒪ ᑲᓇᑕᐅᑉ 
ᐊᖏᔪᖅᑳᒻᒪᕆᖓ ᐊᒻᒪ ᒐᕙᒪᑐᖃᒃᑯᑦ ᒥᓂᔅᑕᖏᑦ

ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᑎᒻᒪᔨᖏᑦ ᑲᑎᒻᒪᑎᓪᓗᒋᑦ ᐋᑐᕚᒥ ᔫᓂ 6ᒥᑦ 8ᒧᑦ ᑲᑎᓲᖑᑦᔪᑎᒥᒍᑦ ᑕᖅᑮᑦ ᐱᖓᓱᑦ ᓈᒐᐃᒻᒪᑕ.  
ᓴᐅᒥᕐᒥᒃ ᐱᒋᐊᓗᒍ: ᐸᐅᒃᑑᑎᒃᑯᑦ ᑲᑎᒻᒪᔨᖏᑦ ᑯᐊᑦᓂ ᐆᑭ, ᓕᓕᐊᓐ ᓚᑐᕆᒐᓐ, ᒥᓂᔅᑕ ᕙᓐᑎᐅ, ᔫᓯᐲᓐ ᑕᕐᑐ, ᐊᖏᔪᖅᑳᑉ ᑐᖏᓕᖓ ᓈᓐᓯ ᐃᑦᑐᖅ, ᒥᓂᔅᑕ ᒥᓗ, ᑎᑎᕋᕐᑎ ᑮᓇᐅᔭᓕᕆᔨ 
ᓵᓚᑦ ᐅᕗᕆ, ᒫᑕ ᕚᕼᐊᑦᑎ. ᐊᖏᔪᖅᑳᖅ ᔨᐅᕆ ᓵᑉ, ᑲᑐᕆᓐ ᒥᑦᓱᒃ, ᐸᐃᔾ ᑲᒥᒃᓵᓇ−ᑭᕆᑉᔅ, ᓯᐊᕋ ᐃᓪᓚᐅᑦ, ᐊᒻᒪ ᓗᐃ ᒪᐃᒃ. 

ᑕᐃᑦᓱᒨᓇᑦᓴᐃᓐᓇᖅ ᐱᓇᓱᐊᕈᓯᕐᒥ ᐃᓄᐃᑦ ᐊᕐᓇᖏᓐᓂᒃ 
ᑭᒡᒐᕐᑐᐃᓚᐅᕐᒥᔪᖓ ᑭᒃᑯᓕᒫᑦ ᐅᑭᐅᕐᑕᕐᑐᒥᐅᑦ ᑲᑎᒻᒪᑎᓪᓗᒋᑦ 
ᐊᕐᕌᒍᒋᓕᕐᑕᖏᓐᓂ 50−ᒋᔭᖓᓐᓂ ᑲᑎᒻᒪᑎᓪᓗᒋᑦ. 
ᐱᓕᕆᖃᑎᒋᓚᐅᕐᑕᒃᑲ ᐊᓯᖏᑦ ᐃᓄᐃᑦ ᓯᕗᓕᕐᑎᖏᑦ 
ᐅᖃᐅᓯᖃᕐᓱᑕ ᓯᕗᓪᓕᐅᑎᒃᓇᓱᒃᑕᑎᓐᓂᒃ ᓇᓗᓇᐃᕐᑕᐅᒋᐊᓚᐅᕐᑐᓂᒃ 
ᓇᓗᓇᐃᕐᓯᑦᔪᑎᒃᑯᑦ ‘ᑭᒃᑯᓕᒫᑦ ᐅᑭᐅᕐᑕᕐᑐᒥᐅᑦ ᓇᓗᓇᐃᕐᓯᑦᔪᑎᖏᑦ 
ᑲᑎᒻᒪᑎᓪᓗᒋᑦ 2023ᒥ’ ᐊᒻᒪ ᐅᖃᐅᓯᖃᓚᐅᕐᒥᔪᖓ 
ᑲᔪᓯᐅᒪᐃᓐᓇᕐᓂᐊᕐᓂᑎᓐᓂᒃ ᐱᓕᕆᐊᖏᓐᓂᒃ ᐅᑭᐅᕐᑕᕐᑐᒥ 
ᑲᑎᒻᒪᔩᑦ ᐊᒻᒪ ᐅᖃᖅᓱᖓ ᑲᔪᓯᐅᒪᐃᓐᓇᕆᐊᖃᐃᓐᓇᕐᓂᖓᓂᒃ 
ᐱᓕᕆᖃᑎᒌᓐᓂᖏᑦ ᐅᑭᐅᕐᑕᕐᑐᒥᐅᖃᑎᒌᑦ ᐊᒻᒪ 
ᓇᓪᓕᐊᓂᖔᕋᓗᐊᕈᑎᒃ  ᑲᑐᑦᔨᖃᑎᒌᒋᐊᖃᓐᓂᖏᓐᓂᒃ 
ᑎᑎᕌᕐᓯᒪᔪᒃᑯᑦ ᓇᓗᓇᐃᕐᓯᑦᔪᑎᒃᑯᑦ ‘ᑭᒃᑯᓕᒫᑦ ᐅᑭᐅᕐᑕᕐᑐᒥᐅᑦ 
ᓇᓗᓇᐃᕐᓯᑦᔪᑎᖏᑦ ᑲᑎᒻᒪᑎᓪᓗᒋᑦ 2023ᒥ’. 

ᐱᓕᕆᐊᕆᖃᑦᑕᓚᐅᕐᒥᔭᒃᑲ ᓂᑦᓕᐊᑦᔪᑎᒌᒃᓱᒋᑦ ᐊᐱᕐᓱᕐᑕᐅᓂᒃᑯᑦ 
ᐱᕙᓪᓕᐊᔪᓕᕆᔨᒃᑯᓄᑦ ᐃᒫᒃ ᐅᖃᐅᓯᖃᕐᓱᖓ ᓇᑦᔨᓕᕈᓐᓇᐃᓕᑕᐅᓂᖅ 
ᐊᒻᒪ ᐊᔭᐅᕐᓯᑦᔪᑎᒋᓗᒋᑦ ᐃᓄᐃᑦ ᐃᕐᓂᓱᒃᓰᓂᒃᑯᑦ 
ᐱᓕᕆᐊᖑᑦᔪᑕᐅᕙᒃᑐᑦ ᐊᒻᒪ  ᐊᓐᓂᐊᕐᑖᕐᑕᐃᓕᒪᓂᕐᒥᑦ 
ᐊᒻᒪ ᖃᓄᐃᖏᑦᓯᐊᕆᐊᖃᓐᓂᖏᓐᓂᒃ ᓄᓕᐊᕐᓂᒃᑯᑦ ᐊᒻᒪ 

ᐅᖃᐅᓯᕆᒻᒥᑦᓱᒋᑦ ᕿᒫᕖᑦ ᐊᒻᒪ ᐃᒡᓗᒋᔭᐃᑲᐃᓐᓇᖃᑦᑕᓂᐊᕐᑐᑦ.  

ᒨᓇ ᕗᐊᑦᑎᐊ ᑲᑎᒻᒪᔨᕐᔪᐊᖅ ᓇᓗᓇᐃᕐᓯᔪᖅ ᑮᓇᐅᔭᕐᑑᑎᒃᓴᓂᒃ.  

ᖁᔭᒋᕙᕗᑦ ᒨᓇ ᕗᐊᑦᑎᐊ ᔫᓂᒥ ᐊᓪᓚᒃᕕᒃᑎᓐᓅᓚᐅᕐᒪᑦ 
ᐅᖃᐅᓯᖃᕆᐊᕐᑐᕐᑐᓂᒃ ᐱᓕᕆᐊᕆᕙᑦᑕᒃᑎᓐᓄᑦ ᑮᓇᐅᔭᕐᑑᑎᒃᓴᑎᓐᓂᒃ. 
ᑮᓇᐅᔭᕐᑑᑎᒃᓴᒫᑦ ᐱᕙᓪᓕᕐᑎᒃᓯᓪᓚᕆᓐᓂᐊᕐᑐᑦ ᐸᐅᒃᑑᑎᒃᑯᑦ 
ᑲᒪᕙᓪᓕᐊᔪᓐᓇᕐᓂᖏᓐᓂᒃ ᐊᒥᓱᕈᕐᐸᓪᓕᐊᑎᓪᓗᒋᑦ

ᐃᖅᑲᓇᐃᔭᕐᑎᕗᑦ ᑲᒪᔪᓐᓇᖁᓪᓗᒋᑦ ᑭᓐᖒᒪᔭᐅᕙᒃᑐᓂᒃ ᐃᓄᐃᑦ 
ᐊᕐᓇᖏᓐᓄᑦ ᐊᒻᒪ ᐅᕕᒃᑲᕐᓄᑦ ᐊᒻᒪ ᐊᓯᖏᓐᓄᑦ. ᑖᑦᓱᒧᖓ 
ᖃᕆᓴᐅᔭᒃᑯᑦ ᐃᓚᒋᔭᐅᓚᐅᕐᑐᖓ ᐊᒻᒪ ᐋᑐᕚᒥ

ᑕᐃᑲᓃᒃᓱᓂᓗ ᑲᑎᒻᒪᔨ ᒫᑕ ᕚᕼᐊᑦᑎ ᑲᑎᒃᓱᑎᒍ ᒐᕙᒪᑐᖃᒃᑯᑦ 
ᑮᓇᐅᔭᓕᕆᔨᒃᑯᖏᑦᑕ ᐊᖏᔪᖅᑳᖓᑦ.

ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᖃᑎᒌᓂᕐᒧᑦ ᑲᑎᒻᒪᔨᕌᓛᖏᑦ 
ᑲᑎᒻᒪᑎᓪᓗᒋᑦ ᓇᐃᓂᒥ, ᓄᓇᑦᓯᐊᕘᒥ 

ᒪᐃᖑᑎᓪᓗᒍ ᑲᑎᒻᒪᖃᑕᐅᓚᐅᕐᒥᔪᖓ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ 
ᐱᓕᕆᖃᑎᒌᓂᕐᒧᑦ ᑲᑎᒻᒪᔨᕌᓛᖏᑦ ᑲᑎᒻᒪᑎᓪᓗᒋᑦ ᓇᐃᓂᒥ 
ᓄᓇᑦᓯᐊᕘᒥ ᐃᓄᐃᑦ ᓯᕗᓕᕐᑎᖏᑦ ᐊᒻᒪ ᑲᓇᑕᐅᑉ ᐊᖏᔪᖅᑳᒻᒪᕆᖓᑦ 
ᐊᒻᒪ ᒐᕙᒪᑐᖃᒃᑯᑦ ᒥᓂᔅᑕᖏᑦ ᐅᖃᓕᒪᐅᑎᖃᕐᑎᓪᓗᒋᑦ 
ᑖᒃᑯᐊ ᑲᑎᒻᒪᔨᕋᓛᑦ ᐊᑐᓕᕐᑎᒃᓯᓚᐅᕐᓂᖏᓐᓂᒃ ᓯᕗᓪᓕᕐᐹᓂ 
ᐊᕐᕌᒍᓂ ᑕᓪᓕᒪᐅᔪᓂ.

ᐅᖃᐅᓯᐅᓪᓗᐊᕐᑕᓚᐅᕐᑐᑦ
•	 ᑲᑎᒻᒪᔨᕋᓛᑦ ᖃᓄᐃᓘᓚᐅᕐᓂᖏᓐᓄᑦ ᐅᓂᒃᑳᑦ: ᑲᑎᒻᒪᔨᕋᓛᑦ 

ᐅᖃᐅᓯᖃᓚᐅᕐᑐᑦ ᖃᓄᐃᓘᓚᐅᕐᓂᖏᓐᓄᑦ ᐅᓂᒃᑳᒥᓐᓂᑦ 
ᐊᒻᒪ ᐅᖃᐅᓯᖃᕐᓱᑎᒃ ᐃᓱᒪᑦᓴᕐᓯᐅᕈᑕᐅᖁᔭᒥᓐᓂᒃ 
ᐊᑐᕐᑕᐅᔪᓐᓇᕋᔭᕐᑐᓂᒃ ᑖᒃᑯᐊ ᑲᑎᒻᒪᔨᕌᓛᑦ 
ᑖᕗᖓᓕᒫᖅ ᑲᔪᓯᐅᒪᐃᓐᓇᕈᓇᖁᓪᓗᒋᑦ ᐊᒻᒪ ᖃᓄᖅ 
ᐱᕙᓪᓕᐊᒃᑲᓐᕈᓐᓇᕐᒪᖔᑕ.

•	 ᓯᕗᓪᓕᐅᑦᔭᐅᖁᓇᕐᑐᑦ: ᐅᖃᐅᓯᐅᑦᓱᑎᒃ ᐅᑯᐊ 
ᐊᓐᓂᐊᕐᑕᐃᓕᒪᓂᖅ ᐊᒻᒪ ᑮᓇᐅᔭᒃᑯᑦ ᐱᕙᓪᓕᐊᑎᒃᓯᓂᖅ, 
ᐃᓄᒃᑐᑦ ᐅᖃᐅᓯᖅ ᐊᑐᓕᕐᑎᑕᐅᑲᓐᓂᕙᓪᓕᐊᖁᓪᓗᒍ 
ᐊᒻᒪ ᑲᓇᑕᐅᑉ ᐃᒻᒥᓐᓂᕐᓱᕐᓂᖓ ᐊᒻᒪ ᓴᐳᑦᔭᐅᓂᖓ ᐊᒻᒪ 
ᐊᑦᑕᓇᑦᑕᐃᓕᒪᒥᒋᐊᖃᓐᓂᖓ ᐊᒻᒪ ᐃᓚᒋᓕᐅᑎᔭᐅᓚᐅᕐᒥᔪᖅ 
ᐊᖏᕐᕋᖃᖏᑦᑐᓕᕆᓂᖅ ᓯᕗᓪᓕᐅᔭᐅᔪᓐᓇᖁᓪᓗᒍ.

•	 ᑲᑐᑦᔨᓂᒃᑯᑦ ᐱᓇᓱᐊᕐᓂᖅ: ᐅᖃᐅᓯᐅᓚᐅᕐᒥᔪᖅ 
ᑲᑦᓱᖓᐃᕐᓯᒪᑎᑕᐅᒋᐊᖃᓐᓂᖓ ᐃᓄᐃᑦ 
ᓇᒻᒥᓂᕐᓱᓂᕐᓴᐅᔪᓐᓇᖁᓪᓗᒋᑦ ᐊᒻᒪ ᖃᓄᖅ ᐃᓄᐃᑦ 
ᓄᓇᖓᑦ ᒪᑭᑕᒪᓂᕐᓴᐅᑲᓐᓂᕈᓐᓇᕐᒪᖔᑕ ᐅᖃᐅᓯᖃᕐᓱᑎᒃ 
ᖃᓄᖅ ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᒻᒥᒃ ᐃᓱᒪᒋᑦᓱᒋᑦ 
ᐱᔪᓐᓇᐅᑎᒋᔭᐅᔪᑦ ᐊᒻᒪ ᐃᑉᐱᒍᑦᓯᐊᖃᑎᒌᓐᓂᒃᑯᑦ 
ᐊᒻᒪ ᐱᓕᕆᖃᑎᒌᓐᓂᒃᑯᑦ 

ᑕᒪᓐᓇ  ᐱᓕᕆᖃᑎᒌᓐᓂᖅ ᑲᔪᓯᐅᒪᓂᖓ ᐊᑑᑎᖃᓪᓚᕆᒻᒪᑦ 
ᐱᕙᓪᓕᐊᑎᒃᓯᓂᕐᒥᒃ ᖃᓄᐃᖏᑦᓯᐊᕆᐊᖃᓐᓂᖏᓐᒃ 
ᐃᓄᐃᑦ ᓄᓇᓕᖕᒥᐅᑦ. 

 ᔨᐅᕆ ᓵᑉ ᐊᖏᔪᖅᑳᑉ ᐅᖃᐅᓯᖏᑦ ᐅᑯᐊ: 
“ᐅᑉᐱᕈᓱᓪᓚᕆᒃᑲᒪ ᐊᑑᑎᖃᕐᑐᐃᓐᓇᐅᓂᖏᓐᓂᒃ 
ᐱᓕᕆᐊᖑᑦᔪᑏᑦ ᐊᒻᒪ ᐱᓇᓱᐊᖃᑎᒌᑦᓱᒋᑦ 
ᑖᒃᑯᐊ ᓄᖅᑲᐅᒥᓚᐅᕐᓯᒪᖏᑦᑐᑦ ᐱᓕᕆᔨᐅᔪᑦ 
ᓇᓗᓇᖏᓪᓚᖅ ᑲᔪᓯᐅᒪᐃᓐᓇᕐᓂᐊᕐᓂᑎᓐᓂᒃ 
ᐊᔭᐅᕐᓯᓂᕐᒥᒃ ᑭᒡᒐᑐᕐᑕᑎᓐᓂᒃ ᐃᓄᓐᓂᐊᕐᓇᖏᓐᓂᒃ 
ᐅᕕᒃᑲᓐᓂᒃ ᐊᒻᒪ ᐊᓯᖏᓐᓂᒃ ” 

ᐊᖏᔪᖅᑳᖅ ᓵᑉ ᐃᓄᐃᑦ ᐊᒻᒪ ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓂᕐᒧᑦ ᑲᑎᒻᒪᔨᕋᓛᖏᑦ  ᓇᐃᓂ ᓄᓇᑦᓯᐊᕘᒥ ᑲᑎᒻᒪᑎᓗᒋᑦ ᐃᓄᐃᑦ ᓯᕗᓕᕐᑎᖏᑦ, ᑲᓇᑕᐅᑉ ᐊᖏᔪᖅᑳᒪᕆᖓ ᐊᒻᒪ 
ᒐᕙᒪᑐᑲᒃᑯᑦ ᒥᓂᔅᑕᖏᑦ

ᐅᖃᐅᓯᖏᑦ ᐊᐅᓚᒃᓯᔨᒃᒪᕆᐅᑉ 
ᕉᔅᒥᐅᕆ ᑰᐳ

ᐸᐅᒃᑑᑎᒃᑯᓐᓂ ᓯᕗᓪᓕᕐᐹᑦᓯᐊᕐᒪᕆᒃ ᐃᓅᒃᓱᓂ 
ᐊᐅᓚᒃᓯᔨᒻᒪᕆᒃ 

ᕕᕗᐊᕆ 2022ᒥ, ᓇᓗᓇᐃᕐᑕᐅᓚᐅᕐᒪᑦ ᐃᖅᑲᓇᐃᔮᒧᑦ 
ᖁᑦᕙᓯᓐᓂᕐᓴᒨᕐᑕᐅᓂᕋ ᒪᕐᕉᓐᓂᒃ ᐊᕐᕌᒎᓐᓂᒃ 
ᐃᓇᖐᓯᒪᑲᐃᓐᓇᓚᐅᕐᑎᓪᓗᖓ ᐊᐅᓚᒃᓯᔨᒪᕆᐅᓂᕐᒥᒃ. 
2016ᒥ ᐹᐅᒃᑑᑎᒃᑯᓐᓅᓚᐅᕐᓯᒪᒐᒪᓂᑦ ᐅᐱᒍᓱᒃᑐᖓ 
ᐱᓕᕆᓯᒪᕗᖓ ᒪᓕᒃᓱᒋᑦ ᐊᑐᕐᓯᒪᔭᒃᑲ ᐊᓯᒃᑲ ᐅᐱᒋᓱᖁᓪᓗᒋᑦ 
ᐊᒻᒪ ᓯᕗᒃᑲᐃᖁᓪᓗᒋᑦ ᐸᐅᒃᑑᑎᒃᑯᑦ ᑐᑭᒧᐊᑦᔪᑎᖏᓐᓂᒃ 
ᐱᓕᕆᑦᔪᑎᒌᓐᓂᒃ ᐊᒻᒪ ᑐᓴᐅᒪᑎᒃᓯᓕᕆᔨᖏᓐᓂᒃ 
ᓯᕗᒧᐊᒃᑎᒃᓯᕙᓪᓕᐊᑎᓪᓗᑕ ᑲᑎᒻᒪᔩᑦ 
ᐱᖁᔨᕗᒑᓕᐊᕈᑎᒋᓯᒪᔭᖏᓐᓂᒃ ᐊᒻᒪ ᓯᕗᓪᓕᐅᑦᔭᐅᖁᔭᖏᓐᓂᒃ.

ᐊᕐᕌᒎᔪᓂ ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᖏᑦ 
ᐊᒥᓱᕈᕐᐸᓪᓕᐊᖏᓐᓇᓚᐅᕐᑐᑦ 14−ᖑᓚᐅᕐᓯᒪᒃᓗᑎᒃ ᒫᓐᓇᒃᑯᑦᓕ 
50−ᖏᓐᓂᓕᕐᓱᑎᒃ ᐊᒻᒪ ᐃᓚᕙᓪᓕᐊᑐᐃᓐᓇᓚᖓᔪᑦ. 2020-
2021ᒥ ᑮᓇᐅᔭᕐᑑᑎᒃᓴᒫᖃᓚᐅᕐᓯᒪᔪᒍᑦ $4.8−ᒥᓕᔭᖏᓂ. 
2022-2023−ᒥᓕ ᐊᒥᓱᕈᕆᐊᕐᓯᒪᓕᕐᑐᑦ $11−ᒥᓕᔭᖏᓐᓄᑦ.

ᐸᐅᒃᑑᑎᒃᑯᑦ ᐱᕙᓪᓕᐊᒻᒪᕆᓕᕐᑎᓪᓗᒋᑦ ᐊᐅᓚᑦᓯᑦᔪᑎᒋᕙᒃᑕᕗᑦ 
ᐱᕙᓪᓕᐊᓕᕐᐸᓪᓕᐊᑐᐃᓐᓇᕐᒥᔪᑦ. ᑕᐃᒪᐃᒻᒪᑦ 
ᐋᖅᑭᒋᐊᕆᐊᖃᕐᓯᒪᓕᕐᑐᑦ ᑐᑭᒧᐊᑦᔪᑏᑦ ᐊᒻᒪ ᐊᑐᐊᒐᐃᑦ 
ᒪᓕᒃᓯᐊᖁᓪᓗᒋᑦ ᐱᕙᓪᓕᐊᓂᕐᒥᑦ ᐃᖅᑲᓇᐃᔭᖃᑦᑕᓕᕐᑎᓪᓗᒋᑦ 
ᐊᓪᓚᕕᒃᑕ ᓯᓚᑖᓂ ᐊᒻᒪ ᐃᓚᖏᑦ ᐊᖏᕐᕋᕐᓯᒪᓪᓗᑎᒃ 
ᐊᒻᒪᓗ ᐊᖅᑭᒋᐊᕆᐊᖃᕐᓯᒪᓪᓗᑎᓗ ᐊᐅᓚᒃᓯᑦᔪᑎᑦᒋᕙᒃᑕᕗᑦ 
ᓯᕗᒧᐊᑦᓯᐊᕐᔪᑕᐅᖁᓪᓗᒋᑦ ᐊᖅᑭᑦᓯᐊᕐᓯᒪᔪᒃᑯᑦ ᐊᒻᒪ 
ᖃᓄᕐᑑᕕᖃᓐᓂᕐᓴᐅᖁᓪᓗᑕ ᐃᖅᑲᓇᐃᔮᖃᕐᑎᓪᓗᑕ.

ᒫᓐᓇᑯᑦᓕ ᓵᖓᑦᓯᓗᐊᖑᐊᕐᑐᖓ ᐃᖅᑲᓇᐃᔭᕐᑏᑦ 
ᑐᑭᒧᐊᒃᑎᒃᓯᔨᖏᓐᓂᒃ. ᐱᓕᕆᔪᒍᑦ ᐋᖅᑭᕙᓪᓕᕐᓯᒪᖁᓪᓗᒋᑦ 
ᑐᑭᒧᐊᑦᔪᑎᐅᕙᒃᑐᑦ ᐊᒻᒪ ᐱᓕᕆᑦᔪᑎᒋᕙᒃᑕᕗᑦ ᐊᒻᒪ 
ᐋᖅᑭᕙᓕᕐᓯᒪᒋᐊᕐᓱᒋᑦ ᓯᕗᒧᐊᒃᔪᑕᐅᕙᒃᑐᑦ ᐊᒻᒪ 
ᓴᖅᑮᕙᓪᓕᐊᓪᓗᑕ ᐃᑲᔪᖅᓯᕙᓪᓕᕈᑕᐅᔪᓂᒃ ᐱᓕᕆᑦᔪᑕᐅᔪᓂᒃ 
ᑖᒃᑯᓄᖓ ᖃᐅᔨᓴᕐᓂᕐᒧᑦ ᐊᒻᒪ ᒪᓕᒐᓕᕆᓂᕐᒧᑦ ᐊᒻᒪ 
ᐊᔭᐅᕐᓯᕙᓐᓂᑎᓐᓄᑦ.

ᑕᒪᑐᒨᓇ ᐱᕙᓪᓕᐊᓂᒃᑎᒍᑦ ᓵᖓᑦᓯᒋᐊᕐᐸᓪᓕᐊᓕᕐᒥᔪᖓ 
ᑲᑎᒻᒪᔨᓄᑦ ᓇᒥᑐᐃᓐᓈᕐᑐᓄᑦ ᐱᕙᓪᓕᐊᓂᕐᒥᑦ ᐊᒻᒪ 
ᐃᓚᐅᖃᑦᑕᓂᕐᒥᑦ ᐊᒻᒪᓗ ᐋᖅᑭᑦᓱᐃᖃᑕᐅᖃᑦᑕᓂᕐᒥᑦ 
ᐊᑐᐊᒐᓕᐅᕐᑕᐅᕙᒃᑐᓂᒃ ᓇᒥᑐᐃᓐᓇᖅ. ᑕᒪᓐᓇ 
ᐊᑑᑎᖃᓗᐊᖑᐊᓂᐊᕐᑐᖅ ᐸᐅᒃᑑᑎᒃᑯᑦ ᓯᕗᒧᐊᓂᕐᒧᑦ 
ᐸᕐᓇᒃᔪᑕᐅᔪᓂᒃ ᑖᒃᑯᓇᓂ ᓯᕗᓂᒃᑎᓐᓂᒃ ᒪᕐᕉᓐᓂ ᐊᒻᒪ 
ᐱᖓᓱᓂ ᐊᕐᕌᒎᓂᐊᕐᑐᓂ. ᓯᕗᓂᒃᓴᑎᓐᓄᑦᓕ ᖃᓄᖅ 
ᐱᓕᕆᖃᑎᖃᑦᑕᕐᓂᕗᑦ ᒐᕙᒪᐅᔪᓂᒃ

ᐱᑦᔪᑎᒋᓗᐊᕐᓗᒋᑦ ᐸᕐᓇᐃᔪᑎᒋᓂᐊᕐᑕᕗᑦ. ᑕᒪᓐᓇ 

ᐃᓚᒋᒻᒪᐅᒃ ᐱᓕᕆᓂᕆᓂᐊᕐᑕᑎᓐᓂᒃ ᐱᕙᓪᓕᐊᑎᒃᓯᓂᕐᒥᒃ 
ᐱᓕᕆᖃᑎᖃᓂᕐᓴᐅᓂᕐᒥᒃ ᓇᓪᓕᐊᓂᑐᐃᓐᓇᖅ ᒐᕙᒪᐅᔪᓂᑦ 
ᐊᒻᒪ ᑎᒥᐅᔪᓂ ᑲᒪᖃᑎᒋᕙᒃᑕᑎᓐᓂᒃ. ᓯᕗᒧᐊᒃᓂᕐᒧᑦ ᐊᒻᒪ 
ᐸᕐᓇᐃᑦᔪᑎᕗᑦ ᓇᓗᓇᖏᑦᔪᑎᒋᓂᐊᕋᑦᑎᒍ ᐸᐅᒃᑑᑎᒃᑯᑦ 
ᑲᔪᓯᑦᓯᐊᕈᓐᓇᖁᓪᓗᒋᑦ ᓇᓪᓕᐊᓂᑐᐃᓐᓇᖅ ᐱᓕᕆᕕᐅᕙᒃᑐᓂ 
ᑕᐃᒫᒃ ᑲᔪᓯᐅᒪᑎᓪᓗᑕ ᑲᒪᓂᒃᑎᓐᓂᒃ ᑭᓐᖒᒪᕙᑕᖏᓐᓂᒃ 
ᐃᓄᐃᑦ ᐊᕐᓇᐃᑦ ᐊᒻᒪ ᐅᕕᒃᑲᐅᓂᕐᓴᐃ ᐊᒻᒪᓗ ᐊᓯᖏᑦ.

ᑲᔪᓯᑦᓯᐊᖁᓪᓗᒍ ᑲᒪᑦᓯᐊᕆᐊᖃᓐᓂᕗᑦ ᑖᓐᓇ 
ᑎᒥᐅᔪᖅ ᐱᕙᓪᓕᐊᒪᕆᓕᕐᑎᓪᓗᒍ ᖁᕕᐊᒃᑐᖓ 
ᓇᓗᓇᐃᕐᓯᔪᓐᓇᕋᒪ ᐃᖅᑲᓇᐃᔭᕐᑎᖃᓕᕐᓂᑎᓐᓂᒃ ᓯᐊᕋ 
ᑲᔅᓄᒥᒃ ᑖᓐᓇ ᐸᐅᒃᑑᑎᒃᑯᓐᓂ ᓯᕗᓪᓕᕐᐸᖑᓪᓗᓂ 
ᐃᖅᑲᓇᐃᔮᖃᓕᕐᑐᖅ ᐊᐅᓚᒃᓯᔨᒻᒪᕆᐅᓂᕐᒥᑦ. ᑕᐃᒪᖓᓂᑦ 
ᐃᐳᕈᒥ ᐱᒋᐊᓚᐅᕐᓯᒪᖓᒥᓂᒃ ᓯᐊᕋ ᓯᕗᒧᐊᒃᑲᐃᓯᒪᔪᖅ 
ᐋᖅᑭᕙᓪᓕᐊᓂᕐᒥᒃ ᐊᐅᓚᒃᓯᑦᔪᑎᒋᕙᒃᑕᑎᓐᓂᒃ 
ᐊᒻᒪ ᐱᓕᕆᒻᒪᕆᑦᓱᓂᓗ ᐊᑲᐅᓈᕐᓯᒪᑎᒃᓯᓂᕐᒥᒃ 
ᐊᐅᓚᒃᓯᓂᕆᕙᒃᑕᑦᑕ ᑐᓐᖓᕕᖏᓐᓂᒃ.

ᐃᓕᒃᓯᓐᓂᒃ ᐅᑦᔨᕐᓱᖁᔨᕗᒍᑦ ᑭᓇᒃᑰᓂᖏᓐᓂᒃ ᐸᐅᒃᑑᑎᒃᑯᑦ 
ᑲᑎᒪᔨᖏᓐᓂᒃ. ᐊᕐᕌᒍᓂ ᐊᑐᓚᐅᕐᑕᑎᓐᓂ ᐊᒥᓲᓯᒪᓕᕐᒪᑕ 
ᐊᓯᑦᔨᕐᓂᑯᐃᑦ ᑲᑎᒻᒪᔩᑦ. ᐊᓯᑦᔨᐸᓪᓕᐊᑦᔪᑎᒃᓯᐊᕙᐃᑦ 
ᐊᒻᒪ ᐃᓚᒋᓕᐅᑎᓯᒪᓕᕋᑖᕐᑐᑦ ᑲᑎᒻᒪᔨᕈᕋᑕᖅᑲᐅᒻᒦᑦ 
ᐊᑐᓕᕐᑎᒃᓯᓂᐊᕐᒥᔪᑦ ᓱᕐᓗ ᓄᑖᖑᕐᑎᒃᓯᓗᑎᒃ 
ᑲᑦᓱᖓᐃᕐᓯᒪᓂᕐᒥᒃ ᑲᔪᓯᐅᒪᑦᓯᐊᖁᓪᓗᒍ ᐸᐅᒃᑑᑎᒃᑯᑦ 
ᐱᓕᕆᐊᑦᔪᓯᖏᑦ ᑐᑭᒧᐊᑦᓯᐊᖁᓪᓗᒋ.

ᐊᖏᔪᖅᑳᖅ ᔨᐅᕆ ᓵᑉ ᐊᒻᒪ ᐊᐅᓚᑦᑎᔨ ᕉᔅᒥᐊᓕ ᑰᐳ ᑲᑎᒪᖃᑕᐅᓚᐅᕐᑑᒃ ᓄᓇᕐᔪᐊᕐᒥ 
ᑲᑎᒪᓂᐅᔪᖅ ᓄᓇᖃᖅᑳᖅᑐᒥᓂᕐᓄᑦ ᐱᓕᕆᔪᐃᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦ 
ᐊᓪᓚᕕᒻᒪᕆᖓᓂ, ᓂᐅᔪᐊᒃ−ᒥ ᐄᐳᕈ 2023-ᒥ.

ᐅᖃᐅᓯᖏᑦ ᐊᐅᓚᒃᓯᔨ ᖃᐅᑕᒫᖅᓯᐅᑎᓂᒃ  

ᓯᐊᕋ ᑲᔅᓄ 

ᐃᑉᐳᕈᒥ ᖁᕕᐊᑦᔪᑎᖃᓚᐅᕐᑐᖓ ᑎᒃᑯᐊᕐᑕᐅᓚᐅᕐᓂᒃᓂᒃ 
ᐸᐅᒃᑑᑎᒃᑯᓐᓂ ᓯᕗᓪᓕᕐᐹᑦᓯᐊᖑᓪᓗᖓ ᐊᐅᓚᒃᓯᔨᕈᕐᑐᖓ 
ᖃᐅᑕᒫᖅᓯᐅᑎᓂᒃ. ᑕᑦᕙᓂ ᐊᖏᔪᖅᑳᖑᐅᖃᑕᐅᓂᒃᑯᑦ 
ᑲᒪᓗᐊᓐᖑᐊᕐᓯᒪᔪᖓ ᐃᑲᔪᕐᓯᓯᒪᓂᕐᒥᒃ ᐸᐅᒃᑑᑎᒃᑯᑦ 
ᐱᕙᓪᓕᐊᓂᖏᓐᓂᒃ ᐊᑑᑎᖃᑦᓯᐊᑎᓯᓂᕐᓴᓂᕐᒥᒃ ᑎᒥᐅᔫᑉ 
ᐱᓇᓱᐊᒐᖏᓐᓂᒃ ᐊᒻᒪ ᑐᑭᒧᐊᕐᔪᑎᒋᓇᓱᐊᕐᑕᖏᓐᓂᒃ ᐊᒻᒪ 
ᓯᕗᒧᐊᒃᑎᒃᓯᓂᕐᒥᒃ ᐊᐅᓚᓂᖓᑦ ᓯᕗᒧᐊᑦᓯᐊᕐᓯᒪᓂᕐᓴᐅᖁᓪᓗᒍ 
ᓇᓪᓕᐊᓂᑐᐃᓐᓇᑦ ᐱᓕᕆᔪᓂ ᐊᒻᒪ ᑲᒪᓪᓗᐊᑕᕐᑐᖓ 
ᑐᑭᒧᐊᕐᔪᑎᐅᒻᒪᕆᓐᓂᐊᕐᑐᓂᒃ ᐸᕐᓇᐅᑎᐅᔪᓂᒃ ᐊᒻᒪ 
ᑲᑎᒪᔩᑦ ᐊᐅᓚᒃᓯᓂᖏᓂᒃ ᐊᒻᒪ ᖃᕆᓴᐅᔭᓕᕆᓂᒃᑯᑦ 
ᐊᐅᓚᒃᓯᑦᔪᑎᐅᔪᓂᒃ ᐊᒻᒪ ᐸᕐᓇᐃᓂᕐᒥᑦᓗ ᐊᒻᒪᓗ 
ᐊᐅᓚᒃᓯᑦᔪᑎᓐᓂᒃ.

ᑐᓴᐅᒪᑎᒃᓯᓂᕐᒧᑦ ᐊᐅᓚᒃᓯᑦᔪᓰᑦ 
ᓯᕗᒧᐊᒃᑎᒃᓯᑎᓪᓗᖓ ᐸᐅᒃᑑᑎᒃᑯᑦ ᐱᓕᕆᕙᓕᐊᔪᑦ 
ᖃᓄᖅ ᐋᖅᑭᑦᓯᐊᓯᒪᓂᕐᓴᐅᓕᖁᓪᓗᒍ ᑐᓴᐅᒪᑎᒃᓯᓂᕐᒧᑦ 
ᐊᐅᓚᒃᓯᑦᔪᓯᑦᑎᓐᓂᒃ. ᑲᒪᔪᓐᓇᖁᓪᓗᑕ ᒫᓐᓇᒃᑯᑦ 
ᐋᖅᑭᒋᐊᕆᐊᓕᒃᓂᒃ ᐊᒻᒪ ᓯᕗᓂᒃᓴᑎᓐᓂ ᖃᓄᐃᑦᑐᑦ 
ᓯᕗᓪᓕᐅᑦᔭᐅᖃᑦᑕᓂᐊᕐᒪᖔᑕ ᑕᐃᒪᐃᒻᒪᑦ ᐱᒋᐊᓚᐅᕐᑐᒍᑦ 
ᖃᕆᓴᐅᔭᓄᑦ ᑐᖅᑯᐃᕐᓯᓂᕆᕙᒃᑕᕗᑦ ᐊᓪᓚᒃᕕᒃᒦᑎᑦᓱᑎᒍ 
ᐋᖅᑭᒋᐊᓚᐅᕐᑐᒍᑦ ᑐᖅᑯᐃᖃᑦᑕᓂᕐᒥᑦ ᓯᓚᑎᒃᑎᓐᓂ 
ᑐᖅᑯᐃᑦᔪᑎᒃᑯᑦ. ᐱᓕᕆᖃᑎᒋᑦᓱᒋᑦ ᑐᑭᒧᐊᒃᑎᒃᓯᔩᑦ 
ᑕᒪᓐᓇ ᑲᔪᓯᑦᓯᐊᕐᑎᓇᓱᒃᑕᕗᑦ ᐋᖅᑮᓯᒪᓕᕐᓱᑕ 
ᑲᔪᓯᑦᓯᐊᓂᕐᓴᐅᓂᒃᑯᑦ ᐊᑐᕐᓂᕐᒥᑦ ᖃᕆᓴᐅᔭᓕᕆᑦᔪᑎᓂᒃ 
ᐊᒻᒪ ᖃᓄᖅ ᑐᑭᓯᐅᒪᑎᒃᓯᑦᓯᐊᓂᕐᓴᐅᔪᓐᓇᕐᒪᖔᑦᑕ 
ᐱᓕᕆᑦᔪᑎᓂᒃ ᑲᑐᑦᔨᖃᑎᒌᑦᓯᐊᓂᕐᓴᐅᖁᓪᓗᒋᑦ ᐊᒻᒪ ᑕᒪᒃᑯᐊ 
ᐊᑐᐃᓐᓇᐅᑦᓯᐊᓂᕐᓴᐅᖁᓪᓗᒋᑦ.

ᐃᖅᑲᓇᐃᔭᕐᑎᓕᕆᓂᖅ:
ᐱᓕᕆᓗᐊᖑᐊᕐᑐᒍ ᐃᖅᑲᓇᐃᔭᕐᑐᓕᕆᓂᒃᒧᑦ 
ᐃᖅᑲᓇᐃᔭᕐᑎᑕᕋᓱᐊᕐᓂᕐᒥᑦ ᐱᓕᕆᑦᓯᐊᔪᓐᓇᕐᒃᑐᓂᒃ 
ᐃᖅᑲᓇᐃᔮᓗᐊᕐᑕᕐᓄᑦ ᐊᒻᒪ ᐋᖅᑭᕙᓕᐊᑦᓱᒋᑦ 
ᑐᑭᒧᐊᑦᔪᑕᐅᕙᒃᑐᑦ ᐊᒻᒪ ᐊᐅᓚᒃᓯᑦᔪᑕᐅᕙᒃᑐᑦ ᐸᐅᒃᑑᑎᒃᑯᓐᓂ. 
ᐱᓕᕆᖃᑎᒋᑦᓯᐊᕐᓱᒍ ᑐᑭᒧᐊᒃᑎᒃᓯᔨᒻᒪᕆᐅᔪᖅ 
ᓯᕗᒧᐊᒃᓯᐊᕐᑎᒃᓯᓇᓱᐊᕐᓂᒃᑯᑦ ᐸᕐᓇᐃᓂᒃᑯᑦ ᑕᒪᓐᓇ 
ᐊᑐᐊᕐᓯᑦᓯᐊᓂᕐᓴᐅᓕᖁᓪᓗᒍ ᑎᒥᐅᔫᑉ ᐱᕙᓪᓕᐊᓂᖓᒍᑦ 
ᒪᓕᒃᓱᒍ ᐊᒻᒪ ᓯᕗᓂᒃᓴᑎᓐᓄᑦ ᐸᕐᓇᐃᔪᑎᒃᓴᓂᒃ.

ᖃᓄᕐᑑᕈᑎᒋᓪᓗᒋᑦ ᐋᖅᑭᒋᐊᕆᐊᖃᓪᓚᕆᑦᑐᑦ 
ᐊᒻᒪ ᐱᕙᓪᓗᕈᑎᒃᓴᐅᔪᓐᓇᕐᑐᑦ ᑕᒪᓐᓇ ᐱᑦᓗᒍ 
ᐱᓕᕆᖃᑎᖃᑦᓯᐊᕆᐊᖃᓂᕋ ᑐᑭᒧᐊᒃᑎᒃᓯᔨᒻᒪᕆᐅᔪᓂᒃ 
ᑲᔪᓯᑦᓯᐊᕆᐊᓕᒃ. ᑎᒥᐅᔫᑉ ᓯᕗᒧᐊᒃᔪᑎᒃᓴᒫᖏᓐᓂᒃ 
ᒫᓐᓇᒃᑯᑦ ᑲᒪᒋᔭᐅᕙᓪᓕᐊᔪᓂᒃ ᑕᒪᓐᓇ ᑲᑐᑦᔨᓱᑎᒍ 
ᐱᓕᕆᐊᕆᔭᕗᒃ. ᐃᖅᑲᓇᐃᔭᕐᑏᑦ ᐃᖅᑲᓇᐃᔭᖃᑦᑕᓕᕐᑎᓪᓗᒋᑦ 
ᐊᓪᓚᕕᒃᑕ ᓯᓚᑖᓃᒃᓱᑎᒃ ᐋᖅᑮᕙᓪᓕᐊᔪᒍᑦ ᐊᒻᒪ 
ᐊᑲᐅᓈᕐᓯᒪᓂᕐᓴᐅᓕᖁᓪᓗᒋᑦ ᑐᑭᒧᐊᑦᔪᑕᐅᕙᒃᑐᑦ. ᑲᑐᑦᔨᒃᓱᓄᒃ 
ᑐᑭᒧᐊᒃᑎᒃᓯᔪᒍᒃ ᐃᖅᑲᓇᐃᔭᐅᑎᓄᑦ ᐸᕐᓇᐃᑦᔪᑎᓂᒃ 
ᐃᖅᑲᓇᐃᔭᕐᑎᕗᑦ ᓈᒻᒪᓈᓯᐊᕐᓯᒪᓂᒃᑯᑦ ᐱᓕᕆᖁᓪᓗᒋᑦ 
ᑕᑯᓴᐅᑎᒃᓯᑦᓯᐊᖁᓪᓗᒋᑦ ᐊᑦᑐᐃᖃᑦᑕᓂᕐᑎᓐᓂᒃ 
ᐊᒻᒪ ᐊᑑᑎᖃᓐᓂᖓᓂᒃ ᐱᓗᐊᕐᑐᒥ ᐃᓱᒪᒋᑦᓱᒍ 
ᓇᓗᓈᕿᓇᕐᑑᓂᖓᒍᑦ ᑭᓇᒃᑯᑦ ᓂᕈᐊᕐᑕᐅᓂᒃᑯᑦ 
ᐊᐅᓚᒃᓯᔨᕈᕐᑎᑕᐅᖃᑦᑕᓂᐊᕐᒪᖔᑕ. ᑕᒪᑐᒨᓇ ᕈᔅᒥᐅᕆ 
ᐱᔪᓐᓇᕐᓂᓴᐅᓕᖁᓪᓗᒍ ᑲᑎᒻᒪᔨᐅᒐᔪᒃᓂᒃᑯᑦ ᐱᓕᕆᓂᕐᒥᑦ 
ᐊᑑᑎᖃᑦᓯᐊᓂᕐᓴᐅᓗᒍ ᓯᕗᑲᑦᑕᕐᑎᐅᔪᓐᓇᕐᓂᖓ 
ᐃᑲᔪᕐᓯᓯᒪᔭᐅᓗᓂᓗ ᐊᐅᓚᒃᓯᔨᒻᒪᕆᐅᑉ 
ᑐᓐᖓᕕᓕᐊᕆᓯᒪᓕᕐᑕᖏᓐᓂᒃ ᐊᒻᒪ ᐃᑲᔪᕐᓯᓯᒪᓂᖓᓄᑦ.

ᐊᐅᓚᑦᑎᔨ ᖃᐅᑕᒫᖅᓯᐅᑎᓂᒃ ᓯᐅᕋ ᑳᔅᓄ (ᑕᓕᕐᐱᐊᓃᑦᑐᖅ) ᑭᒡᒐᖅᑐᐃᓪᓗᓂ ᐸᐅᒃᑑᑎᒃᑯᑦ ᐊᖏᔪᖅᑲᖓᓂ ᔨᐅᕆ ᓵᑉᒥ ᑲᑎᒪᖃᑕᐅᓚᐅᕐᑐᖅ ᑲᓇᑕᒥ, ᐊᕕᒃᑐᓯᒪᔪᑎᒍᑦ ᓄᓇᓕᓐᓂ ᐊᒻᒪᓗ 
ᐊᕕᒃᑐᓯᒪᔪᑎᒍᑦ ᐅᑭᐅᖅᑕᖅᑐᒥ ᐱᓕᕆᐊᖃᕐᑐᓂᒃ ᐃᓪᓗᓕᕆᓂᕐᒥ ᐃᓚᖃᕐᑐᑎᒃ  ᑲᓇᑕᒥ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᖏᓐᓂ ᐊᒻᒪᓗ ᑭᒡᒐᖅᑐᐃᔨᖏᓐᓂ ᐊᑐᕚᒥ

ᖃᓄᐃᓕᐅᕐᓂᕆᓛᕐᑕᕗᑦ   
ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ ᑲᑎᒪᕕᔾᔪᐊᕐᓂᖏᑦ 
ᐊᒻᒪ ᐊᕙᑎᑦ ᒪᕐᕈᐃᑦ (40) ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓗᑕ ᖁᕕᐊᓲᑎᖃᕐᓂᖅ:
ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᖏᑦ ᐅᐸᓗᖓᐃᔭᐃᕙᓪᓕᐊᓕᕐᒥᔪᑦ 
ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ ᑲᑎᒪᕕᔾᔪᐊᕐᓂᑦᓴᖓᓂᑦ, 
ᐅᓪᓗᕐᓯᐅᑎᒃᑯᑦ ᕕᕝᕗᐊᕆ 14  ᐊᒻᒪ 15ᒧᑦ ᐋᖅᑭᑦᓯᒪᔪᑦ 
ᐋᑐᕚᒥ. ᑲᑎᒪᕕᔾᔪᐊᕐᓂᖏᓐᓂ ᓇᓪᓕᐅᓂᕐᓯᐅᓛᕐᑐᑦ 
ᐊᕙᑎᑦ ᒪᕐᕈᐃᑦ (40) ᐊᕐᕌᒍᓂᑦ ᐸᐅᒃᑑᑎᒃᑯᑦ, ᐊᕐᕌᒍᑦ 
ᖁᓕᑦ ᑎᓴᒪᐃᕐᓱᕐᑐᒋᑦ (40) ᑕᐃᒪᓐᖓᑦ ᐃᑲᔪᕋᓱᐊᕐᑐᑦ 
ᐊᑲᐅᓯᓴᐃᓂᒃᑯᑦ ᐃᓄᓐᓂᑦ ᐊᕐᖕᓇᓂᑦ, ᓱᕈᓯᑯᓗᓐᓂᑦ 
ᐊᒻᒪ ᐃᓄᓐᓂᑦ ᐊᕐᓇᓂᑦ ᐊᖑᑎᓂᓪᓗ ᐊᔾᔨᒌᖏᑦᑐᓂᑦ 
ᐱᐅᓯᓕᓐᓂᑦ ᑲᓇᑕᒥᐅᓂᑦ. ᑖᓐᓇ ᐅᓪᓗᖓ ᐃᖅᑲᐅᒪᓇᒧᑦ 
ᖁᕕᐊᓲᑎᒋᔪᒫᓪᓗᑎᒍ, ᖃᐃᖅᑯᔨᓛᕐᑐᒍᑦ ᐊᕐᕌᒍᓂ 
ᐊᓂᒍᕐᑐᓂ ᐊᖏᔪᖅᑳᖑᖃᑦᑕᓚᐅᕐᑐᓂᑦ ᑲᑎᒪᔨᐅᓛᖁᓪᓗᒋᑦ 
ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ ᑲᑎᒪᕕᔾᔪᐊᓕᕐᐸᑕ. ᓱᓕᒃᑲᓐᓂᖅ, 
ᓄᓇᖅᑲᑎᒌᓂᑦ ᓂᕆᕕᔾᔪᐊᕐᑎᑦᓯᓛᕐᑐᒍᑦ ᕕᕝᕗᐊᕆ 14ᒥ, ᐊᒻᒪ 
ᐊᕐᕌᒍᑕᒫᕐᓯᐅᑎᒃᑯᑦ ᖁᕕᐊᓱᖃᑎᒌᓪᓗᑕ ᐅᓐᓄᓴᖓᓂ ᕕᕝᕗᐊᕆ 
15, ᐋᑐᕚᒥ ᑎᑎᖅᑐᒐᓂᑦ ᑕᑯᔭᒐᖃᕐᕕᖓᓂ. ᐅᖃᓕᒫᕈᓐᓇᕐᑐᓯ 
ᐃᓅᖃᑎᒌᓄᑦ ᐅᓂᒃᑳᕐᕕᐅᕙᑦᑐᓄᑦ ᖃᕆᓴᐅᒃᑯᑦ 
ᑐᓴᕋᑦᓴᖃᓕᕋᐃᒍᑦᑕ.

ᑲᑎᒪᔩᑦ ᐃᓂᖏᑦ ᐃᓄᖃᐅᓐᖏᑦᑐᑦ:
ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ ᑲᑎᒪᕕᔾᔪᐊᕐᓂᖏᑕ 
ᑲᑎᒪᔾᔪᑎᑦᓴᓃᑉᐸᒻᒪᑦ, ᓂᕈᐊᓛᓕᕐᒥᔪᒍᑦ ᑲᑎᒪᔨᑦᓴᓂᑦ 
ᐃᓄᖃᐅᓐᖏᑦᑐᓄᑦ.  ᕿᓂᕐᑐᒍᑦ ᑲᔪᖏᑦᑎᐊᕐᑐᓂᑦ ᐃᓄᓐᓂᑦ 
ᐊᕐᖕᓇᓂᑦ ᓂᐱᒋᔭᐅᔪᒪᒐᔭᕐᑐᓂᑦ ᐃᓄᓐᓄᑦ ᐃᓚᒌᓄᑦ ᓄᓇᒥᓐᓂ 
ᐃᓅᓯᖏᓂᑦ ᐊᑲᐅᓯᕚᓪᓕᑎᑦᓯᓇᓱᐊᖃᑕᐅᔪᒪᔪᓂᑦ.    

ᕿᑭᖅᑕᓂ ᐅᐊᓐᓇᖓ, ᕿᑎᕐᖕᒥᐅᑦ, ᐃᖃᓗᐃᑦ, ᐊᒻᒪ ᑭᕙᓪᓕᕐᒥᐅᑦ 
ᒪᑐᐃᖓᔪᖃᓛᕐᑐᑦ ᐃᓚᖓᓪᓗ ᐃᓅᓱᑦᑐᓂᑦ ᑭᒡᒐᕐᑐᐃᔨᑦᓴᖅ 
ᐃᓄᐃᑦ ᓄᓇᖓᓂᑦ.      

ᐃᓄᒃ ᐊᕐᖕᓇᖅ ᐃᓕᑕᕆᔭᐅᓂᖓᓄᑦ ᐊᕐᕌᒍᑦᑎᓂ 
ᓂᕈᐊᕋᑦᓴᓐᖑᕐᑎᑦᓯᓂᖅ: 
ᑲᔪᖏᖅᐲᑦ ᐃᓅᓪᓗᑎᑦ ᐊᕐᓇᐅᓪᓗᑎᑦ, ᒪᕐᕉᓂᓪᓘᓐᓃᑦ 
ᐱᒃᑯᒋᔪᒥᓇᕐᑑᑎᖃᕐᐲᑦ ᐱᓇᓱᐊᕐᓯᒪᔭᓐᓂ?    

ᐊᕐᕌᒍᑕᒫᑦ ᐃᓕᑕᖅᓯᓲᖑᒐᑦᑕ ᓯᕗᓕᕐᑎᑦᓯᐊᕙᓐᓂᑦ 
ᑲᔪᓯᑦᓯᐊᕐᓯᒪᔪᓂᓪᓗ ᐃᓅᓱᑦᑐᓂᑦ ᐃᓄᓐᓂᑦ ᐊᕐᖕᓇᓂᑦ, 
ᐊᕐᕌᒍᓕᓐᓂᑦ 18ᓂᑦ 35ᒧᑦ ᐅᖓᑖᓄᓪᓘᓐᓃᑦ.  ᑖᒃᑯᑎᒎᓇ 
ᑐᓂᕐᕈᓯᐊᕐᑎᑕᐅᓂᒃᑯᑦ, ᖁᕕᐊᓲᑎᖃᓲᖑᒐᑦᑕ 
ᓯᕗᓕᕐᑎᑦᓯᐊᕙᓐᓂᑦ ᐆᒻᒪᑦᑎᐊᕆᑦᑐᓂᑦ ᐃᓄᓐᓂᑦ 

ᐊᕐᖕᓇᓂᑦ ᐊᒻᒪ ᓴᖅᑭᔮᕐᑎᑦᓯᔪᓐᓇᕐᑐᓂᑦ ᓇᒧᑐᐃᓐᓇᖅ 
ᑲᔪᓯᑎᑦᓯᐊᕐᓯᒪᔭᑦᑎᓐᓂᑦ.  ᑐᓐᓂᕐᓱᐃᕙᑦᑐᒍ ᐃᓕᑕᕆᔭᐅᔾᔪᑎᓂᑦ 
ᑲᑎᒪᔾᔪᑎᑦᓴᓃᑦᑐᑎᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ 
ᑲᑎᒪᕕᔾᔪᐊᕐᓂᖏᑕ. 

ᓄᑦᑎᕐᓂᐊᓕᕐᑐᒍᑦ!
ᖃᐅᔨᒪᕖᓐ ᐸᐅᒃᑑᑎᒃᑯᑦ ᐋᑐᕚᒥ ᐊᖏᔪᖅᑳᒃᑯᕕᖓ 
ᓅᓐᓂᐊᓕᕐᖓᑦ 350 Sparks Street ᓯᐹᒃ ᐊᖅᑯᑎᖓᓄᑦ 
ᐊᕐᕌᒍᒥ ᓄᑖᒥ? ᓄᑖᒥ ᐊᓪᓚᕝᕕᑖᕐᓂᐊᕐᑐᒍᑦ 
ᐊᓯᔾᔨᕐᐸᓪᓕᐊᓂᖓᓄᑦ ᐃᖅᑲᓇᐃᔭᕐᑎᖃᓲᖑᓂᕗᑦ ᐊᓪᓚᕝᕕᒻᒥ 
ᐅᖓᓯᑦᑑᑎᓃᓕᕐᑐᑎᓪᓗ ᐃᓚᖏᑦ ᐊᒻᒪ ᐃᖅᑲᓇᐃᔭᑲᐃᓐᓇᐸᑦᑐᑦ

.   

– continued on next page

ᐊᑐᐊᒐᑦ ᑕᑎᒋᔭᐅᓂᕐᓗ ᓂᐱᒋᔭᐅᓂᒃᑯᑦ ᑲᔪᓰᓐᓇᕐᓂᖓ
ᐸᐅᒃᑑᑎᒃᑯᑦ ᐊᖏᖅᓯᒪᒻᒪᑕ ᐱᓂᐊᕐᓂᕐᒥᒍᑦ ᐃᑲᔪᕈᒪᓂᖕᒥᒍᑦ ᓴᓐᖓᑦᑎᕆᓂᒃᑯᑦ ᐊᒻᒪ ᐃᓄᓐᓂᑦ ᐊᕐᖕᓇᓂᑦ. ᐅᓇᓂ ᑎᑎᕋᕐᓯᒪᔪᑦ 
ᒪᑐᐃᖓᕐᓂᕐᓴᐅᓪᓗᑕ ᑕᒪᐃᓐᓂᑦ ᓇᓗᓇᐃᕐᓯᓯᒪᔪᒍᑦ ᖃᓄᐃᓕᖓᒻᒪᖔᑕ ᐊᑐᐊᒐᕗᑦ ᑕᑎᒋᔭᐅᓪᓗᑕᓗ ᓂᐱᒋᔭᐅᓂᒃᑯᑦ 
ᖃᓄᐃᓕᐅᕐᓯᒪᒻᒪᖔᑦᑕ, ᓴᖅᑭᔮᕐᑎᑦᓯᓪᓗᑕ ᐊᓪᓗᓪᓗᐊᑲᓪᓚᑦᓯᒪᓂᕗᑦ ᒪᑭᑎᑦᓯᓂᒃᑯᑦ ᓴᓐᖓᑎᕆᓂᒃᑯᑦ ᐊᒻᒪ ᖁᕐᕙᐹᓪᓕᕐᑎᑦᑐᑎᒍ 
ᑐᓴᐅᒪᔭᐅᑎᑦᓯᓂᒃᑯᑦ ᑐᓴᕐᑕᐅᒋᐊᓕᓐᓂᑦ ᐱᔪᓐᓇᐅᑎᖏᓂᑦ ᐊᒻᒪ ᖃᓄᐃᓐᖏᑦᓯᐊᕐᑐᒥ ᐃᓅᓯᖃᕆᐊᖃᕐᓂᖏᑕ ᐃᓄᐃᑦ 
ᐊᕐᖕᓇᐃᑦ ᓱᕈᓯᑯᓗᐃᓪᓗ.

ᐊᕐᖕᓇᐅᔭᑦ ᐊᖑᑕᐅᔭᓪᓗ ᐊᔾᔨᒌᖏᑦᑐᓂᓪᓗ ᐱᖅᑯᓯᓖᑦ ᐊᒻᒪ 
ᒪᑭᑕᔾᔪᑎᖏᑦ
ᑲᓇᑕᒥ ᓂᐱᒋᔭᐅᓪᓗᑕ ᐃᓄᓐᓄᑦ ᐊᕐᖕᓇᓄᑦ ᑲᓇᑕᒥ, ᐸᐅᒃᑑᑎᒃᑯᑦ ᑕᑎᒋᔭᐅᕙᒻᒪᑕ ᓂᐱᒋᔭᐅᓪᓗᑎᑦ ᐊᓯᔾᔩᕙᓪᓕᐊᓂᖕᒥᑦ 
ᐃᓚᐃᓐᓈᑦᑕᐃᓕᒋᐊᖃᕐᓂᑎᓐᓄᑦ ᐊᒻᒪ ᐃᓅᓯᖏᓂ ᐊᑲᕐᕆᓂᖅᓴᐅᓕᖁᓪᓗᒋᑦ ᐃᓄᐃᑦ ᐊᕐᖕᓇᐃᑦ ᐊᒻᒪ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᒃᑦᑐᓂᑦ ᐱᖅᑯᓯᓖᑦ.  ᐃᓚᖓᑦ ᑕᑎᒋᔭᐅᔾᔪᑎᒋᕙᑦᑕᕗᑦ ᐊᓯᔾᔩᕙᓪᓕᐊᖃᑕᐅᕙᒃᑲᑦᑕ ᓄᑖᓂᑦ ᒫᓐᓇᐅᓂᓴᕐᓂᓪᓗ 
ᐊᑐᐊᒐᕐᓂᑦ, ᐃᑲᔫᑎᑦᓴᓂᑦ ᐱᔨᑦᓯᕈᑎᒋᕙᑦᑕᕗᓪᓗ ᑐᕌᒐᖃᕋᑦᑕ ᓴᖅᑭᐸᓪᓕᐊᖏᓐᓇᕐᑐᒋᑦ ᐊᔾᔨᐅᖏᑦᑐᑦ ᑭᓐᖒᒪᔭᐅᔪᑦ, 
ᓂᐱᒋᔭᐅᓂᖕᒥᑦ ᐊᒻᒪ ᐃᓅᖃᑎᒌᓄᑦ ᐊᑐᖅᑕᐅᖃᑦᑕᕐᑐᑦ ᐃᓄᓐᓄᑦ ᐊᕐᖕᓇᓄᑦ, ᓂᕕᐊᖅᓯᐊᓄᑦ, ᐊᒻᒪ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᒃᑦᑐᓂᑦ ᐱᖅᑯᓯᓖᑦ ᐃᓄᐃᑦ.

ᑐᑭᒧᐊᖅᐸᓪᓕᐊᖁᓪᓗᒍ ᐃᖅᑲᓇᐃᔮᑦᓴᕗᑦ, 
ᐱᒋᐊᕐᑎᑦᓯᓚᐅᕐᑐᒍᑦ ᐃᓄᓐᓄᓪᓚᑦᑖᖅ 
ᑐᕌᖓᔪᓂᑦ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᑦᑐᓂᑦ ᐱᖅᑯᓯᓖᑦ ᐊᕐᓇᐅᔭᑦ 
ᐊᖑᑕᐅᔭᓪᓗ (ᖃᐃᕋᔪᐊᑦᑐᑦ ᒪᓃᓗᑭᓵᓪᓗ) 
ᐃᑲᔪᕐᑕᐅᔾᔪᑎᑦᓴᖏᓐᓄᑦ ᑐᓐᖓᕕᑦᓴᖏᓐᓂᑦ.  
ᐃᓚᓕᐅᑎᓯᒪᓇᓱᐊᑦᓯᐊᕐᑐᒋᑦ 
ᐊᔾᔨᐅᖏᑦᓯᐊᕐᑐᑦ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᐃᑲᔫᓰᑦ ᐅᑉᐱᕆᔭᐅᔪᑦ 
ᒪᓕᒐᖏᑕᓗ ᑐᓐᖓᕕᖏᑦ, ᐸᐅᒃᑑᑎᒃᑯᑦ 
ᑐᓐᖓᕕᖏᑦ ᓄᑖᑦ ᐊᑐᐃᓐᓇᐅᒌᕐᑐᓪᓗ 
ᐊᑐᐊᒐᑦ, ᐃᑲᔫᑏᑦ ᐱᔨᑦᓯᕈᑏᓪᓗ 
ᑕᐃᒫᑦᓯᐊᖅ ᐋᖅᑭᑦᓯᒪᒐᓗᐊᕐᒪᖔᑕ 
ᑭᓐᖒᒪᔭᖏᓐᓄᑦ ᖃᓄᖅᑑᕈᑎᒋᕙᓪᓗᑎᒍ 
ᐊᒻᒪ ᐃᓅᖃᑎᒌᑦ ᐊᑐᓪᓚᑦᑖᖅᐸᑦᑕᖏᑦ 
ᐃᓅᓯᖏᓐᓂ ᖃᐅᑕᒫᑦ ᐃᓄᐃᑦ 
ᐊᕐᖕᓇᐃᑦ, ᓂᕕᐊᖅᓯᐊᑦ, ᐊᒻᒪ ᐊᕐᖕᓇᐅᔭᑦ 
ᐊᖑᑕᐅᔭᓪᓗ ᐊᔾᔨᒌᖏᑦᑐᓂᑦ ᐱᐅᓯᓖᑦ ᐃᓄᐃᑦ.  

ᓴᓐᖓᑦᑎᕆᔾᔪᑕᐅᓇᓱᐊᕐᑐᑦ ᐃᑲᔫᑏᑦ ᐃᓄᓐᓄᑦ ᑐᕌᖓᔪᑦ ᐊᕐᓇᐅᔭᑦ ᐊᖑᑕᐅᔭᓪᓗ ᑕᑯᓐᓇᕐᑕᖏᑎᒍᑦ ᐋᖅᑭᑦᓱᕐᑕᐅᓯᒪᔪᑦ 
ᐊᑐᖅᑕᐅᖏᓐᓇᕐᑐᑎᓪᓗ ᐊᒻᒪ ᖃᓄᖅᑑᕈᑕᐅᕙᑦᑐᑎᑦ ᐸᐅᒃᑑᑎᒃᑯᓐᓄᑦ. ᑐᓐᖓᕕᖃᕐᑐᑎᑦ ᑐᑭᓯᐅᒪᔭᐅᔪᓂᑦ ᐃᓄᓐᓂᑦ 
ᐊᕐᖕᓇᓂᑦ, ᐊᕐᖕᓇᐃᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ ᐱᖅᑯᓯᓖᑦ ᐃᑲᔪᕐᑎᑦᓴᖃᓕᕇᕐᒪᑕ ᓄᓇᖅᑲᑎᖏᓐᓄᑦ ᓴᓐᖏᓂᖃᐅᓕᕇᕐᑐᓂᑦ, 
ᐊᑐᖃᑦᑕᓕᓂᐅᔪᓂᑦ ᐊᑲᐃᓪᓕᐅᕈᑎᓂᑦ ᐊᒻᒪ ᐊᔪᓐᖏᑦᓯᐊᕐᑐᑦ ᐃᑲᔪᕈᓐᓇᕐᑐᑦ ᐃᓄᐃᑦ ᓱᖏᐅᑎᕙᓪᓕᐊᖁᓪᓗᒋᑦ 
ᐆᒻᒪᑦᑎᐊᕆᓪᓗᑎᓪᓗ ᒪᑭᑦᑐᓐᓇᖁᓪᓗᒋᑦ.

ᑲᑎᒪᔨ ᓗᐃ ᒪᐃᒃ ᐱᓕᕆᖃᑎᖃᓚᐅᕐᑐᖅ ᓄᓇᕘᑉ ᓯᕗᓕᕐᑎᖓᓂᒃ ᐲᔭᐃ ᐊᕿᐊᕈᕐᒥᒃ ᐊᒻᒪ ᒥᓂᔅᑕᒥᒃ ᒪᒍᕋᑦ ᓇᑲᓱᒃᒥᑦ 
ᐊᐅᐸᕐᑐᓂᒃ ᐊᒪᐅᓯᐅᕐᓂᖅᒥᒃ ᐊᓚᒃᑲᕐᑕᐅᑎᓪᓗᒍ ᓄᓇᕘᑉ ᒪᓕᒐᓕᐅᕐᕕᖓᓂ.

ᐊᐅᐸᖅᑐᖅ ᐊᒪᐅᑎ ᐱᓕᕆᐊᖅ
ᐃᖅᑲᐅᒪᔪᒪᓪᓗᑎᒍ ᑲᓇᑕᐅᑉ ᐅᓪᓗᖓᓂ ᐅᔾᔨᕈᓱᑦᑎᑦᓯᓂᕐᒥᑦ ᓇᓂᔭᐅᓚᐅᕐᓯᒪᓐᖏᑦᑐᓂᑦ ᐃᓄᐊᖅᑕᐅᓂᑯᓂᓪᓗ 
ᓄᓇᖃᖅᑳᕐᓯᒪᔪᓂᑦ ᐊᕐᖕᓇᓂᑦ, ᓂᕕᐊᖅᓯᐊᓂᑦ, ᒪᕐᕉᓕᖓᔫᓐᓂᓪᓗ ᑕᕐᓂᓖᑦ (ᐊᖑᑕᐅᔭᑦ ᐊᕐᓇᐅᔭᓪᓗ) ᒪᐃ 5ᖑᓕᕐᐸᑦ, 
ᐸᐅᒃᑑᑎᒃᑯᑦ ᐃᓄᓐᓂᑦ ᐊᕐᖕᓇᓂᑦ ᑲᓇᑕᒥ ᑭᒡᒐᐃᑦ ᐱᒋᐊᕐᑎᑦᓯᓚᐅᕐᓯᒪᔪᑦ ᐊᐅᐸᖅᑐᖅ ᐊᒪᐅᑦ ᐱᓕᕆᐊᖅᒥᑦ.  ᐱᔭᑦᓴᕗᑦ 
ᑕᕝᕙᓂ ᓂᖅᑐᐃᓇᓱᐊᕐᑐᑕ ᐃᓅᓯᕆᓚᐅᕐᑕᖏᓐᓂᑦ ᕿᒪᒃᑲᑯᖏᓐᓂᓪᓗ ᓇᓂᔭᐅᓯᒪᓐᖏᑦᑐᑦ ᐃᓄᐊᕐᑕᐅᓯᒪᔪᓪᓗ ᐃᓄᐃᑦ 
ᐊᕐᖕᓇᐃᑦ, ᓂᕕᐊᖅᓯᐊᑦ ᐊᒻᒪ ᐊᕐᖕᓇᐃᑦ ᐊᖑᑏᓪᓗ ᐊᔾᔨᒌᖏᒃᑦᑐᓂᑦ ᐱᖅᑯᓯᓖᑦ ᑕᕝᕙᑦᓴᐃᓐᓇᕐᓗ ᖃᐅᔨᒃᑲᕐᓵᕆᕙᑦᑐᑕ 
ᐅᔾᔨᕆᔭᐅᖁᓪᓗᒍ ᓂᖓᕐᑕᐅᕙᓐᓂᖏᑕ ᐃᓄᖁᑎᕗᑦ.    

ᐊᐅᐸᖅᑐᖅ ᐊᒪᐅᑦ ᐱᓕᕆᐊᑦᑎᒍᑦ ᐊᒪᐅᑎᓕᐅᕐᓯᒪᔪᒍᑦ ᑕᓪᓕᒪᓂᑦ ᐊᒡᒐᒧᑦ ᐊᒪᐅᓯᓕᐊᖑᓯᒪᔪᓂᑦ, ᐱᖃᓯᐅᑎᓪᓗᒋᑦ 
ᐊᒡᒍᕐᓯᒪᔪᓂ ᐊᓪᓚᕝᕕᑦᑎᓐᓃᑦᑐᑦ ᐊᒻᒪ ᐊᑕᐅᓯᕐᒥᑦ ᐅᖃᐅᓯᖃᕐᑐᑎᑦ ᐃᓐᓇᑐᖃᐃᑦ ᐃᓕᖅᑯᓯᑐᖃᕐᒥᓂᖕ ᐅᓂᒃᑳᕐᑐᐊᖅᑐᑎᑦ 

ᒥᖅᓱᓯᓐᓈᑦ.  ᐊᑐᓂ ᐊᒪᐅᑏᑦ ᐆᑦᑐᖅᑕᐅᓚᐅᕐᑐᑦ ᐃᓄᒻᒧᑦ 
ᒥᖅᓱᖅᑎᒧᑦ ᐊᒪᐅᓯᓕᐊᖑᓪᓗᑎᓪᓗ ᑭᒡᒐᑐᖅᑐᒋᑦ 
ᐊᒡᒍᕐᓯᒪᔪ ᑭᒡᒐᑐᖅᑕᖏᑦ: ᐆᓂᔅ ᑐᓐᕋᓚᒃ, ᐃᑉᐱᐊᕐᔪᒃ, 
ᓄᓇᕗᑦ; ᕼᐃᐊᑐᓪ ᐊᖕᓇᑦᑐᒃ, ᓇᐃᓂ, ᓄᓇᑦᓯᐊᕗᑦ; ᓲᓕ 
ᐃᓚᐃᔭᔅ, ᐃᓅᕕᒃ, ᐃᓄᕕᐊᓗᐃᑦ; ᓯᐊᔭ ᓴᒥᓴᒃ, ᐃᓄᒃᔪᐊᒃ, 
ᓄᓇᕕᒃ; ᐊᒻᒪ ᐃᓐᓇᑐᖃᖅ, ᓈᓐᓯ ᐳᑭᕐᓇᖅ ᐊᐅᐸᓗᑦᑕᖅ, 
ᖃᒪᓂᑦᑐᐊᖅ, ᓄᓇᕗᑦ.  ᑐᕌᒐᖃᕐᑐᒍᑦ ᐊᐅᐸᖅᑐᖅ ᐊᒪᐅᑎ 
ᓴᖅᑭᔮᕐᑎᑕᐅᖁᓪᓗᒍ ᓇᒥᓕᒫᖅ ᐃᓕᖅᑯᓯᓕᕆᕝᕕᓂ ᐃᓄᐃᑦ 
ᓄᓇᖓᓂ ᐊᒻᒪ ᐃᓄᐃᑦ ᓄᓇᖏᓐᓂ.    

ᒪᐃ 5ᖑᑎᓪᓗᒍ, ᕿᒥᕐᕈᓐᖑᐊᑕᕐᓯᓇᓚᐅᕐᒥᔪᒍᑦ 
ᓴᖅᑭᑕᐅᓂᐊᕐᑐᓂᑦ ᐃᖃᓗᐃᑦ ᐅᖃᓕᒫᒐᖃᕐᕕᖓᓂ 
ᐃᖅᑲᐅᒪᔾᔪᑕᐅᔪᒪᓪᓗᑎᑦ ᑲᑎᔾᔪᑕᐅᓚᐅᕐᑐᑦ.  ᑭᖑᓂᐊᒍᑦ, 
ᑕᒪᐃᑦᓯᐊᖅ ᓴᖅᑭᔮᕐᑎᑕᐅᓚᐅᕐᑐᑦ ᓄᓇᕗᑦ 
ᒪᓕᒐᓕᐅᕐᕕᔾᔪᐊᖓᑕ ᐃᓪᓗᖁᑎᖓᓂ ᐃᖃᓗᓐᓂ ᐅᐱᕐᖔᒃᑯᑦ 
ᑲᑎᒪᕕᔾᔪᐊᕐᑎᓪᓗᒋᑦ, ᐱᒋᐊᓚᐅᕐᑐᑦ ᒪᐃ 24, 2023.     

ᐸᐅᒃᑑᑎᒃᑯᑦ ᓱᓕ ᐊᖏᖅᓯᒪᑦᓯᐊᕐᑐᑦ ᐱᓂᐊᕐᓂᒃᑯᑦ 
ᓂᐱᒋᔭᐅᔪᒪᓪᓗᑎᑦ ᑕᑎᒋᔭᐅᓂᒃᑯᑦ ᑐᑭᓕᒻᒥᑦ ᐊᓯᔾᔩᕙᓪᓕᐊᔪᓐᓇᖁᓪᓗᑕ ᐊᐅᓚᔾᔪᓰᑦ ᐱᓕᕆᕝᕖᑦ ᐃᓗᐊᓂ 
ᐃᑉᐱᓐᓂᕈᑕᐅᕙᑦᑐᓂᑦ ᐃᓄᓐᓄᑦ ᐊᕐᖕᓇᓄᑦ.  ᑕᖏᓕᓐᓂᑦ ᓴᖅᑭᔮᕐᑐᓂᑦ ᐊᓯᔾᔩᓂᖅ ᐱᐅᓂᖅᐹᖑᒻᒪᑦ ᐃᖅᑲᐅᒪᔾᔪᑕᐅᖁᓪᓗᒍ 
ᐃᓄᐊᖅᑕᐅᓯᒪᔪᓂᑦ ᓂᖓᖅᑕᐅᓂᒃᑯᑦ.  ᐊᑲᐅᓯᓴᕐᓂᖅ ᒪᒥᓴᕐᓂᒃᑯᑦ ᐊᐅᓚᑕᐅᒋᐊᖃᕐᖓᑕ ᐃᓄᓐᓄᑦ ᐊᕐᖕᓇᓄᑦ ᐊᒻᒪ 
ᐊᑐᕐᓗᑎᑦ ᐃᓄᑦᑎᑑᕐᑐᓂᑦ, ᐊᕐᖕᓇᓄᑦ ᐊᖑᑎᓄᓪᓗ ᑐᕌᖓᔪᓂᑦ ᑕᑯᓐᓇᕐᑕᖏᑎᒍᑦ ᐃᓕᖅᑯᓯᑐᖃᕐᑎᒍᑦ ᐊᑲᐅᔪᒃᑯᑦ 
ᐊᑲᐅᓯᓴᖁᓪᓗᒋᑦ ᑐᑭᖃᑦᓯᐊᕐᓗᓂᓗ.  ᐃᑲᔪᒃᑲᓐᓂᕆᐊᖃᓪᓚᕆᑦᑐᒍᑦ ᐃᓕᓴᐃᓂᒃᑯᑦ ᓂᖓᖅᑕᐃᓕᒪᑎᑦᓯᓂᖕᒥᑦ ᐊᒻᒪ ᖃᓄᖅ 
ᐋᓐᓂᖅᑎᕆᑦᑕᐃᓕᔪᓐᓇᕐᒪᖔᑕ, ᓄᑖᓂᑦ ᐃᓄᓐᓄᑦ ᕿᒫᕕᑦᓴᑖᕐᓗᑕ ᐊᒻᒪ ᓇᔪᖅᑕᐅᑲᐃᓐᓇᕈᓐᓇᕐᑐᓂᑦ ᐃᓪᓗᓕᐅᕐᓗᑎᑦ 
ᐊᕐᖕᓇᓄᑦ ᕿᒪᐃᓯᒪᔪᓄᑦ ᓂᖓᖅᑎᒥᓂᖕ, ᐊᒻᒪ ᐃᑲᔪᕐᑕᐅᑲᓐᓂᕐᓗᑎᑦ ᐊᕐᓇᐅᔭᑦ ᐊᖑᑕᐅᔭᓪᓘᓐᓃᑦ ᐊᒻᒪ ᐃᓕᖅᑯᓯᑐᖃᒃᑯᑦ 
ᐊᑲᐅᓈᕐᓯᒪᔪᓂᑦ ᐋᓐᓂᐊᕐᑐᓕᕆᔾᔪᓯᖃᕐᓂᖅ ᐸᐅᒃᑑᑎᒃᑯᓐᓄᑦ ᓯᕗᓪᓕᐅᔾᔭᐅᓯᒪᔪᑦ. 

ᑲᑎᒻᒪᔨ ᓗᐃ ᒪᐃᒃ ᐱᓕᕆᖃᑎᖃᓚᐅᕐᑐᖅ ᓄᓇᕘᑉ ᓯᕗᓕᕐᑎᖓᓂᒃ ᐲᔭᐃ ᐊᕿᐊᕈᕐᒥᒃ 
ᐊᒻᒪ ᒥᓂᔅᑕᒥᒃ ᒪᒍᕋᑦ ᓇᑲᓱᒃᒥᑦ ᐊᐅᐸᕐᑐᓂᒃ ᐊᒪᐅᓯᐅᕐᓂᖅᒥᒃ ᐊᓚᒃᑲᕐᑕᐅᑎᓪᓗᒍ 
ᓄᓇᕘᑉ ᒪᓕᒐᓕᐅᕐᕕᖓᓂ.   

9



ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔩᑦ 
ᑲᑎᒪᓂᖏᑦ
ᐸᐅᒃᑑᑎᒃᑯᑦ ᑐᓐᖓᓱᑦᑎᑦᓯᔨᐅᓚᐅᕐᑐᑦ ᐱᒋᐊᕐᑎᑦᓯᓪᓗᑎᑦ 
ᓯᕗᓪᓕᕐᐹᑦᓯᐊᒥ ᑲᓇᑕᒥ 
ᐃᓄᐃᑦ ᐃᕐᖕᓂᓱᒃᓰᔩᑦ 
ᑲᑎᒪᓂᖃᕐᑎᓪᓗᒋᑦ ᑕᓚᕖᓴᒃᑯᑦ 
ᑲᑎᒪᔪᓐᓇᐅᑎᒃᑯᑦ ᒫᔾᔨ 28-30, 
2023ᖑᑎᓪᓗᒍ. ᑲᑎᒪᑎᓪᓗᒋᑦ 
ᐅᔾᔨᕐᓇᕐᓯᓪᓚᕆᓚᐅᕐᑐᖅ 
ᐊᒥᓱᒃᑲᓐᓂᐊᓗᖕᓂᑦ ᐃᓄᓐᓂᑦ 
ᐃᕐᖕᓂᓱᒃᓰᔨᖃᕆᐊᖃᕐᑐᒍᑦ, 
ᐃᓕᓐᓂᐊᕐᑎᑦᓯᓗᑕ ᐊᒻᒪ 
ᐱᓕᒻᒪᑦᓴᐃᓗᑕ ᐃᓄᐃᑦ 
ᓄᓇᖓᓂ ᐃᓄᐃᑦ ᐊᖏᕐᕋᒥᓄᑦ 
ᖃᓂᓐᓂᖅᓴᐅᓗᑎᑦ 
ᐃᕐᓂᓱᒃᓯᐊᖑᖃᑦᑕᖁᓪᓗᒋᑦ.  

ᐅᓪᓗᓂᖕ ᐱᖓᓱᓂᒃ 
ᑲᑎᒪᓂᐅᓚᐅᕐᑐᖅ, 
ᑐᑭᒧᐊᕐᑎᑦᓯᔨᖃᕐᑐᑎᑦ 
ᑲᑐᔾᔨᖃᑎᖏᓐᓂᑦ ᑲᓇᑕᒥ 
ᓄᓇᖃᖅᑳᕐᓯᒪᔪᑦ ᐃᕐᖕᓂᓱᒃᓰᔩᑦ 
ᑲᑐᔾᔨᖃᑎᒌᖏᓐᓂᑦ (NCIM), ᐅᖃᐅᓯᐅᖃᑦᑕᓚᐅᕐᑐᑦ ᒫᓐᓇ ᐱᖃᓯᐅᔾᔭᐅᓯᒪᔪᑦ ᐳᐃᒍᕐᑕᐅᓂᑯᑦ ᐊᑦᓱᕈᕐᓇᕐᑐᓪᓗ 
ᐊᐳᕈᑕᐅᕙᑦᑐᑦ ᐃᓄᓐᓄᑦ ᓇᔾᔨᔪᓄᑦ ᕿᑐᕐᖓᖏᓪᓗ ᖃᓄᐃᓐᖏᑦᓯᐊᖁᓪᓗᒋᑦ, ᐃᓄᐃᑦ ᐃᕐᖕᓂᓱᒃᓰᔩᑦ ᓄᓇᒥᓐᓂ 
ᐊᑲᕐᕆᒋᐊᖃᕐᓂᖏᓐᓂᑦ ᐃᕐᖕᓂᓱᒃᓰᕕᒥᓂ, ᐱᒻᒪᕆᐅᓂᖓ ᐃᓕᖅᑯᓯᑐᖃᖏᓐᓂᑦ ᐃᓄᐃᑦ ᐃᕐᖕᓂᓱᒃᓰᔨᖃᕆᐊᓖᑦ ᑐᑭᓯᐊᔪᓂᑦ, 
ᐊᒻᒪ ᑐᐊᕕᕐᓇᕐᓯᓂᖓᓂᑦ ᐱᔪᓐᓇᐅᑏᑦ ᐊᑐᖅᑕᐅᑦᓯᐊᒻᒪᕆᓪᓗᑎᑦ ᑐᓐᖓᕕᖃᕆᐊᖃᕐᓂᕗᑦ ᐅᑎᖅᐸᓪᓕᐊᖁᓪᓗᒋᑦ ᐃᓄᐃᑦ 
ᐊᕐᖕᓂᓱᒃᓰᔩᑦ ᐱᖅᑯᓯᑐᖃᖏᑦ ᐃᓄᐃᑦ ᓄᓇᖓᓂ.  ᐃᒻᒪᖃ 150ᖑᓚᐅᕐᑐᑦ ᑲᑎᒪᖃᑕᐅᔪᑦ ᐅᓪᓗᓂᑦ ᐱᖓᓱᓂᑦ.   

ᐸᐅᒃᑑᑎᒃᑯᑦ ᐱᒋᐊᕐᑎᑦᓯᓇᓱᐊᕐᑐᑦ ᐋᖅᑭᑦᓱᐃᕙᓪᓕᐊᓂᖕᒥᑦ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔩᑦ ᑐᓐᖓᕕᑦᓴᖏᓐᓂᑦ:    
•	 ᐱᔭᕇᕐᑕᐅᓗᓂ “ᑐᓴᓚᐅᕐᑕᕗᑦ” ᑭᖑᓪᓕᕐᐹᖅᓯᐅᑏᑦ ᐅᓂᒃᑳᑦ ᑐᓴᕋᑦᓴᓪᓗ ᕿᒥᕐᕈᔭᐅᓗᑎᑦ.   
•	 ᐊᒡᒍᕐᓯᒪᔪᓂ ᐃᕐᖕᓂᓱᒃᓰᖃᑕᐅᕙᑦᑐᑦ ᐅᖃᖃᑎᒋᔭᐅᓂᖏᑦ   
•	 ᐃᑲᔪᕐᑐᐃᓂᖅ ᐃᓄᓐᓂᑦ ᐊᒡᒍᕐᓯᒪᔪᓂ ᒪᓕᒐᕐᑎᒍᑦ ᒪᓕᒋᐊᑐᓐᖏᑦᑐᓂᑦ ᓇᓗᓇᐃᕐᓯᕕᐅᓗᑎᑦ ᐃᓚᓕᐅᔾᔭᐅᕙᓪᓕᐊᖁᓪᓗᒍ 

ᑕᒪᒃᑭᑦᓯᐊᕐᓗᓂ ᓇᐅᒃᑯᓕᒫᖅ ᐃᓄᓐᓂᑦ ᓯᕗᓕᕐᑎᖃᕐᓗᑎᑦ ᐃᕐᖕᓂᓱᒃᓰᓂᐅᕙᑦᑐᖅ ᐃᓄᐃᑦ ᓄᓇᖏᓂ.     
•	 ᕿᒥᕐᕈᓗᒋᑦ ᐃᓕᓴᐃᔾᔪᑕᐅᕙᑦᑐᑦ ᐃᕐᖕᓂᓱᒃᓰᓂᖕᒧᑦ ᐊᒻᒪ ᐱᓕᒻᒪᑦᓴᐅᑕᐅᕙᑦᑐᑦ ᐃᓄᐃᑦ ᓄᓇᖓᓂ.  

ᐊᓐᓇᐅᒪᔪᓐᓇᖁᓪᓗᒍ ᐃᓄᐃᑦ ᐃᕐᖕᓂᓱᒃᓰᔾᔪᓯᖏᑦ ᓄᓇᒥᓐᓂ, ᐱᒋᐊᖅᑳᕆᐊᖃᕐᑐᒍᑦ ᐱᒋᐊᕐᓗᑎᑦ ᐃᓄᐃᑦ ᐊᕐᖕᓇᐃᑦ 
ᐱᓕᒻᒪᑦᓴᐃᖃᑦᑕᕈᓐᓇᕐᑐᑦ ᐃᓕᓴᐃᕙᓪᓗᑎᓪᓗ ᐃᕐᖕᓂᓱᒃᓰᔨᑦᓴᓂᑦ ᓄᓇᒥᓐᓂ.   

“ᐱᕙᓪᓕᐊᓂᑦᑎᓂ ᐱᕈᕐᐸᓪᓕᐊᑎᓪᓗᑕ, ᑲᓱᖅᐸᓪᓕᐊᑐᐃᓐᓇᕐᑐᒍᑦ ᓄᓇᓕᓐᓄᑦ ᐊᒡᒍᑐᖅᓯᒪᔪᓄᑦ, 
ᓴᖅᑭᔮᕐᑎᑦᓯᓂᖕᒥᑦ ᐊᑲᐅᔪᒧᑦ ᐊᓯᔾᔨᕐᐸᓪᓕᐊᖁᓪᓗᒋᑦ ᐃᑲᔫᑏᑦ ᐃᓄᓐᓄᑦ ᐊᕐᖕᓇᓄᑦ ᐊᒻᒪ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᒃᑦᑐᓂᑦ ᐱᖅᑯᓯᓕᓐᓄᑦ ᐃᓄᓐᓄᑦ ᑐᕌᖓᔪᑦ.  ᑕᑯᓐᓇᓐᖑᐊᕐᓯᒪᔭᕗᑦ ᓴᓐᖓᑦᑎᕆᓂᖅ ᑲᑐᔾᔨᖃᑎᑦᑎᓂᑦ 
ᐊᒻᒪ ᐊᔪᕈᓐᓃᓴᖅᐸᓪᓕᐊᖁᓪᓗᒋᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ.

	
-ᐊᖏᔪᖅᑳᖅ ᔨᐅᕆ ᓵᑉ

ᐃᓄᓐᓄᑦ ᑐᕌᖓᔪᑦ ᕿᒫᕖᑦ ᓇᔪᖅᑕᐅᑲᐃᓐᓇᑐᑦᓴᓪᓗ 
ᐃᓪᓗᐃᑦ 
ᐃᓄᓐᓄᑦ ᑐᕌᖓᔪᑦ ᕿᒫᕖᑦ ᓇᔪᖅᑕᐅᑲᐃᓐᓇᑐᑦᓴᓪᓗ ᐃᓪᓗᐃᑦ ᐱᒋᐊᕐᑎᑕᐅᓂᖓ, ᑕᐃᒪᓐᖓᑦ ᐅᖃᐅᓯᕗᑦ ᐊᕐᕌᒍᓂᑦ 
40ᓂᑦ ᓂᐱᒋᔭᐅᓪᓗᑕ ᑕᑎᒋᔭᐅᓂᒃᑯᑦ ᐸᐅᒃᑑᑎᒃᑯᑦ, ᑲᔪᓯᑎᑦᓯᓯᒪᓕᕐᖓᑕ ᐊᖏᔪᑲᓪᓛᓗᖕᒥᑦ ᐊᑦᑕᓇᓐᖏᑦᑐᒦᓪᓗᑎᑦ 
ᐃᓪᓗᖃᕈᓐᓇᖁᓪᓗᒋᑦ ᐃᓄᓐᐃᑦ ᐊᕐᖕᓇᐃᑦ ᕿᑐᕐᖓᖏᓪᓗ. 

ᐱᕙᓪᓕᐊᓯᒪᓪᓚᕆᑦᑐᒍᑦ ᑮᓇᐅᔭᓂᑦ ᐊᖏᖅᑕᐅᓇᓱᐊᕐᑐᑕ ᐱᖓᓲᓕᖓᔪᓄᑦ ᐱᒻᒪᕆᐊᓗᖕᓄᑦ ᐃᑲᔫᑎᑦᓴᓂᑦ.  ᐱᖃᓯᐅᑎᓪᓗᒋᑦ 
ᕿᒫᕕᒃ ᓴᓂᑭᓗᐊᒥ, ᓄᓇᕗᑦ, ᐊᓯᐊᑦᑕᐅᖅ ᐳᕕᕐᓂᑐᖅᒥ, ᓄᓇᕗᑦ, ᐊᒻᒪ ᓇᔪᖅᑕᐅᑲᐃᓐᓇᑐᑦᓴᖅ ᐃᓪᓗ ᐳᕕᕐᓂᑐᒥ.       

ᓄᓇᕗᒥ ᐊᓪᓚᕝᕕᕗᑦ ᐃᖃᓗᓐᓃᑦᑐᖅ
ᒪᑐᐃᖅᓯᓂᖅ ᐊᓪᓚᕝᕕᒻᒥᑦ ᐃᖃᓗᓐᓂ ᐊᓪᓗᕆᐊᓪᓗᐊᑲᓪᓚᓚᐅᕐᑐᑦ ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ.  ᓯᕗᓪᓕᖅᐹᒥ 
ᐊᓪᓚᕝᕕᑖᕋᑦᑕ ᐃᓄᐃᑦ ᓄᓇᖓᓂ ᐊᒻᒪ ᖃᐅᔨᓴᕐᓯᓐᓈᑦ ᐆᑦᑐᕋᕐᑕᕗᑦ ᖃᓄᑎᒋ ᑲᔪᓯᑦᓯᐊᓂᐊᕐᒪᖔᑦ ᐊᓯᖏᓂ ᐊᒡᒍᑐᖅᓯᒪᔪᓂ 
ᐊᖅᑯᓯᐅᕆᕙᓪᓕᐊᔪᒪᒧᑦ ᑲᓇᑕᒥ.    

ᒪᑐᐃᖅᑕᐅᓚᐅᕐᑐᖅ ᐊᓪᓚᕝᕕᖓ ᐊᖅᓴᓐᓃᑦ ᑐᔪᕐᒥᕕᖓᓂ ᑲᑎᒪᕕᔾᔪᐊᕐᕕᖓᓂ ᐃᖃᓗᓐᓂ ᕕᕝᕗᐊᕆ 20ᖑᑎᓪᓗᒍ.  
ᒫᓐᓇᓕ ᐸᐅᒃᑑᑎᒃᑯᑦ ᐊᖏᔪᖅᑳᖓᑦ ᔨᐅᕆ ᓵᑉ, ᐃᓚᒋᓪᓗᓂᐅᖕ ᐊᖏᔪᖅᑳᖑᓚᐅᕐᓯᒪᔪᖅ ᐅᓖᐱᑲ ᑲᓪᓗ, ᐊᓪᓕᕉᔮᓐᓄᑦ 
ᐊᓪᓕᕉᔭᕐᓯᓚᐅᖅᑑᖕ ᕿᓚᕈᑎᑯᑖᒥᑦ ᐃᓕᑕᕆᔭᐅᖁᓪᓗᒍ ᐅᓪᓗᖓ.    

ᑖᓐᓇ ᐊᓪᓚᕝᕕᖓ ᐃᔾᔪᐊᕈᒥᓇᕐᓂᐊᕐᑐᖅ 
ᐊᓯᖏᓐᓄᑦ ᐊᒡᒍᕐᓯᒪᔪᓂ ᐊᓪᓚᕕᑦᓴᑎᓐᓄᑦ.  
ᑐᕋᐃᓐᓇᕐᑐᒥᑦ ᖃᖓᑕᕕᑦᓴᐅᓂᖓᓄᑦ 
ᐊᖏᔪᖅᑳᒃᑯᕕᒃ ᐋᑐᕚᒥ 
ᐃᑲᔪᕐᓂᖃᕐᓂᐊᕐᑐᖅ ᐱᓐᖑᕐᑎᑦᓯᓂᖕᒥᑦ 
ᐱᒻᒪᕆᐊᓗᓐᓂᑦ ᐃᓚᒌᑦᓯᐊᕈᑕᐅᕙᑦᑐᓂᑦ 
ᐃᓄᐃᑦ ᓄᓇᖓᓂ ᐊᒻᒪ ᐃᓄᐃᑦ 
ᓄᓇᖏᓐᓂ (ᓄᓇᓕᐸᐅᔭᓂ).   

ᐊᒡᒍᕐᓯᒪᔪᓂ ᐊᓪᓚᕝᕖᑦ 
ᐅᐸᒐᐅᓂᐊᕐᑐᑦ ᐃᓄᓐᓄᑦ 
ᐊᕐᖕᓇᓄᑦ ᑲᑎᕝᕕᐅᔪᓐᓇᖁᓪᓗᒋᑦ 
ᐊᒻᒪ ᐅᖃᖃᑎᖃᕈᓐᓇᖁᓪᓗᒋᑦ 
ᐊᔾᔨᐅᖏᑦᑐᓂᑦ ᓯᕗᓪᓕᐅᑎᔪᒪᔭᖏᓐᓂᑦ 
ᖃᓄᖅᑑᕈᓐᓇᖁᓪᓗᒋᑦ, ᐃᑲᔪᕐᓯᓐᓈᑦ 
ᐋᖅᑭᑦᓱᕐᑕᐅᕙᓪᓕᐊᓂᖏᓐᓂ 
ᐃᓄᓐᓄᑦ ᐊᕐᖕᓈᓄᑦ ᑕᑎᒋᔭᐅᓂᖕᒥᑦ 
ᓂᐱᒋᔭᐅᓂᒃᑯᑦ ᓯᐊᒻᒪᑎᕆᖁᓪᓗᑕ 
ᐊᒻᒪ ᐅᐸᓗᖓᐃᔭᐃᕙᓪᓕᐊᖁᓪᓗᑕ 
ᐸᕐᖕᓇᐅᑎᓂᑦ. ᖁᕕᐊᒋᑦᓯᐊᕐᑕᕗᑦ 
ᐊᑲᐅᔪᒥᑦ ᐊᓯᔾᔩᕙᓪᓕᐊᓂᐊᕐᓂᖏᓐᓂᑦ 
ᐊᓪᓚᕝᕕᖓᑦ ᐃᓄᓐᓄᑦ 
ᐊᕐᖕᓇᓄᑦ ᓄᓇᖏᓐᓄᓪᓗ.ᐊᖏᔪᖅᑳᖅ ᔨᐅᕆ ᓵᑉ, ᐃᓚᒋᓪᓗᓂᐅᖕ ᐊᖏᔪᖅᑳᖑᓚᐅᕐᓯᒪᔪᖅ ᐅᓖᐱᑲ ᑲᓪᓗ, ᐊᓪᓕᕉᔮᓐᓄᑦ 

ᐊᓪᓕᕉᔭᕐᓯᓚᐅᖅᑑᖕ ᕿᓚᕈᑎᑯᑖᒥᑦ ᐃᓕᑕᕆᔭᐅᖁᓪᓗᒍ ᐅᓪᓗᖓ.    

ᐱᒋᐊᖅᑎᑕᐅᓯᒪᓕᕐᑐᑦ ᐸᐅᒃᑑᑎᒃᑯᓐᓄᑦ

ᐋᓐᓂᐊᖅᑐᓕᕆᓂᖅ 
ᐊᑲᐅᓯᕚᓪᓕᖁᓪᓗᒋᑦ ᖃᓄᐃᖏᑦᓯᐊᕐᓗᑎᑦ ᐃᓄᐃᑦ 
ᐊᕐᖕᓇᐃᑦ ᐃᓚᖏᓪᓗ ᑕᐃᒪᓐᖓᓕᒫᖅ ᑐᕌᒐᕆᔭᐅᒻᒪᑦ 
ᑕᐃᒪᓐᖓᑦ ᐸᐅᒃᑑᑎᒃᑯᓄᑦ ᐱᓐᖑᕐᑎᑕᐅᓚᐅᕐᓯᒪᒐᒥ 
1984ᒥᓂᑦ.  ᒫᓐᓇᓕ, ᑲᑎᒪᔩᑦ ᐃᖅᑲᓇᐃᔭᕐᑏᓪᓗ 
ᐃᒻᒥᓂᖕ ᖃᓄᖅᑑᕈᑎᖃᐅᕐᑐᑦ ᐊᒥᓱᐊᓗᖕᓂᑦ ᑐᕌᖓᔪᓂᑦ 
ᐋᓐᓂᐊᕐᑐᓕᕆᓂᖕᒧᑦ ᖃᓄᐃᓐᖏᑦᓯᐊᕐᓂᖕᒧᓪᓗ.      

ᐃᓄᐃᑦ ᓄᓕᐊᕐᓂᒃᑯᑦ ᖃᓄᐃᓐᖏᑦᓯᐊᖁᓪᓗᒋᑦ
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᕐᑎᕗᑦ 
ᐊᒡᒍᑐᖅᓯᒪᔪᓂᑦ ᑲᑎᒪᖃᑎᖃᑲᑕᑦᑐᑦ ᑐᑭᓯᓇᓱᐊᕐᑐᑎᑦ 
ᖃᓄᖅ ᐱᕙᓪᓕᐊᔭᐅᓂᐊᕐᒪᖔᑕ ᐃᓄᐃᑦ ᓄᓕᐊᕐᓂᒃᑯᑦ 
ᖃᓄᐃᓐᖏᑦᓯᐊᖁᓪᓗᒋᑦ ᐃᑲᔫᑎᑦᓴᑦ, ᑐᓐᖓᕕᖃᕐᓂᐊᕐᑐᑦ 
ᐱᔭᕇᖃᑦᑕᓚᐅᕐᑕᑎᓐᓂᑦ.     

ᐱᔾᔪᑎᖓᓕ ᐊᒡᒍᑐᖅᓯᒪᔪᓂ ᐅᖃᖃᑎᖃᕐᓂᖅ 
ᓈᓚᒋᐊᕐᓯᒪᓪᓗᑎᑦ ᐃᓅᓱᑦᑐᓂᑦ ᐱᔨᑦᓯᕐᑎᐅᕙᑦᑐᓂᓪᓗ 
ᑭᓱᒥᖕ ᑭᓐᖒᒪᑦᓯᒻᒪᖔᑕ ᐃᑲᔫᑎᑦᓴᓂᑦ, ᑭᓱᐃᓪᓗ 
ᐊᑐᐃᓐᓇᐅᔪᑦ ᓄᓇᓕᓐᓂ ᓇᓗᓇᐃᕐᑐᕐᓗᒋᑦ ᓄᓕᐊᕐᓂᒃᑯᑦ 
ᐃᓄᐃᑦ ᖃᓄᐃᓐᖏᑦᓯᐊᖁᓪᓗᒋᑦ ᐃᓕᓐᓂᐊᕈᑎᑦᓴᑦ 
ᐱᔨᑦᓯᕈᑏᑦ ᒫᓐᓇ ᐊᑐᐃᓐᓇᐅᔪᑦ ᐃᓄᓐᓄᑦ ᑎᓴᒪᐅᓕᖓᔪᓂ 
ᐊᒡᒍᕐᓯᒪᔪᓂ ᑲᓇᑕᓕᒫᒥᓗ.     

ᒫᓐᓇᒧᑦ, ᐋᓐᓂᐊᕐᑐᓕᕆᔨᕗᑦ ᑲᑎᒪᖃᑎᖃᕐᓯᒪᓕᕐᑐᑦ 
ᐃᖃᓗᓐᓂ ᐅᐊᓚᓂᕐᒥᓗ, ᐱᖃᑕᐅᓪᓗᑎᑦ ᔭᓗᓇᐃᕝ, ᐃᓅᕕᒃ 
ᐊᒻᒪ ᐅᐊᐃᕼᐅᐊᔅᒥ.   

ᐅᑭᐅᑦᓵᖅ, ᐊᒡᒍᑐᖅᓯᒪᔪᓂ ᑲᑎᒪᑎᑦᓯᓛᕐᑐᑦ ᓄᓇᕕᒻᒥ 
ᓄᓇᑦᓯᐊᕗᒥᓗ.  ᒪᐃᒥ, ᐸᐅᒃᑑᑎᒃᑯᑦ ᑭᒡᒐᖏᑦ 

ᑲᑎᒪᔭᖃᕐᑐᖃᑕᐅᓚᐅᕐᑐᑦ ᐊᕐᖕᓇᐃᑦ ᐊᖑᑏᓪᓗ 
ᐃᓚᐃᓐᓈᕐᑕᐅᑦᑕᐃᓕᓂᖏᓐᓄᑦ ᑲᑎᒪᕕᔾᔪᐊᕐᑎᓪᓗᒋᑦ 
ᐅᐊᑦᕼᐅᐊᔅᒥ, ᖃᐅᔨᓴᕐᑕᐅᓯᒪᔪᓂᑦ ᐅᖃᐅᓯᖃᕐᑐᑎᑦ 
ᓇᔾᔨᔪᓐᓇᕐᑐᑦ ᐋᓐᓂᐊᕐᑐᓕᕆᓂᒃᑯᑦ ᐱᔪᓐᓇᐅᑎᖏᓐᓂᑦ 
ᑲᑎᒪᕕᔾᔪᐊᖃᑕᐅᔪᓂ.  

ᐸᐅᒃᑑᑎᒃᑯᑦ ᑐᓐᖓᓱᑦᑎᑕᐅᓚᐊᕐᒥᔪᑦ ᐅᐸᖁᔭᐅᓪᓗᑎᑦ 
ᑲᑎᒪᕕᔾᔪᐊᕐᑐᓄᑦ ᐊᓴᐱᒥ ᓄᖅᑲᕐᑎᑕᐅᕙᓪᓕᐊᖁᓪᓗᒍ 
ᓄᓇᓕᐸᐅᔭᓂ ᐅᖁᒪᐃᓐᓂᓂᐊᕐᑎᒃᑯᑦ 
ᐋᓐᓂᐊᕐᑐᓕᕆᔨᖏᓐᓄᑦ (UPHN) ᐊᒻᒪ ᑲᓇᑕᒥ ᑲᑐᔾᔨᖃᑎᒌᑦ 
ᐋᖅᑮᓇᓱᓐᓂᖕᒧᑦ ᑳᓐᓱᒥᑦ ᐋᓐᓂᐊᑦᓲᔭᕈᑕᐅᕙᑦᑐᓂᑦ (CPAC).

ᐅᔭᕋᒃ ᓄᓇᓕᓐᓂ 
ᓴᖅᑭᑕᐅᓚᐅᕐᑎᓪᓗᒍ ᐅᔭᕋᒧᑦ ᓱᒃᑯᑦᑕᐃᓕᑎᑦᓯᓂᖕᒧᑦ 
ᐃᑲᔫᑏᑦ: ᐅᖃᐅᓯᕆᓚᐅᕐᑕᕗᑦ ᐅᔭᕋᒃ  https:// 
pauktuutit.ca/health/lets-talk-about-ujarak/, 
ᑲᑎᒪᖃᑎᒌᖃᑦᑕᕐᑐᑦ ᑕᓚᕖᓴᒃᑯᑦ ᖃᕆᓴᐅᔭᒃᑯᑦ ᐊᒻᒪ 
ᓵᓐᖓᓪᓘᑎᓪᓗᑎᑦ ᐊᑕᐅᑦᓯᒥ.   

ᖃᐅᔨᔭᐅᔪᒥᓃᑦ ᐅᖃᖃᑎᖃᕐᑎᓪᓗᑕ ᑲᑎᑕᐅᕙᓪᓕᐊᔪᑦ 
ᐅᓂᒃᑳᓕᐊᖑᓂᐊᕐᖓᑕ ᑭᖑᓪᓕᕐᐹᖅᓯᐅᑎᒃᑯᑦ 
ᓴᖅᑭᑕᔪᒫᕐᑐᑎᑦ ᑕᖅᑭᓂ ᐊᒡᒋᕐᑐᓂ.    

ᐸᐅᒃᑑᑎᒃᑯᑦ ᑭᒡᒐᖅᑐᐃᔨᖏᑦ ᐱᖃᑕᐅᓚᐅᕐᒥᔪᑦ 
ᐃᓄᓐᓄᑦ ᑐᕌᖓᔪᓂᑦ ᑲᑎᒪᔾᔪᑎᖃᕐᑎᓪᓗᒋᑦ ᑲᓇᑕᒥ 
ᐋᓐᓂᐊᖅᑐᓕᕆᔩᑦ ᖃᐅᔨᒪᔨᒻᒪᕆᖏᑦ ᐅᔭᕋᒻᒧᑦ 
ᒪᓕᒐᓕᐅᕐᓂᖕᒥᑦ ᐃᑉᐳᕉᑎᓪᓗᒍ.  ᓯᕗᓪᓕᖅᐹᑦᓯᐊᒥᑦᑕᐅᖅ 
ᐅᖓᒻᒧᐊᖅᑕᖅ ᑲᑎᒪᕕᔾᔪᐊᓚᐅᕐᑐᑦ ᐅᔭᕋᑉᐸᑦᑐᑦ 
ᐊᔪᓕᕈᑕᐅᕙᑦᑐᓪᓗ ᓄᖅᑲᕈᓐᓇᐃᓕᔪᓄᑦ ᐅᖃᐅᓯᐅᓪᓗᓂ 
ᐃᓱᐊᖅᓯᕕᒃ ᒪᒥᓴᕐᕕᖓᓂ ᑰᔾᔪᐊᖅ, ᓄᓇᕗᒥ ᔫᓂᐅᑎᓪᓗᒍ. 

ᐃᓄᐃᑦ ᐃᓅᓱᒃᑐᑦ ᔨᐊᓗᓇᐃᒥ ᑲᑎᖕᖓᖃᑕᐅᔪᑦ ᐃᓅᓱᒃᑐᓄᑦ ᓄᓕᐊᕐᓂᒃᑯᑦ ᐊᓐᓂᐊᕐᑖᕐᑕᐃᓕᒪᓂᕐᒥᑦ  

ᓂᖓᕐᓂᖅ, ᐋᓐᓂᖅᑎᕆᑦᑕᐃᓕᓂᖅ 
ᐊᒻᒪ ᒪᓕᒐᓕᕆᔨᒃᑯᑦ
ᓂᖓᕐᑕᐃᓕᓂᖕᒧᑦ ᐋᓐᓂᖅᑎᕆᑦᑕᐃᓕᓂᖕᒧᓪᓗ 
ᐃᖅᑲᓇᐃᔭᕐᑎᕗᑦ ᐊᖏᕐᓯᒪᓪᓗᑎᑦ ᐱᓂᐊᕐᓂᒃᑯᑦ ᖃᓄᖅᑑᐸᒻᒪᑕ 
ᐊᔾᔨᒌᖏᑦᑐᕈᓘᔭᓂᑦ ᐊᑲᐃᓪᓕᐅᕈᑎᐅᖃᑦᑕᕐᑐᓂᑦ 
ᑲᑉᐱᐊᓇᕐᑐᒦᓕᕐᐸᓐᓂᖏᑦ ᖃᓄᐃᓕᕐᐸᓐᓂᖏᓪᓗ ᐊᕐᓇᐃᑦ 
ᓱᕈᓯᑯᓗᐃᓪᓗ. ᐱᖃᓯᐅᔾᔭᐅᓯᒪᕙᑦᑐᑦ ᖃᓄᖅᑑᕈᑕᐅᓂᖏᑦ 
ᐃᓚᒌᑎᒍᑦ ᓂᖓᖃᑦᑕᐅᑎᕙᑦᑐᑦ ᐊᑲᐃᓪᓕᐅᕈᑎᖏᑦ, ᓱᕈᓯᐅᓪᓗᑎᑦ 
ᓄᓕᐊᕐᓂᒃᑯᑦ ᖁᖑᔪᕐᓂᐊᕐᑕᐅᓂᑯᑦ, ᐃᓄᒻᒥᖕ ᓂᐅᕐᕈᑎᖃᕐᐸᓐᓂᖅ 
ᐊᒻᒪ ᓂᐱᒋᔭᐅᓂᒃᑯᑦ ᑕᑎᒋᔭᐅᓂᖅ ᐱᓂᕐᓗᒃᑕᐅᔪᒥᓃᑦ 
ᐱᔪᓐᓇᐅᑎᖏᓐᓂᑦ ᓴᖅᑭᔮᕐᑎᑦᓯᓂᒃᑯᑦ.

ᑲᓇᑕᒥ ᐊᒡᒍᑐᖅᓯᒪᔪᓂ ᐅᑭᐅᖅᑕᖅᑐᒥᓗ ᐊᕐᖕᓇᐃᑦ 
ᑭᒡᒐᑐᖅᑎᖏᑦ (FPT SOW)
ᔪᓚᐃ 30, 2023ᖑᑎᓪᓗᒍ, ᐸᐅᒃᑑᑎᒃᑯᑦ ᑲᑎᒪᖃᑕᐅᓚᐅᕐᒥᔪᑦ 
ᐊᕐᕌᒍ ᕿᑎᕋᓕᕋᐃᒻᒪᑦ ᑲᑎᒪᓂᕆᕙᑦᑕᖏᓐᓄᑦ ᑲᓇᑕᒥ 
ᓄᓇᖃᖅᑳᕐᓯᒪᔪᑦ ᓯᕗᓕᕐᑏᑦ ᑭᒡᒐᖏᑦ (NILRs) ᐅᖃᐅᓯᖃᕐᑐᑎᓪᓗ 
ᐊᑲᐃᓪᓕᐅᕈᑕᐅᓗᐊᓐᖑᐊᐸᑦᑐᓂᑦ.  

ᐸᐅᒃᑑᑎᑦ ᓯᕗᓕᕐᑎᐅᒻᒪᑕ ᐋᖅᑭᑦᓱᐃᖃᑎᖃᕐᓂᖕᒥᑦ ᐅᑉᐱᕆᔭᑦᑕ 
ᑐᓐᖓᕕᖏᓐᓂᑦ ᐅᖃᖃᑎᖃᕐᓂᖕᒧᑦ ᓯᕗᓕᕐᑎᐅᓪᓗᑕ 
ᐃᑲᔫᑎᑦᓴᓂᑦ ᑲᒪᒋᔭᕆᐊᓕᓐᓄᑦ ᑲᔪᓯᑎᒋᐊᓕᓐᓄᓪᓗ ᐊᒻᒪ 
ᐃᓚᒌᑦᓯᐊᑲᓐᓂᖁᓪᓗᑕ ᓴᐃᒻᒪᖃᑎᒌᑉᐸᓪᓕᐊᓂᒃᑯᑦ.  ᑖᒃᑯᐊ 
ᐅᑉᐱᕆᔭᑦᑕ ᑐᓐᖓᕕᖏᑦ ᐊᑐᓕᕐᑎᑕᐅᓂᖏᑕ ᓂᖅᑐᐃᖁᓪᓗᑕ 
ᐊᔾᔨᐅᖏᑦᑐᓂᑦ ᐃᓕᖅᑯᓯᖃᕐᓂᑎᓐᓂᑦ ᐊᒻᒪ ᐊᕐᓇᐃᑦ ᐊᖑᑏᓪᓗ 
ᐊᔾᔨᒌᖏᓐᓂᖏᓐᓂᑦ ᐱᖅᑯᓯᖏᑦ ᐃᑲᔪᕈᒪᓪᓗᑎᒍ ᐱᔭᑦᓴᑎᒍᓪᓗ.      

ᑲᑎᒪᓪᓗᑕ, ᐅᑉᐱᕆᔭᑦᑕ ᑐᓐᖓᕕᖏᑦ ᐅᓂᒃᑳᕆᔭᐅᓚᐅᕐᑐᑦ 
ᒥᓂᔅᑕᓄᑦ ᑲᒪᒋᔭᖃᕐᑐᓄᑦ ᐊᕐᖕᓇᐃᑦ ᐃᓕᑕᕆᔭᐅᓂᖏᓐᓄᑦ 
ᕿᒥᕐᕈᔭᐅᓂᐊᕐᖓᑕ, ᒫᓐᓇᒃᑯᓪᓗ ᐊᖏᖅᑕᐅᓇᓱᐊᕐᑐᑦ 
ᐊᑐᓕᕐᑎᑕᐅᕙᓪᓕᐊᖁᓪᓗᒋᑦ.    

ᐸᐅᒃᑑᑎᒃᑯᑦ ᐱᖃᑕᐅᓚᐅᕐᒥᔪᑦ ᓯᕗᓕᕐᑎᐅᓪᓗᑎᓪᓗ 
ᐅᖃᐅᓯᐅᓂᖏᓐᓂᑦ Pillar 4 ᑎᓴᒪᖓᑦ ᑲᓇᑕᒥ ᑲᔪᓯᒋᐊᓕᓐᓄᑦ 
ᐸᕐᓇᐅᑎᑦ ᐊᕐᓇᐃᑦ ᐊᖑᑏᓪᓗ ᓂᖓᖃᑦᑕᐅᑎᑦᑕᐃᓕᓂᖕᒧᑦ 
ᐊᒻᒪ ᐅᓂᒃᑳᕐᑐᑦ ᖃᓄᖅᑑᕈᑎᑦᓴᓂᑦ ᐊᑐᓕᕐᑎᑕᐅᓂᖏᓐᓄᑦ.  
ᐅᖃᐅᓯᕆᓚᐅᕐᒥᔭᕗᑦ ᑲᔪᓯᑎᑦᓯᒍᑎᑦᓴᑦ ᐱᒋᐊᕈᑕᐅᔪᑦᓴᓪᓗ 
ᖃᓄᖅ ᐃᓄᐃᑦ ᓇᓂᔭᐅᓯᒪᓐᖏᑦᑐᑦ ᐃᓄᐊᕐᑕᐅᓯᒪᔪᓪᓗ 
ᖃᓄᖅᑑᕈᑕᐅᖁᓪᓗᒋᑦ ᑲᒪᒋᔭᐅᓂᐊᕐᖓᑕ ᐊᒻᒪ ᒪᓕᒐᕐᑎᒍᑦ 
ᐊᑭᓴᖅᑎᐅᖁᓪᓗᒋᑦ, ᑕᕝᕙᑦᓴᐃᓐᓇᖅ ᐃᑲᔪᖁᓪᓗᑕ ᕿᓂᕐᖕᓂᕐᒥᑦ 
ᐃᓕᓯᒪᐃᓐᓇᕈᒪᒐᔭᕐᑐᓂᓪᓗ ᐊᕐᓇᓂᑦ ᓯᕗᓕᕐᑎᑦᓴᓂᑦ 
ᓄᓇᖃᖅᑳᕐᓯᒪᔪᓂᑦ ᐊᒻᒪ ᓇᓗᓇᐃᕐᑕᐅᓯᒪᔪᑦ ᑭᓐᖒᒪᔭᖏᑦ 
ᑮᓇᐅᔭᑎᒍᑦ ᒪᑭᒪᓇᓱᐊᕈᑎᑎᒍᑦ.     .

ᐱᖓᓲᓕᖓᔪᑦ ᓄᓇᓖᑦ ᑲᑎᒪᔨᖏᑦ ᓄᖅᑲᐸᓪᓕᐊᖁᓪᓗᒍ 
ᓂᖓᖃᑦᑕᕐᓂᖅ ᓄᓇᖃᖅᑳᕐᓯᒪᔪᓂᑦ ᐊᕐᖕᓇᓂᑦ 
(ᑲᓇᑕᒥᐅᑦ, ᒪᒃᓯᑯᒥᐅᑦ, ᒥᐊᓕᒐᕐᒥᐅᑦ) 
ᐸᐅᒃᑑᑎᒃᑯᑦ ᑲᑎᒪᔭᕐᑐᖃᑕᐅᓚᐅᕐᒥᔪᑦ ᐃᑉᐳᕈ 19, 
2023ᖑᑎᓪᓗᒍ, ᓂᐅ ᔪᐊᒃᒧᑦ, ᓄᓇᖃᖅᑳᕐᓯᒪᔪᑦ ᐊᕐᖕᓇᐃᑦ 
ᓯᕗᓕᕐᑎᖏᑦ ᓇᑭᑐᐃᓐᓇᑦᓯᐊᖅ ᓄᓇᓕᕐᔪᐊᓃᓐᖔᕐᓯᒪᔪᑦ 
ᓯᓚᕐᔪᐊᒥᖕ ᐅᖃᐅᓯᖃᕐᑐᑎᑦ ᐊᒻᒪ ᐋᖅᑭᑦᓱᐃᓪᓗᑎᑦ 
ᑲᑎᒪᔾᔪᑎᑦᓴᐅᓛᕐᑐᓂᑦ ᑕᓪᓕᒪᖓᓐᓂ ᑲᑎᒪᕕᔾᔪᐊᓕᕐᒥᑉᐸᑕ 
ᐱᖓᓲᓕᖓᔪᑦ ᐋᖅᑭᑦᓱᐃᔩᑦ ᑲᑎᒪᔨᖏᑦ.  ᐸᐅᒃᑑᑎᑦ 
ᓇᓗᓇᐃᕐᓯᖃᑕᐅᓪᓗᑎᑦ ᓯᕗᓪᓕᐅᑎᒋᐊᓕᓐᓂᑦ ᐅᑯᓂᖓ 

ᐊᖏᔪᖅᑳᖅ ᔨᐅᕆ ᓵᑉ ᐃᓚᒋᔭᐅᑎᓪᓗᒍ ᑲᓇᑕᒥ ᓄᓇᖃᖅᑳᕐᓯᒪᔪᑦ ᓯᕗᓕᕐᑎᖏᓐᓂᒃ ᑭᒡᒐᕐᑐᐃᔪᑦ ᐊᒻᒪ ᐱᓕᕆᔨᒻᒪᕇᑦ ᑲᑎᒻᒪᑎᓪᓗᒋᑦ ᒐᕙᒪᑐᖃᒃᑯᓐᓃᒑᕐᑐᑦ ᐊᒻᒪ 
ᐊᕕᒃᑐᓯᒪᐅᔪᓂᒑᕐᑐᑦ ᐊᕐᓇᐃᑦ ᐱᑦᔪᑎᒋᓪᓗᒋᑦ ᑲᑎᒻᒪᔪᑦ.  

ᐃᓄᓐᓂᑦ ᓂᐅᕐᕈᑎᖃᖃᑦᑕᕐᓂᖅ, ᓯᕗᓕᕐᑎᑦᓴᓂᑦ ᐱᕙᓪᓕᐊᑎᑦᓯᓂᖅ, 
ᑲᑎᖅᓱᖅᑕᐅᓯᒪᔪᑦ ᑐᓴᕋᑦᓴᑦ ᓇᖕᒥᓂᕆᔭᐅᓂᖏᑦ, ᒪᓕᒐᓕᕆᓂᒃᑯᑦ 
ᐊᑭᓴᕐᑑᑎᓂᑦ ᐊᑐᐃᓐᓇᖃᕐᓂᖅ, ᖃᓄᐃᒻᒪᓪᓗ ᐊᕐᓇᐃᑦ ᐊᖑᑏᓪᓗ 
ᓂᖓᖃᑦᑕᐅᑎᕙᒻᒪᖔᑕ, ᐱᖃᓯᐅᔾᔭᐅᓯᒪᓪᓗᑎᑦ ᐅᖃᐅᓯᕐᖓᐅᑎᑦ 
ᐃᓕᖅᑯᓯᑐᖃᒃᑯᓪᓗ ᐱᖅᑯᓯᑐᖃᐃᑦ.   

ᓯᑉᑎᒻᒪᐅᑎᓪᓗᒍ, ᑲᑎᒪᔩᑦ ᑲᑎᓚᐅᕐᑐᑦ ᐋᑐᕚᒥ ᐅᖃᐅᓯᐅᓪᓗᓂ 
ᐊᑐᐃᓐᓇᖃᕐᓂᖅ ‘ᒪᓕᒐᕐᑎᒍᑦ ᐊᑭᓴᕐᑑᑎᓂᑦ ᐊᑐᐃᓐᓇᖃᕐᓂᖅ’ 
ᐃᓄᓐᓄᑦ ᐊᕐᖕᓇᓄᑦ ᐊᒻᒪ ᐊᕐᖕᓇᐃᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ 
ᐱᖅᑯᓯᓖᑦ ᐃᓄᐃᑦ ᑲᓇᑕᒥ, ᑭᒡᒐᖃᕐᑐᑎᑦ ᒥᐊᒃᓯᑯᒥᑦ 
ᒥᐊᓕᒐᓪᓗ ᓄᓇᖓᓂᑦ.  ᑲᑎᒪᖃᑕᐅᔪᑦ ᐅᓂᒃᑳᖃᓚᐅᕐᑐᑦ 
ᐊᕐᖕᓇᓄᑦ ᐊᖑᑎᓄᓪᓗ ᑐᕌᖓᓪᓚᑦᑖᕐᑐᓂᑦ ᐃᑲᔫᑕᐅᔪᒥᓇᕐᑐᓂᑦ, 
ᓴᖅᑭᓯᒪᔪᓂᑦ ᐊᒻᒪ ᐊᑐᓕᖁᔨᔾᔪᑎᓕᐅᕐᑐᑎᑦ ᖃᓄᖅᑑᕈᑕᐅᖁᓪᓗᒋᑦ 
ᐊᐅᓚᔾᔪᓯᓕᒫᖏᑦ ᓄᓇᓕᕐᔪᐊᖏᓐᓂ ᐊᑲᐃᓪᓕᐅᕈᑏᑦ.  
ᐸᐅᒃᑑᑎᒃᑯᑦ ᐅᓂᒃᑳᖃᓚᐅᕐᒥᔪᑦ ᐱᒋᐊᕐᑎᓯᒪᔭᖏᓐᓂᑦ, ᐱᔭᑦᓴᓂᑦ 
ᐱᒋᐊᕐᑕᐅᓂᐅᓴᔪᓂᑦ ᐊᓯᔾᔩᕙᓪᓕᐊᓂᖕᒧᑦ ᐊᒻᒪ ᓴᖅᑭᔮᕐᑎᑕᐅᓪᓗᓂ 
ᐊᐅᐸᖅᑐᖅ ᐊᒪᐅᑎ, ᐃᖅᑲᐅᒪᔾᔪᑕᐅᓂᖓᓂᑦ ᐃᓅᓯᖏᓐᓂᑦ 
ᕿᒪᑦᓯᒪᔭᖏᓐᓂᓪᓗ ᓇᓂᔭᐅᓯᒪᓐᖏᑦᑐᑦ ᐃᓄᐊᕐᑕᐅᓯᒪᔪᓪᓗ ᐃᓄᐃᑦ 
ᐊᕐᖕᓇᐃᑦ, ᓂᕕᐊᖅᓯᐊᑦ, ᐊᒻᒪ ᐊᕐᖕᓇᐃᑦ ᐊᖑᑏᓪᓗ ᐊᔾᔨᒌᖏᑦᑐᓂᑦ 
ᐱᖅᑯᓯᓖᑦ ᐃᓄᐃᑦ.

ᑲᓇᑕᓕᒫᒥ ᐅᑲᐅᓯᐅᓂᖓ ᐊᕐᖕᓇᐃᑦ ᐊᖑᑏᓪᓗ 
ᓇᓕᒧᒌᑎᑕᐅᒋᐊᖃᕐᓂᖏᑦ ᐃᓅᓱᑦᑐᑦ ᑲᓇᑕᒥᐅᑦ   
ᐱᖃᑕᐅᓪᓗᓂ ᐊᕐᕌᒍᓕᒫᒥᑦ ᐅᔾᔨᕈᓱᑦᑎᑦᓯᓇᓱᐊᕐᓂᖕᒧᑦ 
ᑐᓴᐅᒪᑎᑦᓯᓪᓗᑕ, ᑖᓐᓇ ᐱᒋᐊᓚᐅᕐᑕᕗᑦ ᓴᖅᑭᔮᕐᑎᑦᓯᓂᐊᕐᖓᑦ 
ᐊᒻᒪ ᑲᔪᖏᕐᑐᐃᒍᑕᐅᓗᓂ ᑐᑭᓯᓇᓱᐊᕈᒪᓪᓗᑕ ᑭᓱᑦ ᐊᕐᖕᓇᓄᑦ 
ᐊᖑᑎᓄᓪᓗ ᐊᑦᓱᕉᑕᐅᕙᑦᑐᑦ ᐊᐳᕈᑕᐅᒐᔪᑦᑐᑦ ᐃᓄᐃᑦ 
ᓄᓇᖏᓐᓂ, ᐆᑦᑑᑎᒋᓗᒍ, ᓂᖓᕐᑕᐅᕙᓐᓂᖏᑦ ᐊᕐᖕᓇᐃᑦ ᐊᒻᒪ 
ᐊᑭᓕᕐᓱᕐᑕᐅᔾᔪᓯᖏᑦ ᐊᔾᔨᒌᑉᐸᖏᓐᓂᖏᑕ.    

ᐸᐅᒃᑑᑎᒃᑯᑦ ᓇᓗᓇᐃᕐᓯᓚᐅᕐᑐᑦ ᐱᓪᓗᐊᑕᐅᓂᖏᓐᓂᑦ ᖃᓄᖅ 
ᐅᑉᐱᕆᔭᑦᑕ ᒪᓕᒐᖏᑦ ᐱᖅᑯᓯᑐᖃᐃᓪᓗ ᑕᑯᓐᓇᕈᓯᕆᒐᑦᑎᒍ 
ᓯᓚᑎᑦᑎᓐᓂᑦ ᓱᓕᔪᕆᔭᑦᑎᒍᑦ, ᑲᒪᓂᒃᑯᑦ ᐊᑎᖅᑐᐃᒍᓰᑦ

ᓱᓕ ᐊᑐᖅᑕᐹᓘᒻᒪᑕ, ᐊᒻᒪ ᐃᑲᔪᕐᑐᐃᕙᑦᑐᑕ ᒪᑭᑕᐅᓯᒪᔪᓂᑦ 
ᐃᓚᐃᓐᓈᕈᑎᑐᖄᓗᓐᓂᑦ. ᐅᖃᐅᓯᕆᓚᐅᕐᒥᔭᕗᑦ ᐱᒻᒪᕆᐅᓂᖓᓂᑦ 
ᐊᐳᕈᑕᐅᕙᑦᑐᓂᑦ ᐊᕐᖕᓇᐅᑉ ᐊᖑᑕᐅᓪᓗᓂ ᐊᔾᔨᒌᖏᑎᑕᐅᓂᕐᒧᑦ 
ᐃᓚᐃᓐᓈᕈᑕᐅᕙᑦᑐᓂᑦ ᐊᓂᒍᐃᑎᑦᓯᒋᐊᖃᕐᓂᕗᑦ 
ᓇᓗᓇᐃᒃᑲᓂᕐᑐᑎᒍ ᑕᒪᐃᓐᓄᓕᒫᑦᓯᐊᖅ ᐃᑲᔫᑕᐅᔪᓐᓇᕋᔭᕐᖓᑦ.     

ᓴᖅᑭᓇᓱᐊᕐᑎᓪᓗᑎᒍ ᓇᒧᑐᐃᓐᓇᖅ ᑐᑭᓯᓇᓱᐊᕐᑎᑦᓯᓪᓗᑕ ᐊᒥᓱᓂᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᓕᓐᓂ ᐱᒋᐊᕈᑕᐅᕙᓪᓕᐊᔪᓄᑦ, 
ᐊᒻᒪ ᓄᓇᓕᓐᓄᑦ ᑕᑎᒋᔭᐅᔪᑦ ᑭᒡᒐᕐᑐᐃᔨᑦᓯᐊᕙᑦ.  ᐃᑲᔪᕐᑐᖅᑐᒋᑦ 
ᒐᕙᒪᒃᑯᓐᓄᑦ ᐱᒋᐊᕈᑕᐅᓯᒪᔪᑦ, ᐊᒻᒪ ᑮᓇᐅᔭᓕᐅᕋᓱᐊᕋᑎᖕ 
ᑲᑐᔾᔨᖃᑎᒌᓄᑦ, ᐱᓇᓱᐊᕐᑕᐅᓯᒪᔪᑦ ᐊᕐᖕᓇᐃᑦ ᑲᑐᔾᔨᖃᑎᒌᖏᓐᓄᑦ, 
ᐊᕐᓇᐃᑦ ᐊᖑᑏᓪᓗ ᓇᓕᒧᒌᑎᑕᐅᓂᖏᓐᓄᑦ ᓯᕐᓈᕐᑏᑦ ᑎᒥᖏᑦ, ᐊᒻᒪ 
ᐊᔾᔨᒌᖏᑦᑐᓂᑦ ᐊᕐᖕᓇᐃᑦ ᐊᖑᑏᓪᓗ ᐃᓕᖅᑯᓯᓖᑦ ᑎᒥᖁᑎᖏᑦ 
ᓂᐱᒋᔭᐅᔪᑦ ᓴᓐᖓᑎᕈᑎᒋᓚᐅᕐᑕᕗᑦ ᑲᑐᔾᔨᖃᑎᒌᑦᑎᓐᓂᑦ ᐊᒻᒪ 
ᑐᓴᕐᑕᐅᖁᔭᕗᑦ ᓴᓐᖓᑎᒃᑲᓂᕐᑐᓂ.    

ᐱᓪᓗᐊᑕᐅᓂᖏᑦ ᓇᓗᓇᐃᕈᒪᓪᓗᒋᑦ, ᓴᖅᑭᔮᕐᑎᑕᕗᑦ 
ᑐᓴᕐᑕᐅᑎᑦᑐᑎᒍ ᐊᕐᖕᓇᐃᑦ ᐊᖑᑏᓪᓗ ᓇᓕᒧᒌᒥᑦ 
ᑭᒡᒐᑐᖅᑕᐅᒋᐊᖃᕐᓂᖏᑕ ᑐᓴᐅᑎᒃᑯᑦ ᐅᖃᐅᓯᕆᓪᓗᑎᒍ 
ᑎᑎᖅᑲᑎᒍᓪᓗ, ᐆᑦᑑᑎᒋᓪᓗᒍ ᓈᓚᐅᑎᒃᑯᑦ, ᐊᒻᒪ ᐅᓪᓗᕐᓯᐅᑎᓂᑦ 
ᓯᐊᒻᒪᕐᑎᕆᓪᓗᑕ ᑐᓴᕋᑦᓴᖁᑎᓕᓐᓂᑦ.   

ᓯᓚᕐᔪᐊᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᔾᔪᐊᖏᑕ 
ᒪᓕᒐᖓᑦ ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ 
ᐊᐅᓚᔾᔭᑦᑕᐅᕙᓪᓕᐊᖁᓪᓗᒋᑦ ᑲᔪᓯᑎᑕᐅᓂᖏᓐᓄᑦ 
ᐸᕐᓇᐅᑏᑦ (UNDA)  
ᐃᖅᑲᓇᐃᔭᖃᑎᖃᑦᓯᐊᕐᑐᑕ ᑲᓇᑕᐅᑉ ᒪᓕᒐᓕᕆᔨᒃᑯᖏᓐᓂᑦ, 
ᐸᐅᒃᑑᑎᑦ ᐱᔭᕇᕐᓯᓚᐅᕐᑐᑦ ᑎᑎᕋᕐᑕᐅᒋᐊᓐᖓᕐᑐᓂᑦ ᖃᓄᖅ 
ᑐᓴᓚᐅᕐᒪᖔᑦᑕ ᑲᔪᓯᑎᑕᐅᖁᔭᐅᔪᑦ ᐸᕐᓇᐅᑎᖏᓐᓄᑦ 
ᐃᓚᓕᐅᑎᒋᐊᓕᓐᓂᑦ ᐃᑲᔪᕐᑎᒋᓪᓗᑎᒍ ᐊᔪᕆᕐᓯᐅᔾᔨᕙᑦᑐᑎᓪᓗ 
UNDRIP ᑐᑭᒧᐊᕐᑎᑦᓯᔩᑦ ᑲᑎᒪᔨᕋᓛᖏᑦ.

ᐸᐅᒃᑑᑎᑦ ᐊᒃᓱᐊᓗᖕ ᐃᑲᔪᕐᓂᖃᓚᐅᕐᑐᑦ ᑲᓇᑕᐅᑉ ᒐᕙᒪᒃᑯᖏᑕ 
ᐅᓂᒃᑳᖏᓐᓄᑦ “ᑭᓱᓂᑦ ᑐᓴᓚᐅᕐᐱᑕ ᐅᓪᓗᒥᒧᑦ ᐅᓂᒃᑳᑦ”.  
ᐱᔭᕇᕐᑐᑎᒍ ᑭᖑᓪᓕᕐᐹᖅᓯᐅᑏᑦ ᑎᑎᕋᕐᑕᐅᒋᐊᓐᖓᕐᑐᑦ 
ᑲᔪᓯᑎᑕᐅᒋᐊᓕᓐᓄᑦ ᐸᕐᓇᐅᑏᑦ.  ᑲᑐᔾᔨᖃᑎᒋᓪᓗᑎᒍ ᑲᓇᑕᒥ 
ᓄᓇᖃᖅᑳᕐᓯᒪᔪᑦ ᐊᕐᖕᓇᐃᑦ ᑲᑐᔾᔨᖃᑎᒌᖏᑦ, ᐸᐅᒃᑑᑎᒃᑯᑦ 
ᑲᑎᒪᖃᑎᖃᕐᑐᑎᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓂᑦ ᐊᒻᒪ 
ᐃᓱᒫᓘᑎᑦᑎᓐᓂᑦ ᐅᓂᒃᑳᖃᕐᑐᑕ ᐃᓚᒋᔭᐅᑦᑎᐊᕆᐊᖃᕐᓂᖕᒥᑦ 
ᑲᒪᕙᓪᓕᐊᓂᖏᓐᓂ ᐱᔭᑦᓴᓂᑦ ᐊᒻᒪ ᑎᑎᕋᕐᑕᐅᒋᐊᓐᖓᓕᕐᐸᑕ 
ᓴᖅᑭᓂᐊᕐᑐᑦ ᓯᓚᕐᔪᐊᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᔾᔪᐊᖏᑕ 
ᒪᓕᒐᖓᑦ ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ 
ᐊᐅᓚᔾᔭᑦᑕᐅᕙᓪᓕᐊᖁᓪᓗᒋᑦ ᑲᔪᓯᑎᑕᐅᓂᖏᓐᓄᑦ ᐸᕐᓇᐅᑎᓂ.     

ᐃᓚᒋᔭᐅᑎᑦᓯᓂᖅ ᐃᓅᓱᑦᑐᓂᑦ ᐊᖑᑎᓂᑦ 
ᓄᑲᑉᐱᐊᓂᓪᓗ ᐊᐳᕈᑕᐅᕙᑦᑐᑦ ᐊᑦᓱᕈᕐᓇᕐᑐᑦ 
ᖃᓄᖅᑑᕈᑕᐅᓂᖏᓂ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᒧᑦ ᓂᖓᓕᕈᑕᐅᕙᑦᑐᑦ 
ᐃᑲᔫᑎᒋᓇᓱᐊᕐᑕᑎᓐᓂ ᐋᖅᑭᑦᓱᐃᕙᓪᓕᐊᔪᒍᑦ ᐊᖏᔪᖅᑳᖑᓪᓗᓂ 
ᕿᑐᕐᖓᓕᕆᒋᐅᕐᓴᕐᓂᖕᒥᑦ ᐃᓄᓐᖑᑦᓴᐃᔾᔪᓰᑦ ᑐᓴᕐᑕᐅᓂᐊᕐᖓᑕ 
ᓴᓐᖓᑎᕐᓗᑎᓪᓗ ᐃᑲᔫᑕᐅᔪᓐᓇᕐᑐᑦ ᐃᓅᓱᑦᑐᓄᑦ ᐊᖑᑎᓄᑦ 
ᓄᑲᑉᐱᐊᓄᓪᓗ ᐊᒻᒪ ᐊᑑᑎᖃᓪᓚᑦᑖᕐᑐᓂᑦ ᐅᐸᓗᖓᐃᕐᓯᒪᒍᑎᓂᑦ 
ᐱᓕᒻᒪᑦᓴᕐᑕᐅᕙᓪᓗᑎᑦ ᑲᔪᓯᑎᑕᐅᔪᓐᓇᖁᓪᓗᒋᑦ ᖃᓄᖅᑑᕈᑕᐅᓯᒪᔪᑦ 
ᐊᕐᖕᓇᓄᑦ ᐊᖑᑎᓄᓪᓗ ᑐᕌᖓᔪᑦ ᐃᓕᔮᖃᕈᑕᐅᒐᔪᑦᑐᑦ 
ᖃᓄᖅᑑᕈᑕᐅᖁᓪᓗᒋᑦ.    

ᐃᓕᓐᓂᐊᕈᑎᑦᓴᑦ ᑐᑭᓯᐅᒪᔾᔪᑎᑦᓴᓂᑦ ᐃᓕᓐᓂᐊᕈᑕᐅᔪᓐᓇᕐᖓᑕ 
ᐃᓚᐅᑎᑦᓯᓯᐊᓂᖕᒥᑦ ᐃᓄᓐᓂᑦ ᐊᖑᑎᓄᑦ ᓄᑲᑉᐱᐊᓄᓪᓗ 
ᓴᖅᑭᑕᐅᕙᓪᓕᐊᓂᐊᕐᖓᑦ ᐊᖑᑏᑦ ᐊᕐᖕᓇᐃᓪᓗ ᓇᓕᒧᒌᒥᑦ 
ᐱᖅᑯᓯᖃᕐᓂᖏᓐᓂᑦ, ᐊᐃᑉᐸᕇᑦᓯᐊᓂᖕᒥᑦ ᐃᓚᒌᑦᓯᐊᕐᓂᕐᓗ, ᐊᒻᒪ 
ᖃᓄᖅ ᐸᖅᑭᔪᑦᓴᐅᒻᒪᖔᑦᑕ ᐃᑲᔪᕈᓐᓇᕐᒪᖔᑦᑕᓗ ᐊᕐᖕᓇᐃᑦ 
ᐊᖑᑏᓪᓗ ᓂᖓᖃᑦᑕᐅᑎᒋᐊᖃᖏᓐᓂᖏᓂᑦ.      

ᐸᐅᒃᑑᑎᒃᑯᑦ ᑲᑎᒻᒪᖃᑕᐅᓚᐅᕐᒥᔪᑦ ᑕᓪᓕᒪᒋᓕᕐᑕᖓᓐᓂ ᑲᑎᒻᒪᑦᑎᓪᓗᒋᑦ 
ᐊᓐᓂᕐᑎᕐᑕᐅᖃᑦᑕᖁᓇᒋᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ  ᑖᒃᑯᐊ ᐱᖓᓱᓂ ᑎᑎᒥᐅᔪᓂᖔᕐᑐᑦ  
ᐱᓕᕆᖃᑎᒌᑦᑐᑦ ᑲᑎᒻᒪᑎᓪᓗᒋᑦ ᐋᑐᒑᒥ ᓯᑎᐱᕆ 6ᒥ ᐊᒻᒪ 7ᒥ.  

ᐃᓄᓕᕆᔨᒃᑯᑦ ᐱᕙᓪᓕᐊᔪᓕᕆᔩᓪᓗ
ᐸᐅᒃᑑᑎᒃᑯᑦ ᐃᓄᓕᕆᔨᒃᑯᖏᑦ ᐱᕙᓪᓕᐊᔪᓕᕆᔨᖏᓪᓗ 
ᐊᖏᔪᐊᓗᖕᒥᑦ ᐱᔭᑦᓴᖏᓐᓄᑦ ᑎᓕᔭᐅᓯᒪᒻᒪᑕ 
ᐊᔾᔨᒌᖏᑦᑐᕈᓘᔭᓂᑦ ᐱᔭᑦᓴᓖᑦ ᐃᓄᓕᕆᓂᖕᒥᑦ ᑮᓇᐅᔭᑎᒍᑦ 
ᒪᑭᑉᐸᓪᓕᐊᓂᖕᒧᑦ ᐊᑲᐃᓪᓕᐅᕈᑏᑦ, ᐱᖃᓯᐅᑎᓪᓗᒋᑦ 
ᒐᕙᒪᑎᒍᑦ ᓂᕈᐊᕐᑕᐅᕙᑦᑐᑦ ᓇᓕᒧᒌᖏᓂᖏᑦ, ᐊᕐᖕᓇᐃᑦ 
ᓯᕗᓕᕐᑏᑦ, ᐃᓕᓐᓂᐊᕐᑐᓕᕆᓂᖅ, ᐃᓪᓗᓕᕆᓂᖅ, 
ᓯᕈᓯᓛᑦ ᐃᓕᓐᓂᐊᓚᐅᕋᑎᕐᓇᒋᑦ ᐃᓕᓐᓂᐊᕈᑎᑦᓴᖏᑦ 
ᐸᐃᕆᕝᕕᓕᕆᓂᕐᓗ, ᐱᐅᓯᑐᖃᕐᑎᒍᑦ ᖃᐅᔨᒪᔭᕗᑦ 
ᓯᕗᓕᑦᑎᓐᓂᑦ ᐱᐅᖅᓱᐊᖅᑕᐅᓂᖏᑦ ᐊᒻᒪ 
ᓯᓚᕐᔪᐊᕐᒥᐅᖃᑎᒌᓄᑦ ᐃᓚᒋᔭᐅᕙᓐᓂᖏᑦ.

ᐊᔪᖅᓴᕈᓐᓃᕐᑎᑦᓯᓇᓱᐊᕐᓂᖅ  
ᒫᓐᓇᒧᑦ, 2023ᒥ, ᐸᐅᒃᑑᑎᒃᑯᑦ ᐊᓪᓗᓗᐊᑲᓪᓚᑦᓯᒪᓕᕐᑐᑦ 
ᑕᑎᒋᔭᐅᓂᕐᒥᒍᑦ ᓂᐱᒋᔭᐅᓪᓗᑎᑦ ᐊᒻᒪ ᐃᑲᔪᖅᐸᓐᓂᖏᑎᒍᑦ 
ᐊᔪᖅᓴᕐᑐᓂᑦ ᐃᓄᓐᓂᑦ ᐊᕐᖕᓇᓂᑦ, ᕿᑐᕐᖓᖏᓐᓂᑦ 
ᐃᓚᖏᓐᓂᓪᓗ ᑲᓇᑕᒥ.  ᐊᔪᖅᓴᕈᓐᓃᑎᑦᓯᓇᓱᐊᕐᓂᖅ 
ᐱᔭᑦᓴᑎᓐᓂ, ᑐᕌᒐᖃᕐᓂᖅᓴᐅᔪᒍᑦ ᐊᔾᔨᐅᖏᑦᑐᓂᑦ ᐃᓄᓐᓄᑦ−
ᑮᓇᐅᔭᓕᐅᕐᓂᖕᒧᑦ ᐊᐳᕈᑕᐅᕙᑦᑐᑦ ᐊᑦᓱᕈᕈᑕᐅᕙᑦᑐᑦ 
ᐃᓄᓐᓄᑦ ᐊᕐᖕᓇᓄᑦ.  ᐃᑲᔪᕐᑎᐅᖃᑎᒋᓪᓗᒋᑦ ᑲᑐᔾᔨᖃᑎᕗᑦ, 
ᑲᔪᓯᑎᑦᓯᕙᓪᓕᐊᔪᒍᑦ ᑐᕌᕐᑕᑎᓐᓂ ᑎᑭᓐᓂᐊᓚᐅᕐᑕᕗᑦ 
ᓇᓪᓕᑭᑦᑐᒋᑦ ᐊᔪᕐᓴᕈᓐᓃᖅᐹᓪᓕᕈᑎᑦᓴᑦ ᐊᒻᒪ 
ᑮᓇᐅᔭᓕᐅᕐᓂᒃᑯᑦ ᓇᖕᒥᓂᖅ ᒪᑭᑉᐸᓪᓕᐊᔪᓐᓇᖁᓪᓗᒋᑦ.     

ᐃᓚᒋᔭᐅᓂᕗᑦ ᐃᓄᐃᑦ ᑕᐱᕇᑦ ᑲᓇᑕᒥ 
(ITK)- ᐱᒋᐊᕐᑎᓯᒪᔭᖏᓐᓄᑦ ᐃᓄᐃᑦ ᓄᓇᖓᓂ 
ᐊᔪᖅᓴᕈᓐᓃᖅᐹᓪᓗᖁᓪᓗᒋᑦ ᐸᕐᓇᐅᑎᖏᓐᓄᑦ 
ᖃᐅᔨᔭᐅᖁᓗᐊᓐᖑᐊᕐᒥᔭᕗᑦ.. ᐱᖃᑕᐅᓪᓚᑦᑖᕐᑐᑕ 
ᐊᓪᓗᕆᐊᕐᓂᑕᒫᑦ ᐱᖃᑕᐅᓪᓗᓂ ᐸᕐᓇᑕᐅᓂᖏᓐᓂ 
ᐱᕚᓪᓕᕈᑎᑦᓴᑦ, ᐃᓚᓕᐅᔾᔨᑎᑦᓯᓯᒪᔪᒍᑦ ᐊᕐᖕᓇᐃᑦ 
ᐊᖑᑏᓪᓗ ᑕᑯᓐᓇᕐᑕᖓᑎᒍᑦ ᐃᑉᐱᒋᔭᐅᓯᒪᑦᓯᐊᕐᑐᓂᑦ, 
ᓴᖅᑭᑕᐅᓗᐊᓐᖑᐊᕐᑐᑎᑦ ᐊᔾᔨᐅᖏᑦᑐᑦ ᐊᑐᖃᑦᑕᕐᑕᖏᑦ 
ᐃᓄᐃᑦ ᐊᕐᖕᓇᐃᑦ ᐊᒻᒪ ᓱᕈᓯᑯᓗᐃᑦ ᑳᖃᑦᑕᕐᓂᖏᑕ.

ᐱᔭᑦᓴᕗᓪᓕ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᕋᓛᖑᑲᐃᓐᓇᕐᑐᑦ 
ᐊᔪᕐᓴᕈᓐᓃᑎᑦᓯᕙᓪᓕᐊᓂᖕᒧᑦ ᑲᑎᒪᔨᕋᓛᖏᓐᓄᑦ 
ᓴᓐᖓᑎᕆᒃᑲᓂᕐᓯᒪᔪᖅ ᑲᔪᖏᕐᓴᐃᔪᓐᓇᕐᓂᑦᑎᓐᓄᑦ 
ᐃᓚᒋᔭᐅᓪᓗᑕ, ᓂᓪᓕᐊᔾᔪᑎᒋᔪᓐᓇᕐᑐᑎᒍ ᐃᓱᒫᓘᑎᒋᕙᑦᑕᕗᑦ 
ᐊᒻᒪ ᐅᖃᐅᓯᕆᔪᓐᓇᕋᑦᑎᒍ ᐊᑐᖅᓯᒪᔭᓪᓚᑦᑖᖏᑎᒍᑦ ᐃᓄᐃᑦ 
ᐊᕐᖕᓇᐃᑦ ᑐᑭᓯᕕᐅᔪᓐᓇᕐᖓᑕ.    

ᐱᓇᓱᐊᕐᓯᒪᔭᕗᑦ ᓵᖓᓂ ᑲᑎᒪᖃᑕᐅᓪᓗᓂ ᑲᔪᓯᑎᑦᓯᓯᒪᔪᑦ 
ᑕᖏᓕᓐᓂᑦ.  ᐃᓚᓕᐅᔾᔭᐅᓂᖓ “ᐃᑉᐱᒍᓱᑦᑎᐊᕐᓂᖅ 
ᐊᕐᖕᓇᐃᑦ ᐊᖑᑏᓪᓗ ᐊᔾᔨᒌᖏᓂᖏᓐᓄᑦ” 
ᓯᕗᓪᓕᖅᐸᐅᔾᔭᐅᖁᓪᓗᒍ ᐃᓄᐃᑦ ᓄᓇᖓᓂ 
ᐊᔪᖅᓴᕈᓐᓃᖁᓪᓗᒋᑦ ᐸᕐᓇᐅᑎᓂ ᓇᓗᓇᐃᕐᓯᑲᓐᓂᕈᑕᐅᔪᖅ 
ᖃᓄᑎᒋ ᑕᑎᒋᔭᐅᓂᒃᑯᑦ ᓂᐱᒋᔭᐅᓪᓗᑕ ᑐᓴᕐᑕᐅᑎᒋᕙᒻᒪᖔᑦᑕ.  
ᑲᔪᓯᑎᓐᓂᐊᕐᑕᕗᑦ ᐃᓚᒋᔭᐅᑦᓯᐊᕐᓂᕗᑦ ᑲᑐᔾᔨᖃᑎᑦᑕ 
ᐱᒋᐊᕐᑎᓯᒪᔭᖏᑦ, ᐃᓚᓕᐅᔾᔭᐅᕙᓪᓕᐊᖁᓪᓗᒋᑦ ᑕᑯᓐᓇᕐᑕᖏᑦ 
ᐊᑐᖅᑕᒥᒍᑦ ᐃᓄᐃᑦ ᐊᕐᖕᓇᐃᑦ ᑐᑭᓯᕕᐅᓯᒪᓗᑎᑦ 

ᓇᐅᒃᑯᓕᒫᑦᓯᐊᖅ ᐊᔪᕐᓴᕈᓐᓃᐸᓪᓕᐊᖁᓪᓗᒋᑦ ᐃᑲᔫᑎᓂ.       

ᐊᓯᔾᔩᕙᓪᓕᐊᖃᑕᐅᔪᒪᔪᑦ ᑲᔪᖏᕐᑐᐃᓂᒃᑯᑦ ᐊᒥᓱᒃᑲᓂᕐᓄᑦ 
ᐊᑐᐊᒐᓕᐊᓄᑦ, ᑲᑎᒪᖃᑎᒌᓐᓇᕐᑕᕗᑦ ᐅᖃᖃᑎᒋᕙᑦᑐᒋᑦ 
ᐊᔾᔨᒌᖏᑦᑐᑦ ᒐᕙᒪᒃᑯᑦ ᐱᓕᕆᕝᕕᖏᑦ.  ᐃᑲᔪᕐᐸᑦᑐᑕ 
ᐅᖃᖃᑎᖃᕆᐊᖃᓕᕋᐃᒻᒪᑕ ᑐᓴᕋᓱᓐᓂᒃᑯᑦ, ᓲᕐᓗ 
ᓈᓴᐃᔨᕐᔪᐊᒃᑯᑦ ᑲᓇᑕᒥ ᐊᒻᒪ ᑲᓇᑕᐅᑉ ᐃᓐᑲᒪᑖᒃᓯᓕᕆᔨᖏᑦ, 
ᐅᖃᐅᔾᔪᖃᑦᑕᓂᒃᑯᑦ ᑐᑭᓯᕚᓪᓕᕐᑎᓯᒪᔭᕗᑦ 
ᑮᓇᐅᔭᓕᐅᓗᐊᖏᓂᖏᓂᑦ ᐃᓄᐃᑦ ᐊᕐᖕᓇᐃᑦ 
ᐊᑐᓪᓚᑦᑖᕐᑕᖏᓐᓂᑦ, ᐊᔭᐅᖅᑐᑎᒍ ᓇᓕᖅᑯᓯᒪᓂᕐᓴᓂᑦ 
ᐃᓚᓕᐅᔾᔨᑦᓯᐊᕐᓯᒪᔪᓂᓪᓗ ᑐᓴᕋᑦᓴᓂᑦ ᑲᑎᖅᓱᐃᖃᑦᑕᖁᓪᓗᒋᑦ 
ᓱᓪᓕᓂᑦ ᑭᒡᒐᕐᑐᐃᓂᐊᕐᖓᑕ.     

ᓱᕈᓯᓛᓂᑦ ᐃᓕᓴᐃᓂᒃᑯᑦ ᐱᕙᓪᓕᐊᔾᔪᑎᑦᓴᑦ 
ᐃᓕᓐᓂᐊᕐᑐᓕᕆᓂᕐᓗ     
ᐱᔭᑦᓴᑎᓐᓂ ᓱᕈᓯᓛᓂᑦ ᐃᓕᓴᐃᓂᒃᑯᑦ ᐱᕙᓪᓕᐊᔾᔪᑎᑦᓴᓂ 
ᐊᒻᒪ ᐃᓕᓐᓂᐊᕐᑐᓕᕆᓂᖕᒧᑦ ᑐᕌᒐᖃᓪᓗᐊᑕᕐᑐᒍᑦ 
ᖁᕐᕙᕐᑎᕆᓂᖕᒥᑦ ᐃᓄᐃᑦ ᕿᑐᕐᖓᖏᓐᓂᑦ, ᓱᕈᓯᕐᓂᑦ, 
ᐊᕐᖕᓇᓂᑦ, ᐃᓚᒌᓂᓪᓗ.  ᑕᐃᒪᓐᖓᑦ ᐃᖅᑲᓇᐃᔭᕐᑎᕗᑦ 
ᐊᔪᐃᓐᓈᖃᕐᑐᑦ ᕿᒥᕐᕈᐃᓇᕐᑐᑎᑦ ᐊᑐᐊᒐᕐᓂᑦ, 
ᐅᐸᓗᖓᐃᕆᐊᓕᓐᓂᑦ ᑲᑐᔾᔨᕙᑦᑐᑕ ᑭᒡᒐᕐᑐᐃᔨᖃᕐᐸᑦᑐᑕᓗ, 
ᑲᑎᖃᑎᒋᑦᓯᐊᕙᑦᑐᒋᑦ ᑲᑐᔾᔨᖃᑎᕗᑦ ᖁᕐᕙᑎᕆᖁᓪᓗᑕ 
ᐱᐅᔪᓂᑦ ᐊᑑᑎᖃᕈᓐᓇᕐᑐᓂᑦ ᐃᑲᔫᑎᑦᓴᓂᓪᓗ 
ᐊᑐᐃᓐᓇᖃᖁᓪᓗᑕ ᓱᕈᓯᓛᓂᑦ ᐃᓕᓴᐃᓂᒃᑯᑦ 
ᐱᕙᓪᓕᐊᔾᔪᑎᑦᓴᓂᑦ ᐃᓕᓐᓂᐊᕈᑎᑦᓴᓂᓪᓗ ᐃᓄᐃᑦ 
ᓱᕈᓯᖏᓐᓄᑦ.    

ᐱᖃᑕᐅᓪᓚᑦᑖᕐᑐᑕ ᐃᓄᐃᑦ ᓱᕈᓯᓛᓂᑦ ᐃᓕᓴᐃᓂᒃᑯᑦ 
ᐱᕙᓪᓕᐊᔾᔪᑎᑦᓴᓂᑦ ᐋᖅᑭᑦᓱᐃᔩᑦ ᑲᑎᒪᔨᕋᓛᖏᓐᓄᑦ 
(IECDWG) ᐊᒻᒪ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᖕᒧᑦ 
ᑲᑎᒪᔨᕋᓛᖏᓐᓄᑦ (NICE), ᐊᑦᓱᖐᓯᒪᓕᕐᑐᒍᑦ 
ᐃᓚᓕᐅᔾᔭᐅᓯᒪᖁᓪᓗᒋᑦ ᐊᔾᔨᐅᖏᑦᑐᒥᑦ ᐅᔾᔨᕈᓱᑦᓯᒪᓂᖏᓐᓂᑦ 
ᐊᑐᖅᑕᒥᒍᑦ ᐊᒻᒪ ᑭᓐᖒᒪᔭᖏᓐᓂᑦ ᓇᓗᓇᐃᕐᓯᔪᓐᓇᕐᑐᑎᑦ 
ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᕐᖓᖏᑕ ᑭᓐᖒᒪᔭᖏᓐᓂᑦ 
ᐃᓕᑕᕆᔭᐅᓚᐅᕐᑐᑦ ᐃᖅᑲᒋᔭᐅᑦᓯᐊᕐᑐᑎᓪᓗ ᐃᑉᐱᒋᔭᐅᓂᒃᑯᑦ.  
ᖁᕕᐊᒋᓗᐊᓐᖑᐊᕐᒥᔭᕗᑦ ᐃᓚᓕᐅᔾᔭᐅᑲᓐᓂᓚᐅᕋᑦᑕ ᑲᓇᑕᒥ 
ᐃᓄᐃᑦ ᐃᓕᓐᓂᐊᕐᓂᓕᕆᓂᖕᒧᑦ ᑲᑎᒪᔨᕋᓛᖏᓐᓄᑦ, ᐊᖏᔪᒥᖕ 
ᑲᔪᖏᕐᑐᐃᓂᒃᑯᑦ ᐊᓯᔾᔩᕙᓪᓕᐊᔪᓐᓇᕋᑦᑕ ᐸᕐᓇᐅᑎᑦᓴᑦ 
ᐅᖃᐅᓯᐅᓂᖏᓐᓂ ᐃᓄᓐᓄᑦ ᐃᓕᓐᓂᐊᕈᑎᑦᓴᑦ.  ᓇᓕᒧᐊᓕ, 
ᐃᓚᒋᔭᐅᓂᕗᑦ ᐋᖅᑭᑦᓱᐃᔩᑦ ᑲᑎᒪᔨᕋᓛᖏᖏᓐᓄᑦ (IECDWG) 
ᐃᓚᒋᔭᐅᔪᓐᓇᕐᓯᓯᒪᔪᒍᑦ ᐸᕐᓇᐅᑏᑦ ᐅᖃᐅᓯᐅᑎᓪᓗᒋᑦ 
ᐃᓄᓐᓃᓐᖔᕐᑐᓂᑦ ᓱᕈᓯᓛᓂᑦ ᐃᓕᓴᐃᓂᒃᑯᑦ ᐱᕙᓪᓕᐊᔾᔪᑎᑦᓴᑦ 
ᐊᑐᐊᒐᓕᐅᕐᓂᖕᒥᑦ, ᑮᓇᐅᔭᕐᑖᑦᓴᓄᓪᓗ ᐊᑐᓕᕐᑎᑦᓯᓂᖕᒥᑦ, ᐊᒻᒪ 
ᐱᓕᕆᔾᔪᓯᐅᕙᑦᑐᓄᑦ.   

ᑕᑯᓯᒪᓕᕐᒥᔪᒍᑦ ᐊᓪᓗᓗᐊᒃᑲᓪᓚᑦᓯᒪᓂᑦᑎᓂᑦ ᐱᔭᕐᓂᖏᑦᑐᓂᑦ 
ᑲᑎᒪᔾᔪᑎᖃᕐᑎᓪᓗᑕ ᑲᓇᑕᒥ ᓱᕈᓯᓛᓄᑦ ᐃᓕᓐᓂᐊᕈᑎᑦᓴᑦ 
ᐸᐃᕆᕝᕕᓕᕆᓂᖕᒧᓪᓗ ᐱᖁᔭᓄᑦ ᐃᓚᒋᔭᐅᓂᒃᑯᑦ.  ᓄᑖᖅ 
ᓴᖅᑭᑕᐅᕋᑖᕐᓂᑯ ᐱᖁᔭᖅ ᑐᕌᒐᖃᕐᑐᑦ ᓄᓇᖃᖅᑳᕐᓯᒪᔪᑦ 
ᐊᐅᓚᔾᔪᓯᖏᓐᓄᑦ ᑲᑐᔾᔨᖃᑎᒌᓂᖕᒥᓪᓗ, ᐱᕈᕐᐹᓪᓕᖁᓪᓗᒍ 

ᐱᕙᓪᓕᐊᓇᓱᐊᕐᑕᕗᑦ ᐃᓕᖅᑯᓯᑐᖃᒃᑯᑦ ᕿᑐᕐᖓᓕᕆᔾᔪᓯᓂᑦ 
ᐃᓄᓐᖑᓴᐃᔾᔪᓰᑦ ᐊᒻᒪ ᐸᐃᕆᕝᕕᓕᕆᓂᖅ ᑲᓇᑕᒥ.  
ᐊᔪᐃᓐᓈᕆᓯᒪᔭᕗᑦ ᐃᓄᐃᑦ ᐊᕐᖕᓇᐃᑦ ᕿᑐᕐᖓᖏᓪᓗ 
ᑭᒡᒐᕐᑐᖅᑕᐅᑦᓯᐊᕆᐊᖃᕐᓂᖏᑕ ᓯᕗᓪᓕᖅᐸᐅᓗᑎᑦ ᐊᑐᐊᒐᐃᑦ 
ᐅᖃᐅᓯᐅᓕᕋᐃᑉᐸᑕ, ᐋᖅᑮᒍᑕᐅᓗᑎᑦ ᐊᑐᓕᖁᔨᔾᔪᑎᓄᑦ 
ᐱᒋᐊᕐᑕᐅᔪᒪᔪᓄᓪᓗ ᐃᓚᓕᐅᔾᔭᐅᓗᑎᑦ ᐊᔾᔨᐅᖏᑦᑐᓂᑦ 
ᑭᓐᖒᒪᑦᓯᕙᓐᓂᖏᓐᓄᑦ ᓴᓐᖏᓂᖃᕐᓂᖏᓄᓪᓗ.    

ᐃᓚᒋᔭᐅᖏᓐᓇᕐᓂᕗᑦ ᐃᓄᐃᑦ ᓱᕈᓯᓛᓂᑦ ᐃᓕᓴᐃᓂᒃᑯᑦ 
ᐱᕙᓪᓕᐊᔾᔪᑎᑦᓴᑦ ᓴᓐᖓᑦᑎᕆᓯᒪᔪᑦ ᑲᑐᔾᔨᖃᑎᓪᓗᐊᑕᑦᑎᓐᓂᑦ, 
ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥ, ᐊᖅᑯᓯᐅᕐᐸᓪᓕᐊᓪᓗᑕ 
ᐱᕕᖃᕐᕕᑦᓴᑦᓯᐊᕙᐅᒐᔭᕐᑐᓂᑦ ᖃᓄᖅ ᑐᓴᕐᑕᐅᑎᑦᑐᓐᓇᕐᒪᖔᑦᑎᒍ 
ᑭᓐᖒᒪᔭᖏᑦ ᓯᕗᓪᓕᐅᔾᔭᐅᖁᔭᖏᓪᓗ ᐃᓄᐃᑦ ᐊᕐᖕᓇᐃᑦ 
ᐃᓚᖏᑕᓗ.	 ᐱᓇᓱᐊᕐᑕᕗᑦ ᐃᓄᐃᑦ ᑕᐱᕇᑦ ᑲᓇᑕᒥ 
ᑲᑐᔾᔨᖃᑎᒋᓪᓗᒋᑦ ᖃᓄᖅᑑᕐᓯᒪᔪᑦ ᐅᖃᐅᓯᐅᔪᒥᓇᕐᑐᓂᑦ, 
ᐊᔾᔨᒌᖏᑦᑐᓂᑦ ᐊᑐᐊᒐᕐᓂᑦ ᕿᒥᕐᕈᕙᓪᓗᑕ ᐱᔭᕆᐊᑐᓂᖏᓂᑦ 
ᖃᐅᔨᓴᕐᑕᐅᓂᖏᓐᓂᑦ ᑕᒪᐃᓐᓄᑦ ᐃᓄᐃᑦ ᓱᕈᓯᓛᖏᓐᓄᑦ 
ᐃᓕᓐᓂᐊᕈᑎᑦᓴᑦ ᐊᐅᓚᓂᖓᓄᑦ. 

ᒪᑭᑉᐸᓪᓕᐊᕐᑎᑦᓯᓂᖅ ᐃᓄᓐᓂᑦ ᐊᕐᖕᓇᓂᑦ 
ᐱᕙᓪᓕᐊᓂᒃᑯᑦ 
ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᓇᖕᒥᓂᓖᑦ 
ᓯᐊᒻᒪᑎᑕᐅᕙᓪᓕᐊᓂᖏᑦ ᓱᓕ ᐃᑲᔪᕐᐸᑦᑐᑦ ᓄᓇᓕᓐᓂᑦ, 
ᑕᓚᕖᓴᒃᑯᑦ ᑲᑎᒪᓪᓗᑎᑦ ᓵᓐᖓᓪᓘᑎᓪᓗᑎᓪᓗ.  
ᑲᔪᓯᑦᓯᐊᓚᐅᕐᑐᒍᑦ ᐃᓕᓐᓂᐊᕐᓯᓐᓈᑦ ᑲᑎᒪᓪᓗᑕ ᐸᓐᓂᖅᑑᒥ, 
ᓄᓇᕗᑦ, ᕕᕗᐊᕆ 2023ᖑᑎᓪᓗᒍ ᑐᕌᒐᖃᕐᑐᑕ ᖃᓄᖅ 
ᐱᒋᐊᕐᑎᑦᓯᔪᓐᓇᕐᒪᖔᑦᑕ ᐱᕈᕐᐸᓪᓕᐊᑎᑦᓯᔪᓐᓇᕐᒪᖔᑦᑕᓗ 
ᓇᖕᒥᓂᖏᓂᑦ.  ᓯᕗᓂᑦᑎᓂ ᐸᕐᓇᓯᒪᔪᒍᑦ ᐃᓕᓐᓂᐊᕐᓯᓐᓈᑦ 
ᑲᑎᒪᓂᐅᓛᕐᑐᓂᑦ ᐅᑭᐊᑦᓵᖓᓂ 2023, ᐃᒻᒪᖃ ᐃᖃᓗᑦᑑᑦᑎᐊᒥ, 
ᓄᓇᕗᑦ ᐊᒻᒪ ᓴᓪᓗᐃᑦ, ᓄᓇᕕᒃ.    

ᖃᐅᔨᒪᔭᐅᒋᐊᖃᕐᒥᔪᖅ ᓄᑖᓂᑦ ᐃᑲᔫᑎᑦᓴᓂᑦ ᓴᖅᑮᓂᐊᓕᕐᒥᒐᑦᑕ 
ᑮᓇᐅᔭᑦ ᐊᑐᕈᒫᕐᓂᐊᕐᑐᑦ ᐋᖅᑭᑦᓱᕐᑕᐅᓂᖏᓐᓄᑦ, ᐊᐅᓚᔾᔪᑏᑦ 
ᐊᒻᒪ ᓂᐅᕐᕈᑎᑦᓴᓕᐅᕐᓂᖕᒧᑦ ᓴᖅᑭᖁᔭᖏᓐᓂᑦ, ᐃᑲᔫᓯᐊᑦᓴᓂᑦ 
ᑐᑦᓯᕋᐅᑎᓕᐅᕐᓂᖕᒥᑦ ᑎᑎᖅᑲᒃᑯᑦ ᐊᒻᒪ ᐃᖅᑲᓇᐃᔭᕐᑎᑖᕐᓂᖕᒧᑦ 
ᐊᑐᐊᖅᑕᐅᔪᑦᓴᓂᑦ; ᐊᒻᒪ ᖃᐅᔨᓴᕈᒪᔭᑦᑎᓐᓂᑦ ᐱᒋᐊᕐᑎᑦᓯᓗᑕ 
ᕿᓂᕐᓗᑕ ᓂᐅᕕᕈᒪᒐᔭᕐᑐᓂᑦ ᐃᓄᐃᑦ ᐊᕐᖕᓇᐃᑦ ᓇᖕᒥᓂᓖᑦ 
ᐱᕕᖃᕐᕕᒋᔪᓐᓇᕐᑕᖏᓐᓂᑦ.      

ᐊᖏᕐᕋᒧᑦ ᑎᑭᐅᑎᓂᖅ 
ᖃᐅᔨᓴᕐᑕᕗᑦ ᐃᓄᐃᑦ ᐊᖏᕐᕋᖃᓐᖏᑦᑐᑦ 

ᐃᓪᓗᑦᓴᖃᕆᐊᖃᕐᓂᕐᓗ ᓄᓇᓕᕐᔪᐊᓂ ᐱᔭᕇᓚᐅᕐᑕᕗᑦ 
ᐃᑉᐳᕈ 2023ᖑᑎᓪᓗᒍ. ᑐᕌᒐᕆᓪᓗᑎᒍ ᑭᓐᖒᒪᔭᖏᑦ ᐃᓄᐃᑦ 
ᐊᕐᖕᓇᐃᑦ ᐃᓚᖏᓪᓗ ᓄᓇᓕᕐᔪᐊᓃᑦᑐᓂ, ᖃᐅᔨᓴᓚᐅᕐᑕᕗᑦ 
ᖃᐅᔨᓴᓪᓚᕆᑦᑐᒋᑦ ᑭᓱᑐᐃᓐᓇᑦ ᐱᔨᑦᓯᕈᑕᐅᕙᑦᑐᑦ 
ᐋᖅᑭᒋᐊᕐᕕᓖᑦ, ᑕᒪᒃᑮᓐᓂ ᒐᕙᒪᒃᑯᓂ ᓄᓇᖃᕐᑐᓂᓗ ᐱᔨᑦᓯᕐᑏᑦ.  
ᓱᓕᒃᑲᓐᓂᖅ, ᐃᖅᑲᓇᐃᔮᕆᓚᐅᕐᑕᕗᑦ ᓄᓇᓖᑦ ᐃᒻᒧᐊᓂ 
ᐊᐅᓚᔾᔪᑏᑦ ᖃᓄᐃᓕᖓᒻᒪᖔᑕ ᐊᒻᒪ ᑮᓇᐅᔭᕐᑖᕐᕕᑦᓴᓂᑦ 
ᐱᖃᓯᐅᔾᔭᐅᓯᒪᔪᓐᓇᐸᓐᖏᑦᑐᑦ ᑭᓪᓕᖃᓕᕈᑕᐅᕙᑦᑐᑦ 
ᐊᖏᓂᖓᑕ ᐱᔨᑦᓯᕈᑏᑦ.    

ᓇᓕᒧᒌᓪᓗᑕ ᓯᕗᓂᑦᓴᖃᕐᓂᖅ: ᐊᕐᖕᓇᐃᑦ ᐊᖑᑏᓪᓗ 
ᓇᓕᒧᒌᓪᓗᑎᑦ ᑲᑎᒪᕕᔾᔪᐊᕐᓂᖅ    
ᐃᓄᓕᕆᔨᕗᑦ ᐱᕙᓪᓕᐊᔪᓕᕆᔩᓪᓗ ᖃᐃᖅᑯᔭᐅᓚᐅᕐᒥᔪᑦ 
ᑲᑎᒪᖃᑕᐅᖁᓪᓗᒋᑦ ᓇᓕᒧᒌᓪᓗᑕ ᓯᕗᓂᑦᓴᖃᕐᓂᖕᒧᑦ 
ᐊᕐᕌᒍᑕᒫᑦ ᓇᓕᒧᒌᓪᓗᑎᑦ ᑲᑎᒪᕕᔾᔪᐊᕈᑕᐅᑎᓪᓗᒋᑦ, 
ᑲᑎᒪᓚᐅᕐᑐᑦ ᐅᐃᑦᕼᐅᐊᔅᒥ, ᔫᑳᓐ ᒪᐃ 2023ᖑᑎᓪᓗᒍ.  
ᐃᖅᑲᓇᐃᔭᕐᑎᕗᑦ ᑐᑭᒧᐊᕐᑎᑦᓯᔨᐅᓪᓗᑎᑦ ᐅᖃᐅᓯᐅᓂᖏᓐᓂᑦ 
ᐃᓪᓗᓕᕆᓂᖅ, ᓯᓚᐅᑉ ᓂᕈᒥᑦᓯᕙᓪᓕᐊᓂᖓᓄᑦ 
ᐊᓯᔾᔨᕐᐸᓪᓕᐊᓂᖓ, ᐊᕐᖕᓇᐃᑦ ᐊᖑᑏᓪᓗ 
ᓂᖓᖃᑦᑕᐅᑎᕙᓐᓂᖏᑦ ᐊᒻᒪᑦᑕᐅᖅ ᒐᕙᒪᑎᒍᑦ ᓂᕈᐊᕐᑕᐅᓲᑦ 
ᓇᓕᒨᒋᐊᖃᕐᓂᖏᑕ.   

ᓄᓇᕗᑦ 3000 ᐃᓪᓗᓕᕆᓂᖅ ᑲᑎᒪᕕᔾᔪᐊᕐᓂᖏᑦ  
ᐸᐅᒃᑑᑎᑦ ᖃᐃᖅᑯᔭᐅᓚᐅᕐᒥᔪᑦ ᑲᑎᒪᖃᑕᐅᖁᓪᓗᒋᑦ 
ᐱᒋᐊᕐᑎᑕᐅᓚᐅᕐᑐᒥᑦ ᓄᓇᕗᑦ 3000 ᐃᓪᓗᓕᕆᓂᖕᒧᑦ 
ᑲᑎᒪᕕᔾᔪᐊᕐᑐᓄᑦ, ᐃᖃᓗᓐᓃᓚᐅᕐᑐᑦ ᔫᓂ 2023.  
ᑲᑎᒪᕕᔾᔪᐊᕐᑐᑦ ᑕᒪᐃᓐᓂᑦ ᐅᓂᒃᑳᖃᕐᑐᑎᑦ ᐸᕐᓇᐅᑎᓂᑦ, 
ᑐᑭᒧᐊᕈᑎᑦᓴᓂᑦ ᐊᒻᒪ ᑮᓇᐅᔭᕐᑖᕕᑦᓴᐅᔪᒥᓇᕐᑐᓂᑦ 
ᐃᓚᓕᐅᔾᔭᐅᓯᒪᓗᑎᑦ ᓄᓇᕗᑦ 3000 ᐃᓪᓗᓕᕆᓂᖕᒧᑦ 
ᐱᒋᐊᕐᑕᐅᔪᒪᔪᑦ.  ᑖᓐᓇ ᐱᕕᖃᕈᑕᐅᔪᓐᓇᕐᓯᓚᐅᕐᑐᖅ 
ᐸᐅᒃᑑᑎᒃᑯᓐᓄᑦ ᐃᑲᔪᕐᑎᐅᖃᑎᒌᓐᓂᒃᑯᑦ ᐅᑭᐅᖅᑕᖅᑐᒥ, 
ᐊᒡᒍᑐᖅᓯᒪᔪᓂ ᓄᓇᓕᓐᓂᓗ ᑲᑐᔾᔨᖃᑎᑦᓴᓂᑦ 
ᓇᓂᓯᓪᓗᑎᑦ ᑲᔪᓯᑎᑕᐅᕙᓪᓕᐊᖁᓪᓗᒍ ᓄᓇᕗᑦ 3000 ᐸᐅᒃᑑᑎᒃᑯᑦ ᑲᑎᒻᒪᖃᑕᐅᓚᐅᕐᒥᔪᑦ ᒪᐃ 2023ᒥ ᐅᐊᐃᑦ ᕼᐅᔅᒥ ᔫᑳᒥ ᐊᕐᕌᒍᑕᒫᕐᓯᐅᑎᖏᓐᓂ 

ᓯᕗᓂᒃᓴᑎᓐᓂ ᓇᓕᒧᒌᕐᑎᒃᓯᓂᕐᒧᑦ  ᐊᕐᓇᐃᑦ ᓇᓕᒧᒌᕐᑎᑕᐅᓕᖁᓪᓗᒋᑦ ᑲᑎᒻᒪᑦᔪᑕᐅᑎᓪᓗᒍ. 

ᕉᔅᒥᐅᕆ ᑰᐳ ᐅᖃᐅᓯᖃᓚᐅᕐᑐᖅ ᐸᐅᒃᑑᑎᒃᑯᑦ ᐃᓱᒪᒋᔭᖏᓐᓂᒃ ᓄᓇᕘᒥ 
3000ᖏᓐᓂᒃᑐᓂᒃ ᐃᒡᓗᓕᕆᓂᕐᒧᑦ ᑲᑎᒻᒪᑎᓪᓗᒋᑦ

ᑲᑎᒪᔩᑦ ᖃᓄᐃᓕᖓᓕᕐᒪᖔᑕ ᑐᓴᕐᑎᑦᓯᓂᖅ 

ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑎᓪᓗᒋᑦ 
(ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ ᑲᑎᒪᕕᔾᔪᐊᕐᓂᖏᑦ) 
ᕕᕝᕗᐊᕆ 2023ᒥ, ᑲᑎᒪᔩᑦ ᓂᕈᐊᓚᐅᕐᑐᑦ 
ᐃᓄᖃᐅᓐᖏᑦᑐᑦ ᐃᓐᓄᖁᓪᓗᒋᑦ.  ᒫᔾᔨ 9ᖑᑎᓪᓗᒍ,  ᓄᑖᑦ 
ᑲᑎᒪᔨᑖᖅᑲᐅᑦ ᑲᑎᒪᓪᓗᑎᑦ ᖃᕆᓴᐅᔭᒃᑯᑦ ᑕᓚᕖᓴᒃᑰᕐᑐᑎᑦ 
ᓂᕈᐊᕐᓂᐊᕋᒥ ᓯᕗᓕᕐᑏᑦ ᑲᑎᒪᔨᕋᓛᖏᓐᓂᑦ.    

ᔨᐅᕆ ᓵᑉ ᔭᓗᓇᐃᕝᒥᐅᖅ, ᓄᓇᑦᓯᐊᖅ, 
ᓂᕈᐊᕐᑕᐅᑲᓐᓂᓚᐅᕐᑐᖅ ᐊᒻᒪ ᐊᖏᔪᖅᑳᖑᓂᕐᒧᑦ 
ᑲᔪᓯᓂᐊᕐᑐᓂ.  ᓈᓐᓯ ᐃᑐᒃ ᓄᓇᕕᒃ−ᐅᖓᕙᒥᐅᖅ 
ᐃᓂᖓᓃᖏᓐᓇᕐᑐᓂ ᐊᖏᔪᖅᑳᑉ ᑐᓪᓕᐊᓂ.  ᓵᓕᑦ ᐅᑉᐳᕆ, 
ᐅᑎᕐᒥᔪᖅ ᓯᕗᓕᕐᑎᐅᖃᑕᐅᓂᖕᒧᑦ ᓄᓇᑦᓯᐊᕗᒻᒥᐅᖅ, 
ᓂᕈᐊᕐᑕᐅᓪᓗᓂ ᑎᑎᕋᕐᑎᒧᑦ−ᑮᓇᐅᔭᓕᕆᔨᒧᑦ, 
ᐅᐊᑦᓯᐊᕈᑐᖃᖅ ᐃᓂᒋᓚᐅᕐᓯᒪᒻᒥᔭᖓ.    

ᐅᓇᓃᑦᑐᑦ ᑲᑎᒪᔩᑦ ᐃᓂᖏᓐᓃᖏᓐᓇᕐᓂᐊᕐᑐᑦ;      
•	 ᒫᑕ ᐸᓛᕼᐅᑎ ᓄᓇᓕᐸᐅᔭᓂᑦ, ᓂᒋᐊᑕ 

ᑲᓇᓐᓇᕐᐸᓯᐊᓂᑦ ᑭᒡᒐᕐᑐᐃᔨ   
•	 ᐸᐃᔾ ᑭᒥᒃᓴᓇ−ᑯᕆᑉ ᓄᓇᓕᐸᐅᔭᓂᑦ, 

ᐃᓅᓱᑦᑐᓂᑦ ᑭᒡᒐᕐᑐᐃᔨ    
•	 ᐃᐊᔅᑐᕐ ᐊᒡᓗᒃᑲᖅ−ᐸᐅᓪ ᑭᒡᒐᕐᑐᐃᓪᓗᓂ ᑭᕙᓪᓕᕐᒥᑦ     

ᖁᕕᐊᒋᑦᓯᐊᕐᑐᒋᑦᑕᐅᖅ ᑐᓐᖓᓱᑦᑎᑕᕗᑦ ᑲᑎᒪᔨᑖᖅᑲᐅᑦ 
ᐅᑯᐊ:  
•	 ᑳᑐᕆᓐ ᒥᑦᓱᒃ ᑭᒡᒐᕐᑐᐃᓪᓗᓂ ᕼᐋᐱ ᕚᓕ−ᒎᔅ ᐸᐃᒥᑦ  
•	 ᓯᐊᔭ ᐃᓪᓚᐅᑦ ᑭᒡᒐᕐᑐᐃᓪᓗᓂ ᓄᓇᕕᒃ, ᑕᓯᐅᔭᖅ    
•	 ᓗᐃᔅ (ᓗᐃ) ᒪᐃᒃ ᑭᒡᒐᕐᑐᐃᓪᓗᓂ 

ᕿᑭᖅᑖᓘᑉ ᓂᒋᐊᓄᑦ   
•	 ᔫᓯᐲᓐ ᑕᒃᑐ, ᑭᒡᒐᕐᑐᐃᓪᓗᓂ ᕿᑎᕐᒥᐅᓂᑦ   
•	 ᑯᐊᑦᓂ ᐆᓪᑭ ᑭᒡᒐᕐᑐᐃᓪᓗᓂ ᐃᓄᕕᐊᓗᖕᓂᑦ     
•	 ᓕᓕᐊᓐ ᓚᓐᑐᕆᒐᓐ ᓄᓇᓕᐸᐅᔭᓂᑦ, ᓂᒋᐊᑕ 

ᐱᓇᓐᓇᖓᓄᑦ ᑭᒡᒐᕐᑐᐃᔨ   

ᒪᕐᕉᖕ ᑲᑎᒪᔩᒃ ᑎᑯᐊᖅᑕᐅᓚᐅᕐᑑᖕ ᐋᒋᔅᓯᐅᑎᓪᓗᒍ     
ᐱᑐᐃᓐᓇᐅᖏᑦᑐᒃᑯᑦ ᑲᑎᒪᓪᓗᑎᑦ ᐋᒋᔅᓯᒥ, 
ᐸᐅᒃᑑᑎᒃᑯᑦ ᑲᑎᒪᔨᖏᑦ ᑎᒃᑯᐊᕐᓯᓚᐅᕐᑐᑦ 
ᑲᑎᒪᔨᑖᖅᑲᐅᓐᓂᖕ ᐃᓐᓄᐃᓂᐊᖅᑑᓐᓂᖕ ᒪᕐᕉᓐᓂᒃ 
ᐃᓄᖃᕈᓐᓃᓚᐅᕐᓯᒪᔫᓐᓂᖕ.  ᑕᒪᒃᑮᖕ ᐃᓕᓴᐱ 
ᓯᐅᑎᐊᐱᒃ ᑭᒡᒐᕐᑐᐃᔨ ᐃᖃᓗᓐᓂᑦ ᐊᒻᒪ ᐃᔅᓖᓇ 
ᓇᑦᓯᐊᐱᒃ, ᐃᓅᓱᑦᑐᓂᑦ ᑭᒡᒐᕐᑐᐃᔨ ᐃᓄᐃᑦ ᓄᓇᖓᓄᑦ 
ᑲᑎᒪᔨᐅᓂᐊᕐᑑᒃ ᑭᖑᓪᓕᕐᒧᑦ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᔩᑦ 
ᑲᑎᒪᕕᔾᔪᐊᕐᓂᖏᑦ ᑎᑭᒐᓱᓐᓂᖓᓄᑦ.

ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ ᑲᑎᒪᔨᖏᑦ: ᓴᐅᒥᐊᓂᑦ ᑕᓕᖅᐱᐊᓄᑦ: ᑯᐊᑦᑎ ᐆᓪᑭ, ᒫᑕ ᐸᓛᕼᐅᑎ, ᔫᓯᐲᓐ ᑕᒃᑐ, ᓈᓐᓯ ᐃᑐᒃ, ᓯᐊᔭ ᐃᓪᓚᐅᑦ, ᔨᐅᕆ ᓵᑉ, 
ᑳᑐᕆᓐ ᒥᑦᓱᒃ, ᓵᓚᑦ ᐅᑉᐳᕆ, ᓕᓕᐊᓐ ᓚᓐᑐᕆᒐᓐ, ᓗᐃ ᒪᐃᒃ ᐊᒻᒪ ᐸᐃᔾ ᑭᒪᒃᓵᓇ−ᑯᕆᑉ.  ᐃᐊᔅᑐᕐ ᐊᒡᓗᒃᑲᖅ−ᐸᐆᓪ ᐊᑐᐃᓐᓇᐅᓚᐅᓐᖏᑦᑐᖅ ᐊᔾᔨᓕᐅᕆᑎᓪᓗᒋᑦ.    



ᐃᓄᐃᑦ ᐊᕐᖕᓇᐃᑦ ᐊᕐᕌᒍᑦᑎᓐᓂ ᐃᓕᑕᕆᔭᐅᓂᖏᑦ 
ᐱᓇᓱᒃᑲᐅᓂᖏᓐᓄᑦ ᖁᕕᐊᓲᑕᐅᓂᖏᑦ  
ᐊᕐᕌᒍᑕᒫᑦ ᐸᐅᒃᑑᑎᒃᑯᑦ ᓇᓗᓇᐃᕐᓯᖃᑦᑕᕐᒪᑕ ᐃᓕᓴᕐᓯᓱᑎᒃ ᐊᕐᓇᒥᒃ ᐊᕐᕌᒎᔪᒧᑦ  ᐃᓕᓴᕆᔭᐅᑦᔪᑎᑖᕐᓱᓂ 
ᐊᒻᒪᓗ ᐃᓅᓱᒃᑑᓂᕐᓴᒥᒃ ᐃᓄᒃᒥᑦ ᐊᕐᓇᒥᒃ. ᑖᒃᑯᐊ ᐃᓕᓴᕆᔭᐅᔪᑏᑦ ᓇᓗᓇᐃᕐᓯᑦᔪᑏᑦ ᐃᓕᓴᕆᔭᐅᑦᔪᑎᑖᑑᒃ 
ᐃᑲᔪᕐᓯᓯᒪᔪᒻᒪᕆᐅᓂᖏᓐᓂᒃ ᓄᓇᓕᖕᒥᓐᓂ ᐊᒻᒪ ᐅᐱᒍᓱᒃᑎᒃᓯᕙᒃᓱᑎᒃ ᐊᓯᒥᓐᓂᒃ ᐊᕐᓇᐅᖃᑎᒥᓐᓂᒃ. ᒫᓐᓇᒫᖑᓂᐊᕐᑐᖅ 
ᐃᓕᒃᓯᓐᓂᒃ ᐃᓕᓴᕆᔭᐅᔪᑎᑖᖁᔭᒃᓯᓐᓂᒃ ᐊᐱᖅᑯᑎᖃᓐᓂᐊᕐᑐᒍᑦ. ᐸᕐᓇᐅᑎᒋᓯᐅᒃ ᓇᓗᓇᐃᕐᓯᓂᕐᒥᒃ ᖃᐅᔨᒪᔭᒃᓯᓐᓂᒃ 
ᐃᑲᔪᖅᓯᓯᒪᓪᓚᕆᒃᑐᒥᒃ ᐱᔪᓐᓇᕐᓯᐊᕐᓂᕐᒥᒍᑦ ᐃᓄᒃ ᐊᕐᓇᖅ ᓯᕗᒃᑲᐃᔪᖅ.  

ᓂᑭ ᑯᒪᒃᓯᐅᑎᒃᓴᖅ ᐃᒡᓗᓕᒑᕐᔪᖕᒥᐅᖅ, ᓄᓇᕗᑦ, ᐊᕐᕌᒍᑦᑎᓂ 
ᐃᓄᒃ ᐊᕐᖕᓇᖅ ᐃᓕᑕᕆᔭᐅᓪᓗᓂ.  ᐊᐅᓚᑦᑎᔨᐅᓪᓗᓂ 
ᑐᓐᖓᓱᒋᑦᑯᓐᓄᑦ, ᑲᓇᑕᐅᑉ ᐱᓇᓐᓇᖓᓂ ᓯᕗᓪᓕᖅᐹᑦᓯᐊᖅ 
ᐃᓄᓐᓄᑦ ᑐᓐᖓᓱᕝᕕᒃ ᕕᓂᐱᒡᒥ, ᒫᓂᑑᕙ, ᓂᑭ 
ᐱᓇᓱᐊᖏᓐᓇᑦᓯᐊᕐᑐᖅ ᐃᓄᐃᑦ ᓄᓇᖃᕐᕕᖓᓂ ᓄᓇᒥᓂ 
ᐊᒻᒪ ᑐᑭᓯᐅᒪᔭᒥᓂᖕ ᖃᓪᓗᓈᓂᑦ ᐊᓯᖏᓐᓂᑦ ᐃᓄᓐᓂᑦ 
ᐃᑲᔪᖃᑦᑕᕐᑐᖅ ᓄᑦᑎᐸᓪᓕᐊᔪᓂᑦ ᓄᓇᓕᐸᐅᔭᖓᓄᑦ.    
ᓂᑭ ᐅᑉᐱᕆᔭᖃᑦᓯᐊᕐᑐᓂ ᐱᒃᑯᒋᔭᖃᕐᑐᖅ 
ᐃᓕᖅᑯᓯᑐᖃᕐᒥᓂᖕ.  ᑲᑕᔾᔭᒃᑲᐅᓪᓗᓂ, ᐃᓕᓴᐃᕙᑦᑐᖅ 
ᐃᓄᐃᑦ ᓯᕗᓕᖏᓐᓃᓐᖔᕐᑐᓂᑦ ᐃᓕᖅᑯᓯᑐᖃᖓᓂᓪᓗ ᐊᒻᒪ 
ᐆᒻᒪᑎᒥᓂᖕ ᐃᓐᖏᕐᑎᐅᓪᓗᓂ.  ᓂᑭ ᐱᖃᑕᐅᖃᑦᑕᕐᓂᑯ 
ᓯᓚᕐᔪᐊᒥ ᖃᓄᐃᓕᐅᕐᑐᓄᑦ,  ᑭᒡᒐᕐᑐᐃᖃᑕᐅᓚᐅᕐᒥᔪᖅ 
ᒫᓂᑑᕙᒥᑦ ᐃᓄᓐᓂᓪᓗ 1996ᒥ ᐅᖅᑯᒥᐅᓂ ᐅᓕᒻᐱᒃ 
ᐱᓐᖑᐊᕐᕕᔾᔪᐊᕐᑎᓪᓗᒋᑦ ᐊᐅᔭᒃᑯᑦ ᐊᒻᒪ ᒫᓐᓇᓂᓴᐅᓂᕐᐹᖅ, 
2015ᒥ ᓄᓇᖃᖅᑳᕐᓯᒪᔪᑦ ᓂᔾᔭᐅᓯᔭᕐᑏᑦ ᐃᓕᑕᕆᔭᐅᑎᓪᓗᒋᑦ 
ᕕᓂᐱᒡᒥ.   

ᒪᓚᐃᔭ ᐱᓯᑉ  ᐊᕐᕌᒍᑦᑎᓐᓂ ᐃᓅᓱᑦᑐᓂᑦ ᐃᓅᓪᓗᓂ 
ᐊᕐᖕᓇᖅ ᐃᓕᑕᕆᔭᐅᔪᖅ ᐊᕐᕌᒍᑦᑎᓂ. ᐃᖃᓗᒻᒥᐅᑕᑦᓴᔭ, 
ᓄᓇᕗᒥ, ᒫᓐᓇ ᐅᖅᕼᐅᖅᑑᒥᐅᖅ, ᓄᓇᕗᑦ, ᐊᖅᑲᐅᒪᓂᒃᑯᑦ 
ᖃᐅᔨᓴᕐᑎᐅᖃᑕᐅᔪᖅ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ 
ᐃᑦᑕᕐᓂᖅᓴᖅᓯᐅᖅᑏᑦ ᐊᖅᑲᐅᒪᔨᖁᑎᖏᓐᓄᑦ. 
ᐃᖅᑲᓇᐃᔮᖓᓂ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓄᑦ, 
ᐅᐱᒍᓱᑦᓯᐊᖅᑐᖅ ᐃᖅᑲᓇᐃᔮᒥᓂᖕ ᓂᐱᒋᔭᐅᓪᓗᓂᓗ 
ᓄᓇᖅᑲᑎᖏᓐᓄᑦ.	ᖃᐅᔨᓴᖃᑦᑕᕐᑐᖅ

ᐃᓄᐃᑦ ᖃᐅᔨᕙᓪᓕᐊᔭᖏᓐᓂᑦ, ᐃᒻᒪᓂᓴᑐᖃᑦ 
ᓯᕗᓕᑦᑎᓐᓃᓐᖔᕐᑐᑦ ᑐᓴᕋᑦᓴᓂᑦ, ᐃᖅᑲᓇᐃᔭᕐᑎᐅᓪᓗᓂ 
ᓂᐱᒋᔭᐅᓪᓗᓂᓗ ᓄᓇᖅᑲᑎᖏᓐᓄᑦ ᐱᖃᓯᐅᔾᔭᐅᖁᔭᖏᑦ 
ᐃᓱᒪᓕᐅᕈᑎᓄᑦ ᓄᓇᖏᓐᓄᑦ ᐃᑉᐱᓐᓂᕈᑕᐅᓂᐊᕐᐸᑕ 
ᐃᓱᒪᓕᐅᖃᑕᐅᔪᓐᓇᖁᓪᓗᒋᑦ.

ᑕᑎᒋᔭᐅᓂᒃᑯᑦ ᓂᐱᖃᖅᐸᑦᑐᖅ ᐊᖅᑲᐅᒪᓂᖅ 
ᐃᓕᑕᕆᔭᐅᖁᓪᓗᒍ ᐊᒻᒪ ᐱᓐᖑᕐᑎᑕᐅᖁᓪᓗᒍ 
ᐱᓪᓚᑦᑖᖑᓪᓗᓂ ᐊᑑᑎᖃᕐᑐᓂᓗ 
ᐃᖅᑲᓇᐃᔮᖑᔪᓐᓇᕐᓂᖓᓂᑦ ᓄᓇᕗᑦ ᐃᒪᖓᓂ. 
ᖁᕕᐊᓱᑦᑎᐊᕐᑐᖅ ᑲᓱᖃᑎᖃᖃᑦᑕᕋᒥ ᐃᓄᓐᓂᑦ ᓄᓇᖓᓂ 
ᐃᓕᓐᓂᐊᕐᕕᓐᓄᓪᓗ ᐅᓂᒃᑳᕆᐊᕐᑐᖅᑐᓂ ᐊᖅᑲᐅᒪᓂᒃᑯᑦ 
ᐃᑦᑕᕐᓂᓴᕐᓯᐅᓂᖕᒥᑦ ᐊᒻᒪ ᑮᓇᐅᔭᓕᐅᕈᑕᐅᔪᓐᓇᕐᓂᖓᓂᑦ 
ᐊᖅᑲᐅᒪᔨᐅᓪᓗᓂ. ᐅᑉᐱᕆᓪᓚᕆᑦᑐᒍ ᓈᓚᒍᒪᑐᐃᓐᓇᕐᑐᖅ 
ᐅᓂᒃᑳᕐᑐᐊᓂᑦ ᐊᒻᒪ ᖃᐅᔨᓴᕐᓂᖅ ᐊᖅᑲᐅᒪᓪᓗᓂ 
ᐃᑦᑕᕐᓂᓴᖅᓯᐅᕐᑐᑎᑦ ᐱᑕᖃᕈᒥᓇᕐᑐᓂ.

What Is Suliqpita?

Suliqpita means  

‘what we are doing’.  

Suliqpita is our seasonal 

newsletter where we  

provide updates on  

what we’ve been working on  

and what’s coming up.

Who We Are
Pauktuutit is the national 

representative organization 
of Inuit women in Canada. 

We foster greater awareness 
of the needs of Inuit women, 

advocate for equality and social 
improvements, and encourage 

Inuit women’s participation in the 
community, regional and  
national life of Canada.

Contact Us
Pauktuutit.ca 

info@pauktuutit.ca

1 Nicholas Street, Suite 520 
Ottawa, ON K1N 7B7

T: 613.238.3977 or 800.667.0749

ᑭᓲᖕᒪᑦ ᓱᓕᖅᐱᑕ? ᓱᓕᖅᐱᑕ 
ᑐᑭᓕᒃ ‘ᓱᓕᖅᐱᑕ’.    

ᓱᓕᖅᐱᑕ ᐊᕐᕌᒎᑉ ᐃᓚᖓᒍᑦ 
ᑐᓴᕋᑦᓴᓕᐊᕆᕙᑦᑕᕗᑦ 
ᑐᓴᕐᑕᐅᔭᕆᐊᓕᓐᓂᑦ 
ᖃᓄᐃᓕᖓᓕᕐᒪᖔᑦᑕ 
ᑐᓴᕐᑎᑦᓯᒐᓱᐊᕐᑐᑕ 

ᐃᖅᑲᓇᐃᔮᑦᑎᓐᓂᑦ ᑭᓱᓪᓕ 
ᓴᖅᑭᕐᓂᐅᓴᒻᒪᖔᑕ ᒫᓐᓇᒫᒃᑯᑦ.    

ᑭᒃᑰᒐᑦᑕ
ᐸᐅᒃᑑᑎᒃᑯᑦ ᑲᓇᑕᒥ  ᑎᒥᖓᑦ 

ᑭᒡᒐᕐᑐᐃᔨᐅᔪᑦ ᐃᓄᓐᓂᑦ ᐊᕐᖕᓇᓂᑦ ᑲᓇᑕᒥ.  
ᐅᔾᔨᕈᓱᓕᕐᑎᑦᓯᒐᓱᐊᕐᐸᑦᑐᒍᑦ ᑭᓐᖒᒪᔭᐅᔪᓂᑦ 

ᐃᓄᓐᓄᑦ ᐊᕐᖕᓇᓄᑦ, ᓂᐱᒋᔭᐅᓪᓗᑕ 
ᑕᑎᒋᔭᐅᓂᒃᑯᑦ ᐃᓚᐃᓐᓈᕐᑕᐃᓕᑎᑦᓯᓂᖕᒥᑦ 
ᐃᓅᓯᖏᓐᓂᓪᓗ ᐊᑲᐅᓯᕚᓪᓕᕐᑎᑦᓯᒐᓱᐊᕐᑐᑕ, 

ᐊᒻᒪ ᑲᔪᖏᕐᑐᐃᕙᑦᑐᒍᑦ ᐃᓄᓐᓂᑦ 
ᐊᕐᖕᓇᓂᑦ ᐱᖃᑕᐅᖃᑦᑕᖁᓪᓗᒋᑦ ᓄᓇᒥᓐᓂ, 
ᐊᒡᒍᕐᓯᒪᔪᓂ ᑲᓇᑕᓕᒫᒥᓗ ᐃᓅᓯᓕᕆᓂᖕᒥᑦ 

ᑲᓇᑕᒥ. 

ᖃᐅᔨᒋᐊᕈᓐᓇᕐᑐᓯ ᐅᕙᑦᑎᓐᓄᑦ 
ᐅᑯᓄᖓ

 Pauktuutit.ca 
info@pauktuutit.ca

1 ᓂᑯᓚᔅ ᐊᖅᑯᑖᓂ, ᐃᓪᓗᕈᓯᖓ 520 
ᐋᑐᕚᒥ, ᐊᓐᑎᐅᕆᔪ// K1N 7B7

T: 613.238.3977 or 800.667.0749

ᓱᓕᖅᐱᑕ ᑐᓴᕋᑦᓴᓕᕆᔨᖏᑦ ᐸᐅᒃᑑᑎᑦ 
ᐃᓄᐃᑦ ᐊᕐᖕᓇᐃᑦ ᑲᓇᑕᒥ


